
TOSHKENT-2017


O‘zbekiston Respublikasi Vazirlar Mahkamasining

qarori

Umumiy o‘rta va o‘rta maxsus, kasb-hunar ta’limining davlat ta’lim standartlarini tasdiqlash to‘g‘risida

«Ta’lim to‘g‘risida»gi va «Kadrlar tayyorlash milliy dasturi to‘g‘risida»gi O‘zbekiston Respublikasi qonunlariga muvofiq, umumta’lim fanlarini o‘qitishning uzluksizligi va izchilligini ta’minlash, zamonaviy metodologiyasini yaratish, umumiy o‘rta va o‘rta maxsus, kasb-hunar ta’limi davlat ta’lim standartlarini kompetensiyaviy yondashuv asosida takomillashtirish, o‘quv-metodik majmualarning yangi avlodini ishlab chiqish va amaliyotga joriy etishni tashkil etish maqsadida Vazirlar Mahkamasi qaror qiladi: 

1. Quyidagilar:

Umumiy o‘rta ta’limning davlat ta’lim standarti 1-ilovaga muvofiq;

O‘rta maxsus, kasb-hunar ta’limining davlat ta’lim standarti 2-ilovaga muvofiq;

Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha malaka talablari 3-ilovaga muvofiq;

Akademik litsey va kasb-hunar kolleji diplomlarining davlat namunalari 4-ilovaga muvofiq;

Umumiy o‘rta va o‘rta maxsus, kasb-hunar ta’limi muassasalari uchun umumta’lim fanlaridan o‘quv-metodik majmualarning yangi avlodini ishlab chiqishga qo‘yiladigan umumiy talablar 5-ilovaga muvofiq tasdiqlansin. 

2. Belgilab qo‘yilsinki:

umumiy o‘rta va o‘rta maxsus, kasb-hunar ta’limining davlat ta’lim standartlari 2017-2018 o‘quv yilidan boshlab bosqichma-bosqich amaliyotga joriy etiladi;

umumta’lim maktablarining boshlang‘ich sinflari uchun filologiya fanlari va aniq fanlar bo‘yicha mashq daftarlarini nashr etish hamda yetkazib berish O‘zbekiston Respublikasi Prezidentining «O‘zbekiston Respublikasi Moliya vazirligi huzuridagi Respublika maqsadli kitob jamg‘armasini tashkil etish chora-tadbirlari to‘g‘risida» 2006-yil 1-iyundagi PQ-363-son qarorida belgilangan darsliklarni nashr etish hamda yetkazib berishni moliyalashtirish tartibiga asosan, multimediali disk ilovasi bilan ta’minlash esa — o‘qituvchilarni o‘quv-metodik qo‘llanmalar bilan ta’minlash tartibi asosida amalga oshiriladi.

3. O‘zbekiston Respublikasi Xalq ta’limi vazirligi hamda Oliy va o‘rta maxsus ta’lim vazirligining O‘rta maxsus, kasb-hunar ta’limi markazi: 

ikki oy muddatda umumiy o‘rta va o‘rta maxsus, kasb-hunar ta’limining davlat ta’lim standartlari talablari asosida o‘quv dasturlarini yangidan ishlab chiqib, belgilangan tartibda tasdiqlasinlar hamda umumiy o‘rta va o‘rta maxsus, kasb-hunar ta’limi muassasalariga yetkazsinlar;

O‘zbekiston matbuot va axborot agentligi bilan birgalikda uch oy muddatda yaratilayotgan o‘quv-metodik majmualarning o‘quvchilarni mantiqiy fikrlashga undaydigan, rasmlarga boy, zamonaviy matbaa talablariga javob beradigan shakllarda chop etilishini ta’minlasinlar;

umumiy o‘rta va o‘rta maxsus, kasb-hunar ta’limining davlat ta’lim standartlari va o‘quv dasturlarini amaliyotga samarali joriy etish yuzasidan tegishli mutaxassislar uchun 2017-2018 o‘quv yilidan boshlab maqsadli o‘quvlar tashkil etsinlar hamda pedagog xodimlarni qayta tayyorlash va ularning malakasini oshirish kurslari dasturlari va o‘quv modullarining qayta ko‘rib chiqilishini ta’minlasinlar. 

4. O‘zbekiston Respublikasi Oliy va o‘rta maxsus ta’lim vazirligining O‘rta maxsus, kasb-hunar ta’limi markazi Sog‘liqni saqlash vazirligi, Madaniyat vazirligi, Jismoniy tarbiya va sport davlat qo‘mitasi, O‘zbekiston Badiiy akademiyasi hamda manfaatdor vazirliklar va idoralar bilan birgalikda 2017-2018 o‘quv yiliga qadar akademik litseylarning ta’lim yo‘nalishlari va kasb-hunar kollejlarining tayyorlov yo‘nalishlari bo‘yicha malaka talablari, o‘quv rejalari va dasturlarini ishlab chiqsin va belgilangan tartibda tasdiqlasin.

5. O‘zbekiston Respublikasi Moliya vazirligi Xalq ta’limi vazirligi, Oliy va o‘rta maxsus ta’lim vazirligining O‘rta maxsus, kasb-hunar ta’limi markazi taqdim etgan xarajatlar smetalari asosida umumiy o‘rta va o‘rta maxsus, kasb-hunar ta’limining davlat ta’lim standartlari, akademik litseylarning ta’lim yo‘nalishlari va kasb-hunar kollejlarining tayyorlov yo‘nalishlari bo‘yicha malaka talablarini, o‘quv rejalari va dasturlarini, akademik litsey va kasb-hunar kolleji diplomlari blankalarini chop etish uchun sarflanadigan mablag‘larni belgilangan tartibda ajratsin.

6. O‘zbekiston Respublikasi Hukumatining 6-ilovaga muvofiq ayrim qarorlariga o‘zgartirishlar kiritilsin.

7. O‘zbekiston Respublikasi Hukumatining 7-ilovaga muvofiq ayrim qarorlari 2020-yil 1-sentabrdan boshlab o‘z kuchini yo‘qotgan deb hisoblansin.

8. Vazirliklar va idoralar o‘zlari qabul qilgan normativ-huquqiy hujjatlarni bir oy muddatda ushbu qarorga muvofiqlashtirsinlar.

9. Mazkur qarorning bajarilishini nazorat qilish Vazirlar Mahkamasining Ta’lim va ilm-fan masalalari axborot-tahlil departamentiga yuklansin.

O‘zbekiston Respublikasining Bosh vaziri    A. ARIPOV

Toshkent sh.,

2017 yil 6 aprel,

187-son

Vazirlar Mahkamasining 2017 yil 6-apreldagi 
187-son qaroriga 
1-ILOVA

Umumiy o‘rta ta’limning

DAVLAT TA’LIM STANDARTI

1-bob. Asosiy qoidalar

1. Umumiy o‘rta ta’limning davlat ta’lim standarti (keyingi o‘rinlarda davlat ta’lim standarti deb ataladi) davlat ta’lim standartining maqsad va vazifalarini, asosiy prinsiplarini, tarkibiy qismlarini, davlat ta’lim standartlarini joriy etish hamda davlat ta’lim standartlari talablariga rioya etilishini nazorat qilish tartibini belgilaydi.

2. Davlat ta’lim standartini ishlab chiqish quyidagi hujjatlarga asoslanadi:

O‘zbekiston Respublikasi Konstitutsiyasi;

«Ta’lim to‘g‘risida»gi O‘zbekiston Respublikasi Qonuni;

«Kadrlar tayyorlash milliy dasturi to‘g‘risida»gi O‘zbekiston Respublikasi Qonuni;

O‘zbekiston Respublikasi Vazirlar Mahkamasining «Uzluksiz ta’lim tizimi uchun davlat ta’lim standartlarini ishlab chiqish va amalda joriy etish to‘g‘risida» 1998-yil 5-yanvardagi 5-son qarori;

O‘zbekiston Respublikasi Vazirlar Mahkamasining «Uzluksiz ta’lim tizimining chet tillar bo‘yicha davlat ta’lim standartini tasdiqlash to‘g‘risida» 2013-yil 8-maydagi 124-son qarori;

O‘zbekiston Respublikasi Vazirlar Mahkamasining «Umumiy o‘rta ta’lim to‘g‘risidagi nizomni tasdiqlash to‘g‘risida»gi 2017-yil 15-martdagi 140-son qarori;

O‘zDSt 1.0-98. «O‘zbekiston Respublikasi standartlashtirish davlat tizimi. Asosiy qoidalar»;

O‘zDSt 1.1-92. «O‘zbekiston Respublikasi standartlashtirish davlat tizimi. O‘zbekiston Respublikasi standartlarini ishlab chiqish, muvofiqlashtirish, tasdiqlash va ro‘yxatdan o‘tkazish tartiblari»;

O‘z DSt 1.5-93. «Standartlashtirishga doir normativ hujjatlarni ko‘rib chiqish, tekshirish, o‘zgartirish kiritish va bekor qilish tartibi»;

O‘z DSt 1157:2008. Hujjatlarni unifikatsiyalashtirish tizimi. Tashkiliy-farmoyish hujjatlar tizimi. Hujjatlarni rasmiylashtirishga bo‘lgan talablar.

O‘z DSt 1.8:2009. Asosiy qoidalar. Tavsiyalar.

3. Davlat ta’lim standartini bajarish O‘zbekiston Respublikasi hududida faoliyat ko‘rsatayotgan barcha umumiy o‘rta ta’lim muassasalari uchun majburiydir.

2-bob. Umumiy o‘rta ta’limning davlat ta’lim standartining maqsad va vazifalari

4. Davlat ta’lim standartining maqsadi — umumiy o‘rta ta’lim tizimini mamlakatda amalga oshirilayotgan ijtimoiy-iqtisodiy islohotlar, rivojlangan xorijiy mamlakatlarning ilg‘or tajribalari hamda ilm-fan va zamonaviy axborot-kommunikatsiya texnologiyalariga asoslangan holda tashkil etish, ma’naviy barkamol va intellektual rivojlangan shaxsni tarbiyalashdan iborat.

5. Davlat ta’lim standartining vazifalari quyidagilardan iborat:

umumiy o‘rta ta’lim mazmuni va sifatiga qo‘yiladigan talablarni belgilash;

milliy, umuminsoniy va ma’naviy qadriyatlar asosida o‘quvchilarni tarbiyalashning samarali shakllari va usullarini joriy etish;

o‘quv-tarbiya jarayoniga pedagogik va zamonaviy axborot-kommunikatsiya texnologiyalarini joriy etish, umumiy o‘rta ta’lim muassasalarining o‘quvchilari va bitiruvchilarining malakasiga qo‘yiladigan talablarni belgilash;

kadrlarni maqsadli va sifatli tayyorlash uchun ta’lim, fan va ishlab chiqarishning samarali integratsiyasini ta’minlash;

ta’lim va uning pirovard natijalari, o‘quvchilarning malaka talablarini egallaganlik darajasini tizimli baholash tartibini, shuningdek ta’lim-tarbiya faoliyati sifatini nazorat qilishning huquqiy asoslarini takomillashtirish;

davlat ta’lim standartlari talablarining ta’lim sifati va kadrlar tayyorlashga qo‘yiladigan xalqaro talablarga muvofiqligini ta’minlash.

3-bob. Umumiy o‘rta ta’lim davlat ta’lim standartining asosiy prinsiplari

6. Davlat ta’lim standarti quyidagi asosiy prinsiplarga asoslanadi:

o‘quvchi shaxsi, uning intilishlari, qobiliyati va qiziqishlari ustuvorligi;

umumiy o‘rta ta’lim mazmunining insonparvarligi;

davlat ta’lim standartining ta’lim sohasidagi davlat va jamiyat talablariga, shaxs ehtiyojiga mosligi;

umumiy o‘rta ta’limning boshqa ta’lim turlari va bosqichlari bilan uzluksizligi va ta’lim mazmunining uzviyligi;

umumiy o‘rta ta’lim mazmunining respublikadagi barcha hududlarda birligi va yaxlitligi;

umumiy o‘rta ta’limning mazmuni, shakli, vositalari va usullarini tanlashda innovatsiya texnologiyalariga asoslanilganligi;

o‘quvchilarda fanlarni o‘rganish va ta’lim olishni davom ettirish uchun tayanch va fanlarga oid umumiy kompetensiyalarni rivojlantirishning ta’minlanganligi;

rivojlangan xorijiy mamlakatlarning ta’lim sohasida me’yorlarni belgilash tajribasidan milliy xususiyatlarni hisobga olgan holda foydalanish.

4-bob. Umumiy o‘rta ta’limning davlat ta’lim standartining tarkibiy qismlari

7. Davlat ta’lim standarti quyidagi tarkibiy qismlardan iborat:

umumiy o‘rta ta’limning tayanch o‘quv rejasi;

umumiy o‘rta ta’limning o‘quv dasturi;

umumiy o‘rta ta’limning malaka talablari;

baholash tizimi.

8. Umumiy o‘rta ta’limning tayanch o‘quv rejasi (keyingi o‘rinlarda — tayanch o‘quv reja deb ataladi) umumiy o‘rta ta’lim muassasalarida o‘qitiladigan o‘quv fanlari nomi, o‘quv yuklamasining minimal hajmi hamda ularning sinflar bo‘yicha taqsimoti belgilangan hujjat hisoblanadi.

9. Tayanch o‘quv reja umumiy o‘rta ta’lim muassasalarining dars jadvalini ishlab chiqish uchun asos hisoblanadi.

10. Tayanch o‘quv reja umumta’lim fanlari bo‘yicha belgilangan ta’lim mazmunini o‘quvchiga yetkazish uchun ajratilgan o‘quv soatlari (davlat ixtiyoridagi va maktab ixtiyoridagi soatlar)ning minimal hajmini belgilaydi. 

Umumiy o‘rta ta’limning tayanch o‘quv 
REJASI

	T/r
	O‘quv fanlari
	Sinflar
	Haftalik umumiy soat

	
	
	1
	2
	3
	4
	5
	6
	7
	8
	9
	

	
	Davlat ixtiyoridagi soatlar
	22
	24
	26
	26
	30,5
	32,5
	33,5
	34
	36
	264,5

	1.
	Ona tili va adabiyot
	8
	8
	10
	10
	9
	7
	5
	5
	5
	67

	2.
	O‘zbek tili/rus tili
	
	2
	2
	2
	2
	2
	2
	2
	2
	16

	3.
	Chet tili
	2
	2
	2
	2
	3
	3
	3
	3
	3
	23

	4.
	Tarix
	
	
	
	
	2
	2
	3
	3
	4
	14

	5.
	Davlat va huquq asoslari
	
	
	
	
	
	
	
	1
	1
	2

	6.
	Iqtisodiy bilim asoslari
	
	
	
	
	
	
	
	1
	1
	2

	7.
	Matematika
	5
	5
	5
	5
	5
	5
	5
	5
	5
	45

	8.
	Informatika va axborot texnologiyalari
	
	
	
	
	0,5
	0,5
	0,5
	1
	2
	4,5

	9.
	Fizika
	
	
	
	
	
	2
	2
	2
	2
	8

	10.
	Kimyo
	
	
	
	
	
	
	2
	2
	2
	6

	11.
	Biologiya
	
	
	
	
	1
	2
	2
	2
	2
	9

	12.
	Tabiiyot va geografiya
	1
	1
	1
	1
	1
	2
	2
	2
	2
	13

	13.
	Odobnoma
	1
	1
	1
	1
	
	
	
	
	
	4

	
	Vatan tuyg‘usi
	
	
	
	
	1
	1
	
	
	
	2

	
	Milliy istiqlol g‘oyasi va ma’naviyat asoslari
	
	
	
	
	
	
	1
	1
	1
	3

	14.
	Musiqa madaniyati
	1
	1
	1
	1
	1
	1
	1
	
	
	7

	15.
	Tasviriy san’at
	1
	1
	1
	1
	1
	1
	1
	
	
	7

	16.
	Chizmachilik
	
	
	
	
	
	
	
	1
	1
	2

	17.
	Texnologiya
	1
	1
	1
	1
	2
	2
	2
	1
	1
	12

	18.
	Jismoniy tarbiya
	2
	2
	2
	2
	2
	2
	2
	2
	2
	18

	
	Maktab ixtiyoridagi soatlar
	0,5
	
	
	
	
	
	0,5
	0,5
	1
	2,5

	
	Umumiy soatlar
	22,5
	24
	26
	26
	30,5
	32,5
	34
	34,5
	37
	267

	
	Amaliy mehnat mashg‘uloti (kun hisobida)
	
	
	
	
	6
	6
	10
	16
	
	


11. Pedagog kadrlar salohiyati hamda moddiy-texnika bazasi yetarli bo‘lgan umumiy o‘rta ta’lim muassasalarida Qoraqalpog‘iston Respublikasi Xalq ta’limi vazirligi, Toshkent shahar xalq ta’limi bosh boshqarmasi va viloyatlar xalq ta’limi boshqarmalarining ruxsati bilan umumiy o‘rta ta’lim muassasalarining pedagogik kengashlariga dars jadvalini tuzishda tayanch o‘quv rejadagi umumiy soatlar hajmidan oshmagan holda, ma’lum bir fanlarni chuqurlashtirib o‘qitish maqsadida 15 %gacha o‘zgartirish kiritish huquqi beriladi.

12. Umumiy o‘rta ta’limning o‘quv dasturi (keyingi o‘rinlarda — o‘quv dasturi deb ataladi) tayanch o‘quv rejaga muvofiq o‘quv fanlarining sinflar va mavzular bo‘yicha hajmi, mazmuni, o‘rganish ketma-ketligi va shakllantiriladigan kompetensiyalari belgilangan hujjat hisoblanadi.

O‘quv dasturi O‘zbekiston Respublikasi Xalq ta’limi vazirligi tomonidan ishlab chiqiladi va tasdiqlanadi.

13. Umumiy o‘rta ta’limning malaka talablari umumta’lim fanlari bo‘yicha ta’lim mazmunining majburiy minimumi va yakuniy maqsadlariga, o‘quv yuklamalari hajmiga hamda ta’lim sifatiga qo‘yiladigan talablardan iborat bo‘lib, u quyidagilardan tashkil topadi: 

bilim — o‘rganilgan ma’lumotlarni eslab qolish va qayta tushuntirib berish;

ko‘nikma — o‘rganilgan bilimlarni tanish vaziyatlarda qo‘llay olish;

malaka — o‘rganilgan bilim va shakllangan ko‘nikmalarni notanish vaziyatlarda qo‘llay olish va yangi bilimlar hosil qilish;

kompetensiya — mavjud bilim, ko‘nikma va malakalarni kundalik faoliyatda qo‘llay olish qobiliyati.

14. Baholash tizimi — davlat ta’lim standarti bo‘yicha umumiy o‘rta ta’limning malaka talablarini o‘quvchilar tomonidan o‘zlashtirilishi darajasini hamda umumiy o‘rta ta’lim muassasasining faoliyati samaradorligini aniqlaydigan mezonlar majmuidan iborat.

5-bob. Umumiy o‘rta ta’limning davlat ta’lim standartini joriy etish tartibi

15. O‘zbekiston Respublikasida davlat ta’lim standartini joriy etish, muvofiqlashtirish, unga metodik rahbarlik qilish O‘zbekiston Respublikasi Xalq ta’limi vazirligi tomonidan amalga oshiriladi.

16. Davlat ta’lim standartini joriy etish, shu jumladan, umumta’lim fanlari bo‘yicha ta’lim mazmuni va sifatiga qo‘yiladigan minimal talablarni, umumiy o‘rta ta’lim muassasalari bitiruvchilariga qo‘yiladigan malaka talablarini tasdiqlash pedagogik tajriba-sinov ishlari muvaffaqiyatli yakunlanib, ularga ekspert baho berilgach amalga oshiriladi.

17. Davlat ta’lim standartiga o‘zgartirish va qo‘shimchalar kiritish belgilangan tartibda O‘zbekiston Respublikasi Vazirlar Mahkamasi tomonidan amalga oshiriladi.

6-bob. Umumiy o‘rta ta’limning davlat ta’lim standarti talablariga rioya etilishini nazorat qilish

18. Davlat ta’lim standarti talablariga rioya qilish ustidan nazoratni amalga oshirishning maqsadi — davlat ta’lim standarti talablarini bajarish darajasini aniqlash, zarur chora-tadbirlarni amalga oshirish asosida ta’lim sifatini ta’minlashdan iborat.

19. Davlat ta’lim standarti talablariga rioya qilish ustidan nazorat O‘zbekiston Respublikasi Xalq ta’limi vazirligi tomonidan quyidagi ko‘rinishlarda amalga oshiriladi:

davlat ta’lim standarti talablari asosida barcha umumiy o‘rta ta’lim muassasalarida o‘quvchilar egallashi lozim bo‘lgan malaka talablariga baho berish;

tayanch o‘quv reja va o‘quv dasturlarining bajarilishini tahlil qilish;

umumiy o‘rta ta’lim muassasasida davlat ta’lim standartlari talablari bajarilishi va ta’lim sifatiga ta’sir etuvchi omillarni, foydalanilgan pedagogik va axborot-kommunikatsiya texnologiyalarining natijaviyligini tahlil qilish.

20. Umumiy o‘rta ta’lim sifatini nazorat qilishning turlari quyidagilardan iborat:

ichki nazorat — O‘zbekiston Respublikasi Xalq ta’limi vazirligi tomonidan tasdiqlangan tartib asosida umumiy o‘rta ta’lim muassasasining monitoring guruhi tomonidan amalga oshiriladi;

tashqi nazorat — ta’lim sohasidagi vakolatli davlat organlari, hududiy xalq ta’limi boshqaruvi organlari tomonidan amalga oshiriladi;

davlat-jamoatchilik nazorati — qonun hujjatlarida belgilangan tartibda hududiy xalq ta’limi boshqaruvi organlari va nodavlat notijorat tashkilotlar hamkorligida amalga oshiriladi;

milliy va xalqaro darajada baholash — Hukumatning tegishli qarori hamda xalqaro shartnomalar asosida xalq ta’limi boshqaruvi organlari, nodavlat notijorat tashkilotlar va xalqaro tashkilotlar hamkorligida amalga oshiriladi.

21. Umumiy o‘rta ta’lim muassasasi o‘quvchilarining bilimi sifatini nazorat qilishning reyting tizimi tartibi O‘zbekiston Respublikasi Xalq ta’limi vazirligi hamda Vazirlar Mahkamasi huzuridagi Davlat test markazi tomonidan tasdiqlanadi.

22. Davlat ta’lim standarti talablarining bajarilmaganligi uchun javobgarlik qonun hujjatlariga muvofiq umumiy o‘rta ta’lim muassasasi rahbariyatiga yuklanadi.

Vazirlar Mahkamasining 2017 yil 6-apreldagi 
187-son qaroriga
3-ILOVA

Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha

MALAKA TALABLARI

I-bob. Umumiy qoidalar

1-§. Qo‘llanish sohasi

1. Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha malaka talablari (keyingi o‘rinlarda — Malaka talablari deb ataladi) umumiy o‘rta va o‘rta maxsus, kasb-hunar ta’limi davlat ta’lim standartlarining negizi hisoblanadi va standartlashtirishning umumta’lim fanlarini o‘rganishning bosqichlarini, o‘quv fanlari bo‘yicha ta’lim mazmuni va malaka talablarining tuzilishini belgilaydi.

2. Malaka talablari ta’limni boshqarish bo‘yicha vakolatli davlat organlari hamda umumiy o‘rta va o‘rta maxsus, kasb-hunar ta’lim faoliyati bilan shug‘ullanuvchi yuridik shaxslar tomonidan qo‘llanilishi majburiydir. 

3. Malaka talablari asosida ta’lim muassasasining turi va xususiyatlarini inobatga olgan holda o‘quv dasturlari, davlat attestatsiyasi uchun umumta’lim fanlari bo‘yicha nazorat-baholash ko‘rsatkichlari ishlab chiqiladi va vakolatli vazirliklar, idoralar tomonidan belgilangan tartibda tasdiqlanadi. 

2-§. Umumiy o‘rta va o‘rta maxsus, kasb-hunar ta’limi tizimida umumta’lim fanlarini o‘rganish bosqichlari

4. O‘zbekiston Respublikasi umumiy o‘rta va o‘rta maxsus, kasb-hunar ta’limi tizimida davlat ta’lim standartlariga asoslangan holda umumta’lim fanlarini o‘rganish quyidagi bosqichlarda amalga oshiriladi:

	Standart darajalari
	Darajalarning nomlanishi

	A1
	Umumta’lim fanlarini o‘rganishning boshlang‘ich darajasi

	A1+
	Umumta’lim fanlarini o‘rganishning kuchaytirilgan boshlang‘ich darajasi

	A2
	Umumta’lim fanlarini o‘rganishning tayanch darajasi

	A2+
	Umumta’lim fanlarini o‘rganishning kuchaytirilgan tayanch darajasi

	B1
	Umumta’lim fanlarini o‘rganishning umumiy darajasi

	B1+
	Umumta’lim fanlarini o‘rganishning kuchaytirilgan umumiy darajasi


3-§. Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha malaka talablarining tuzilishi

5. Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha malaka talablari: 

o‘quv fanini o‘rganishning bosqichlarini;

tayanch va fanga oid umumiy kompetensiyalarni;

o‘quv fanining maqsad va vazifalarini;

umumta’lim fanlarini o‘rganishning mazmunini;

umumiy o‘rta va o‘rta maxsus, kasb-hunar ta’limi muassasalari bitiruvchilarining umumta’lim fanlari bo‘yicha majburiy tayyorgarlik darajalarini hamda ta’lim muassasalarini bitiruvchilariga nisbatan qo‘yiladigan talablarni belgilab beradi. 

4-§. Tayanch va fanga oid umumiy kompetensiyalar

6. O‘zbekiston Respublikasida ta’limning uzluksizligi, uzviyligi, o‘quvchi shaxsi va qiziqishlari ustuvorligidan kelib chiqib, ularning yosh xususiyatlariga mos ravishda quyidagi tayanch kompetensiyalar shakllantiriladi.

Kommunikativ kompetensiya — ijtimoiy vaziyatlarda ona tilida hamda birorta xorijiy tilda o‘zaro muloqotga kirisha olishni, muloqotda muomala madaniyatiga amal qilishni, ijtimoiy moslashuvchanlikni, hamkorlikda jamoada samarali ishlay olish layoqatlarini shakllantirishni nazarda tutadi.

Axborotlar bilan ishlash kompetensiyasi — mediamanbalardan zarur ma’lumotlarni izlab topa olishni, saralashni, qayta ishlashni, saqlashni, ulardan samarali foydalana olishni, ularning xavfsizligini ta’minlashni, media madaniyatga ega bo‘lish layoqatlarini shakllantirishni nazarda tutadi.

O‘zini o‘zi rivojlantirish kompetensiyasi — doimiy ravishda o‘z-o‘zini jismoniy, ma’naviy, ruhiy, intellektual va kreativ rivojlantirish, kamolotga intilish, hayot davomida mustaqil o‘qib-o‘rganish, kognitivlik ko‘nikmalarini va hayotiy tajribani mustaqil ravishda muntazam oshirib borish, o‘z xatti-harakatini muqobil baholash va mustaqil qaror qabul qila olish ko‘nikmalarini egallashni nazarda tutadi.

Ijtimoiy faol fuqarolik kompetensiyasi — jamiyatda bo‘layotgan voqea, hodisa va jarayonlarga daxldorlikni his etish va ularda faol ishtirok etish, o‘zining fuqarolik burch va huquqlarini bilish, unga rioya qilish, mehnat va fuqarolik munosabatlarida muomala va huquqiy madaniyatga ega bo‘lish layoqatlarini shakllantirishni nazarda tutadi.

Milliy va umummadaniy kompetensiya — vatanga sadoqatli, insonlarga mehr-oqibatli hamda umuminsoniy va milliy qadriyatlarga e’tiqodli bo‘lish, badiiy va san’at asarlarini tushunish, orasta kiyinish, madaniy qoidalarga va sog‘lom turmush tarziga amal qilish layoqatlarini shakllantirishni nazarda tutadi.

Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi — aniq hisob-kitoblarga asoslangan holda shaxsiy, oilaviy, kasbiy va iqtisodiy rejalarni tuza olish, kundalik faoliyatda turli diagramma, chizma va modellarni o‘qiy olish, inson mehnatini yengillashtiradigan, mehnat unumdorligini oshiradigan, qulay shart-sharoitga olib keladigan fan va texnika yangiliklaridan foydalana olish layoqatlarini shakllantirishni nazarda tutadi. Mazkur kompetensiyalar umumta’lim fanlari orqali o‘quvchilarda shakllantiriladi.

Shuningdek, har bir umumta’lim fanining mazmunidan kelib chiqqan holda o‘quvchilarda fanga oid umumiy kompetensiyalar ham shakllantiriladi.

Vazirlar Mahkamasining 2017 yil 6-apreldagi 
187-son qaroriga
5-ILOVA

Umumiy o‘rta va o‘rta maxsus, kasb-hunar ta’lim muassasalari uchun umumta’lim fanlaridan o‘quv-metodik majmualarning yangi avlodini ishlab chiqishga qo‘yiladigan

UMUMIY TALABLAR

1-bob. Umumiy qoidalar

1. Mazkur Umumiy talablar O‘zbekiston Respublikasining «Ta’lim to‘g‘risida»gi, «Kadrlar tayyorlash milliy dasturi to‘g‘risida»gi qonunlari, O‘zbekiston Respublikasi Prezidentining «Umumta’lim maktablari o‘quvchilarini darsliklar bilan ta’minlash tizimini takomillashtirish borasidagi qo‘shimcha chora-tadbirlar to‘g‘risida» 2006-yil 31-maydagi 362-son, Vazirlar Mahkamasining «2005-2009 yillarda umumta’lim maktablari uchun darsliklar va o‘quv-metodik qo‘llanmalar nashr etish dasturi to‘g‘risida» 2004-yil 22-noyabrdagi 548-son hamda «2009-2013 yillarda o‘rta maxsus, kasb-hunar ta’limi muassasalari uchun o‘quv qo‘llanmalarini nashr etish dasturi to‘g‘risida» 2009-yil 20-martdagi 80-son qarorlariga muvofiq, umumiy o‘rta va o‘rta maxsus, kasb-hunar ta’limi muassasalari uchun o‘quv-metodik majmualarni ishlab chiqish tartibini belgilaydi.

2. Mazkur Umumiy talablarda quyidagi asosiy tushunchalar qo‘llaniladi:

O‘quv-metodik majmua — darslik, mashq daftari, o‘qituvchi uchun metodik qo‘llanma, darsliklarning multimediali ilovasidan iborat majmua.

Darslik — davlat ta’lim standartlariga muvofiq o‘quv dasturi asosida didaktik, metodik, pedagogik-psixologik, estetik va gigiyenik talablarga javob beradigan, o‘quv fanining mavzulari to‘liq yoritilgan, uning asoslari mukammal o‘zlashtirilishiga qaratilgan, o‘quv fanining maqsad va vazifalaridan kelib chiqqan holda ta’lim oluvchilarning yoshi va psixofiziologik xususiyatlarini hisobga olgan holda ishlab chiqiladigan, nazariy ma’lumotlardan tashqari amaliy-tajriba va sinov mashqlarini qamrab olgan kitob shaklidagi o‘quv nashri.

Mashq daftari — darslikning tarkibiy qismi hisoblanadigan, davlat ta’lim standartlariga muvofiq o‘quvchilar tomonidan egallangan bilim va ko‘nikmalarni mustahkamlash hamda o‘quv fanining mavzulariga mos ravishda ishlab chiqilgan, mantiq va tafakkurni rivojlantirishga qaratilgan (krossvordlar, boshqotirmalar, mantiqiy fikrlashga undovchi topshiriqlar va hokazo) topshiriqlardan iborat bo‘lgan didaktik vosita.

O‘qituvchi uchun metodik qo‘llanma — darslikdagi har bir mavzuni samarali o‘qitish metodikasi, qo‘shimcha sinov topshiriqlari va o‘qituvchining darsni qiziqarli tashkil etishiga oid boshqa metodik ko‘rsatmalar berilgan, har bir darsning maqsadi, darsda foydalaniladigan vositalar va ulardan foydalanish usullari, darsning mazmuni, amaliy mashg‘ulotlar, qo‘shimcha topshiriqlar va boshqalar haqida metodik ko‘rsatmalar aniq bayon qilingan kitob shaklidagi o‘quv nashri.

Darsliklarning multimediali ilovalari — axborot-kommunikatsiya texnologiyalari yordamida o‘quv faniga oid materiallarni davlat ta’lim standarti va o‘quv dasturiga mos ravishda yorita oladigan, o‘quv fanini samarali o‘zlashtirishga, o‘quvchilarning mustaqil ta’lim olishiga ko‘maklashuvchi hamda video, ovoz, animatsiya, jadval, matn va lug‘atlarni o‘z ichiga olgan, bilimlarni nazoratdan o‘tkazish va mustahkamlashga yo‘naltirilgan, o‘quv fanining asosiy mazmunini boyitadigan qo‘shimcha materialga ega bo‘lgan yoki shu kabi manbalarga murojaatlarni o‘z ichiga olgan interaktiv elektron axborot-ta’lim resursi.

3. O‘quv-metodik majmualar davlat ta’lim standartlari, o‘quv reja va dasturlariga muvofiq, didaktik, metodik, pedagogik-psixologik, estetik va gigiyenik talablar asosida ishlab chiqilgan darslik, mashq daftari, o‘qituvchi uchun metodik qo‘llanma va darslikning multimediali ilovalarini o‘z ichiga oladi.

4. O‘quv-metodik majmualarni ishlab chiqish qonun hujjatlari hamda ushbu Umumiy talablarga muvofiq amalga oshiriladi.

2-bob. Umumiy o‘rta va o‘rta maxsus, kasb-hunar ta’limi muassasalari uchun o‘quv-metodik majmualarni ishlab chiqishning maqsad va vazifalari

5. O‘quv-metodik majmualarni ishlab chiqishning maqsadi umumiy o‘rta va o‘rta maxsus, kasb-hunar ta’limi muassasalari uchun zamonaviy fan va texnika rivojini hisobga olgan holda kompetensiyaviy yondashuv talablari asosida o‘quv materiallari mazmuni va sifatini takomillashtirish hamda ushbu sohadagi ilg‘or xorijiy tajribani samarali tatbiq etishdan iborat.

6. O‘quv-metodik majmualarni ishlab chiqishning asosiy vazifalari quyidagilardan iborat:

o‘quv-metodik majmualarning yangi avlodini ishlab chiqish prinsiplari hamda ularning mazmuni va sifatiga qo‘yiladigan talablarni belgilash;

o‘quvchilarda milliy g‘urur va iftixor, moddiy va ma’naviy merosga qadriyatli munosabatni tarkib toptirish;

davlat ta’lim standartlari talablari asosida o‘quvchilar tomonidan bilim, ko‘nikma va malaka hamda kompetensiyalarning to‘liq o‘zlashtirilishiga erishish;

o‘quvchilarda mustaqil va erkin fikrlashni hamda ularning ijodiy qobiliyatlarini rivojlantirish;

yangi avlod o‘quv-metodik majmualarini yaratish va amaliyotga joriy etish;

o‘quvchilarda ilmiy dunyoqarash va global tafakkur yuritish kompetentligini shakllantirish;

umumta’lim fanlarini o‘qitishning prinsipial yangi metodologiyasi asosida ta’lim-tarbiya samaradorligini oshirish.

3-bob. Umumiy o‘rta va o‘rta maxsus, kasb-hunar ta’limi muassasalari uchun o‘quv-metodik majmualarni ishlab chiqish prinsiplari

7. O‘quv-metodik majmualarni ishlab chiqish quyidagi prinsiplar asosida amalga oshiriladi:

o‘quv-metodik majmualar ta’lim sohasidagi davlat siyosatining asosiy prinsiplari asosida yaratilganligi;

o‘quvchilarning aqliy va jismoniy imkoniyatlari, yoshi, psixofiziologik xususiyatlari, bilim darajasi, qiziqishlari, layoqatlari hisobga olinganligi;

o‘quvchilarda vatanparvarlik va milliy g‘urur hissini shakllantirishga qaratilganligi;

umumiy o‘rta va o‘rta maxsus, kasb-hunar ta’limining zarur hajmi berilganligi, o‘quvchilarda mustaqil ijodiy fikrlash, tashkilotchilik qobiliyati va amaliy tajriba ko‘nikmalarini rivojlantirishga yo‘naltirilganligi.

4-bob. O‘quv-metodik majmualarni ishlab chiqishga qo‘yiladigan talablar

8. O‘quv-metodik majmualarni ishlab chiqishga quyidagicha talablar qo‘yiladi:

Didaktik talablar: 

o‘quvchi tomonidan o‘quv materiallarining to‘liq o‘zlashtirilishini ta’minlash;

matnlar axborot berishga emas, balki o‘quv fanining mazmun-mohiyatini tushuntirish maqsadlariga xizmat qilishi;

qiziqarli, lo‘nda va hamma uchun qulay va tabaqalashtirilgan bo‘lishi;

ilmiy dunyoqarashni shakllantirish, vatanparvarlik va millatlararo totuvlik talablariga javob berishi, aniq dalillarga asoslangan materiallardan tarkib topishi;

ta’limning kundalik hayot va amaliyot o‘rtasidagi bog‘liqligini ta’minlashga, olingan bilimlarni amaliyotda qo‘llay olish layoqatlari shakllantirilishiga, boshqa o‘quv fanlari bilan uzviy bog‘liqlikni ta’minlashga yo‘naltirilgan bo‘lishi;

rasmlar ko‘rinishidagi illustrasiyalar: xaritalar, chizmalar, sxemalar, jadvallar, diagrammalar va fotosuratlar bilan bezatilgan bo‘lishi;

yangi tushunchalar, atamalar, qoidalar, formulalar, ta’riflar va shu kabilar lug‘at ko‘rinishida ifodalangan bo‘lishi lozim.

Ilmiy-metodik talablar: 

fan-texnikaning so‘nggi yutuqlarini o‘zida aks ettirishi;

o‘quv fani mavzularining mazmunan yaxlitligi ta’minlangan bo‘lishi;

o‘quv fani mavzulari o‘zbek adabiy tili qoidalariga to‘liq rioya qilgan holda oddiy va sodda, tushunarli va ravon tilda bayon qilinishi;

mantiqiy ketma-ketlikka va izchillikka amal qilinishi;

milliy g‘oya va O‘zbekiston xalqining mentalitetiga zid bo‘lmagan tegishli illustrasiyalar bilan boyitilishi;

savol va topshiriqlar aniq ifodalangan bo‘lishi;

o‘quvchilarni fikrlashga, yozishga, tasvirlashga, chizma chizishga, hisoblashga, amaliy ishlarni bajarishga, tajribalar o‘tkazishga o‘rgatishda pedagogik texnologiyalardan foydalanish nazarda tutilgan bo‘lishi;

bir tushunchaning ikki xil atama bilan ifodalanishiga, sanalarni keltirishda mavhumlikka yo‘l qo‘yilmasligi;

kasb-hunarga yo‘naltirishga oid matnlar va rasmlar, izohli lug‘at, texnik ijodkorlik va mantiqiy tafakkurni o‘stirishga qaratilgan loyihalash hamda modellashtirish yuzasidan topshiriqlarni qamrab olgan bo‘lishi lozim.

Pedagogik-psixologik talablar: 
keng jamoatchilik tomonidan tan olingan ilmiy asoslangan ma’lumotlar, o‘quvchilarning bilim darajalari, eslab qolish qobiliyatlari, tafakkuri hisobga olingan holda voqea va hodisalarning mohiyatini anglashga va amaliy qiziqishlarini rivojlantirishga, bilim olishga va amaliy faoliyat bilan shug‘ullanishga bo‘lgan ehtiyojlarini to‘laqonli qondirishga yo‘naltirilgan bo‘lishi;

o‘quv fani mavzularining o‘quvchi yoshi va psixofiziologik xususiyatlariga mos holda berilishi, ma’lum faktlar, tushunchalar, qoidalar va fanlararo bog‘liqlikni hisobga olgan holda tushunarli bayon qilinishi;

o‘quvchilarning yangiliklarni qabul qilish qobiliyatlari, oldin olgan bilimlarini o‘zlashtirganlik darajasi hisobga olingan bo‘lishi lozim.

Estetik talablar: 

imkon darajasida yorqin, rangli, qiziqarli va chiroyli bo‘lishi;

matnlar o‘quvchiga ma’lum ijobiy hissiy ta’sirlarni o‘tkazishi va o‘quv faniga qiziqish uyg‘otishi;

bo‘lim, bob, paragraf va mavzular matnlarining turli shakl va ranglar bilan ajratilishi, mutanosibligi ta’minlanishi;

rasm va tasvirlar badiiy estetik talablarga javob berishi, aniq va tiniq ifodalanishi lozim.

Gigiyenik talablar: 

matn va illustrasiyalar sanitariya qoidalari, normalari va gigiyena normativlariga mos bo‘lishi;

harflarning kattaligi va qog‘ozning sifati (og‘irligi, qalinligi, oqligi va shaffofligi) Vazirlar Mahkamasining «Ta’lim muassasalari uchun matbaa mahsulotlarining xavfsizligi to‘g‘risidagi umumiy texnik reglamentni tasdiqlash to‘g‘risida» 2015-yil 3-iyundagi 146-son qarori talablariga mos bo‘lishi lozim.

12-§. Biologiya

Umumiy o‘rta va o‘rta maxsus, kasb-hunar ta’limi muassasalarida biologiya o‘quv fanini o‘rganish bosqichlari

	Ta’lim bosqichi
	Bitiruvchilar
	Standart darajasi
	Daraja nomlanishi

	Umumiy o‘rta
ta’lim
	Umumiy o‘rta ta’lim maktablarining 

5-sinf bitiruvchilari
	A1
	Biologiya fanini o‘rganishning boshlang‘ich darajasi

	
	Umumiy o‘rta ta’lim maktablarining biologiya fani chuqur o‘rganiladigan sinflar va ixtisoslashtirilgan maktablarning 5-sinf bitiruvchilari
	A1+
	Biologiya fanini o‘rganishning 

kuchaytirilgan boshlang‘ich darajasi

	
	Umumiy o‘rta ta’lim maktablarining 

9-sinf bitiruvchilari
	A2
	Biologiya fanini 

o‘rganishning tayanch 

darajasi

	
	Umumiy o‘rta ta’lim maktablarining biologiya fani chuqur o‘rganiladigan sinflar va ixtisoslashtirilgan maktablarning 9-sinf bitiruvchilari 
	A2+
	Biologiya fanini o‘rganishning kuchaytirilgan 

tayanch darajasi

	O‘rta maxsus, kasb-hunar ta’limi
	Biologiya faniga chuqurlashtirilmagan

o‘rta maxsus, kasb-hunar ta’limi muassasalari bitiruvchilari
	B1
	Biologiya fanini o‘rganishning umumiy darajasi

	
	Biologiya faniga chuqurlashtirilgan o‘rta maxsus, kasb-hunar ta’limi muassasalari bitiruvchilari
	B1+
	Biologiya fanini o‘rganishning kuchaytirilgan umumiy darajasi


Umumiy o‘rta va o‘rta maxsus, kasb-hunar ta’lim muassasalarida biologiya o‘quv fanini o‘qitishning maqsad va vazifalari

Umumiy o‘rta va o‘rta maxsus, kasb-hunar ta’limi muassasalarida biologiya o‘quv fanini o‘qitishning maqsadi: o‘quvchilarga tirik organizmlarning tuzilishi, ko‘payishi, kelib chiqishi, xilma-xilligi, o‘zaro munosabatlari, muhofazasi, tabiat va inson hayotidagi ahamiyati haqidagi bilimlarni berish, o‘quvchilarning ilmiy dunyoqarashini kengaytirish, mantiqiy va ijodiy fikrlashini shakllantirishdan iborat.

Umumiy o‘rta va o‘rta maxsus, kasb-hunar ta’limi muassasalarida biologiya o‘quv fanini o‘qitishning vazifalari: 

asosiy biologik tushunchalar, nazariyalar va qonuniyatlar bilan tanishtirish; 

tirik organizmlarning yashash muhitiga moslanishlarining vujudga kelishi mexanizmlari haqida ma’lumot berish; 

organizmlarning individual va tarixiy rivojlanishining asosiy bosqichlari bilan tanishtirish; 

o‘quvchilarni o‘zlarining va o‘zgalarning salomatliklarini saqlashga, sog‘lom turmush tarziga rioya qilishga yo‘naltirish;

biologiya ta’limi mazmunining hozirgi ijtimoiy hayot va fan-texnika yutuqlari bilan bog‘lanishini ta’minlash asosida o‘quvchilarni ongli ravishda kasb tanlashga yo‘naltirish; 

tabiat va uning barcha boyliklariga oqilona munosabatda bo‘lish fazilatlarini yosh avlod ongiga singdirish; 

biologik bilimlar zaminida mahalliy o‘simlik va hayvon turlari, seleksiya yutuqlari, qadimda yashab ijod etgan buyuk allomalar va hozirgi olimlarning biologiyaga oid ishlari bilan tanishtirish orqali o‘quvchilarni milliy istiqlol va vatanparvarlik ruhida tarbiyalash, biologiyadan olgan bilimlarini hayotda qo‘llay olish kompetensiyalarini shakllantirishdan iborat.

Biologiya fani bo‘yicha umumiy o‘rta va o‘rta maxsus, kasb-hunar ta’limi muassasalari bitiruvchilariga qo‘yiladigan malaka talablari

1. Biologik obyektlarni tanish, ularda boradigan jarayonlarni tushunish va izohlash kompetensiyasi 

A1
Tabiiy obyektlarni taniydi (hujayra, o‘simlik, hayvon, zamburug‘ va bakteriyalar, odam organizmi, tirik organizmlarning tuzilish darajalari), ularning tuzilishidagi o‘ziga xosliklarni anglaydi, biologik jarayonlar modda va energiya almashinuvi, oziqlanish, nafas olish, ayirish, ta’sirlanish, o‘sish, rivojlanish, ko‘payish, hayotiy jarayonlarning boshqarilishi mohiyatini yorita oladi, qiyoslaydi, umumiy va farqli jihatlarini aniqlay oladi.

A1+
Tirik organizmlarning xilma-xilligini biladi, ularga xos belgilarni tasavvur qila oladi, organizmlarga xos belgilarni qiyoslay oladi, umumiy va farqli jihatlarini tushuntirib bera oladi.

A2
Atamalar, xususiy va umumbiologik tushunchalar, biologik qonunlarning mazmun-mohiyatini biladi va tasniflay oladi, mavzular yuzasidan vujudga kelgan muammolarini anglay oladi, muammoni hal etish maqsadida g‘oyalarni ilgari sura oladi, o‘z fikrini bayon eta oladi va asoslaydi, tushunchalarni tahlil qila oladi, umumlashtirib, muammoni hal etish yuzasidan xulosalar chiqara oladi. 

Biologik axborotlarning turli manbalari (darslik, o‘quv qo‘llanmasi, ilmiy-ommabop adabiyotlar, biologik lug‘atlar, ensiklopediyalar, elektron-axborot ta’lim resurslari va hokazolar) bilan ishlay oladi, kerakli ma’lumotlarni ajrata oladi, ma’lumotlarni tahlil qiladi va amalda qo‘llay oladi. 

A2+
Genetika asoslaridan olgan nazariy bilimlarini amaliyotga qo‘llash yuzasidan masala va mashqlar yecha oladi va ularni amalda qo‘llay oladi. 

B1
Biologiya fanidagi kashfiyotlarning ahamiyati, tirik tabiatning qonuniyatlari, biologik xilma-xillik haqida, atamalar, xususiy va umumbiologik tushunchalar, qonunlar, nazariyalar, gipotezalarning mazmun-mohiyatini tushunadi, o‘z fikrini bayon eta oladi va asoslaydi, tushunchalarni tahlil qiladi, umumlashtiradi, xulosalar chiqara oladi. 

Biologik obyekt, hodisa, jarayonlar (tur — asosiy sistematik birlik; tur mezonlari; evolyusiyaning harakatlantiruvchi kuchlari: irsiy o‘zgaruvchanlik, yashash uchun kurash, tabiiy tanlanish; evolyusiya natijalari: turlarning xilma-xilligi, organizmlarning turli muhit sharoitlariga moslanuvchanligi)ning o‘ziga xos jihatlarini ko‘rgazmali vositalar asosida taniydi, mohiyatini tushungan holda yozma, og‘zaki tavsiflay oladi.

Tirik organizmlarning o‘zaro va tashqi muhit bilan munosabatlarini, organizmlarga ekologik omillarning ta’sirini, ekosistema va unda organizmlarning o‘zaro munosabatlari, oziq zanjiri, oziq to‘ri, biosfera — global tizim; biosferada modda va energiyaning davriy aylanishini, biosferada insonning rolini, ekologik muammolarni, ekosistemalarda inson faoliyatining oqibatlarini tushunadi, mohiyatini yoritib bera oladi.

Axborotlarning turli manbalari (darslik, o‘quv qo‘llanmasi, ilmiy-ommabop adabiyotlar, biologik lug‘atlar, ensiklopediyalar, elektron-axborot ta’lim resurslari va hokazolar) bilan ishlay oladi, kerakli ma’lumotlarni ajrata oladi, ma’lumotlarni tahlil qiladi va amalda qo‘llay oladi. 

B1+
Tirik tabiatning qonuniyatlari, biologik xilma-xillik, xususiy va umumbiologik tushunchalar, biologik qonuniyatlarning mazmun-mohiyatini tushuntirib bera oladi va biologiyadan olgan bilimlarini hayotda qo‘llay oladi.

2. Biologik obyektlarda boradigan jarayonlarni kuzatish, tajribalar o‘tkazish va xulosa qilish kompetensiyasi 

A1
Maktab tajriba maydonida va sinf xonalarida o‘stirilayotgan o‘simliklarni taniydi, maktabning tirik burchagidagi va tabiatdagi hayvonlarni kuzata oladi. Tajriba maydonlarida o‘stirilayotgan o‘simliklarda tajribalar o‘tkaza oladi va xulosalar chiqara oladi. Biologiya xonasida mavjud didaktik va tarqatma materiallar, laboratoriya jihozlari bilan ishlay oladi, vaqtinchalik preparat tayyorlay oladi va xavfsizlik qoidalariga rioya qilishni biladi. 

A1+
Maktab tajriba maydonida o‘stirilayotgan o‘simliklar va uning organlaridan gerbariy tayyorlay oladi, umurtqasiz hayvonlardan kolleksiyalar to‘plash yo‘llarini biladi va ularni izohlay oladi, tayyorlangan kolleksiyalarni tushuntira oladi va xulosalar chiqara oladi. 

A2
Biologik obyektlarda boradigan jarayonlar, tirik organizmlarning moslanishi va tarqalishini o‘rganish uchun tajriba va kuzatishlarni aniq maqsad va reja asosida olib boradi, ma’lumotlar to‘playdi, natijalarni qayd etadi, olingan natijalarni tahlil qila oladi, umumlashtiradi, xulosa qila oladi. 

A2+
Tabiatda organizmlarning moslanishi va tarqalishi yuzasidan olib borilgan kuzatishlar asosida ularni himoya qilish yo‘llarini biladi va tushuntira oladi.

B1
Atrof muhit bilan tirik organizmlarning uzviyligi va o‘zaro aloqasi, ekologik sharoitga ko‘ra tirik organizmlarning moslanishi va tarqalishini o‘rganish uchun tabiatda kuzatish va tajribalarni aniq maqsad va reja asosida tizimli tarzda olib bora oladi, ma’lumotlar to‘playdi, natijalarni qayd etadi, xulosa chiqarish va rasmiylashtirish ishlarini amalga oshira oladi. 

Didaktik va tarqatma materiallar, laboratoriya jihozlari, kimyoviy reaktivlar bilan ishlay oladi, ekotizimlarning oziq zanjirini tuza oladi, tabiatda va biologiya o‘quv xonasida xavfsizlik qoidalariga rioya qiladi. 

B1+
Biologik obyekt, hodisa, jarayonlar ustida aniq maqsad va reja asosida tajriba va kuzatishlarni tizimli tarzda olib bora oladi, muayyan mavzular yuzasidan laboratoriya mashg‘ulotlarini mustaqil ravishda bajaradi, olingan natijalarni tahlil qila oladi.

3. Sog‘lom turmush tarzi va ekologik kompetensiya 

A1
Tabiatda o‘zini tutishning asosiy qoidalari va sog‘lom turmush tarzi asoslarini biladi, o‘zining va o‘zgalarning sog‘lig‘ini asrash qoidalarini biladi va o‘z organizmini nazorat qila oladi. 

A1+
Salomatlikni asrash va tabiatda o‘zini tutishning asosiy qoidalarini, organizmni chiniqtirish yo‘llarini biladi va unga amal qila oladi.

A2
Odamda uchraydigan irsiy kasalliklar va ularning oldini olish haqidagi ma’lumotlarni biladi; 

yuqumli va surunkali kasalliklarning oldini olish maqsadida gigienik va ratsional ovqatlanish qoidalarini, organizmlarda parazitlik qiladigan hayvonlarning rivojlanish siklini o‘zlashtirgan holda ularga qarshi kurash usullarini biladi, yuqtirmaslik chora-tadbirlarini qo‘llay oladi, zaharli o‘simliklar va oziq-ovqat mahsulotlaridan zaharlanishning oldini ola oladi, turli omillar va hayvonlar tomonidan jarohatlanganda, shamollaganda, kuyganda, oftob va sovuq urganda, suyak va paylar shikastlanganda, suvga cho‘kkanda birinchi yordam ko‘rsatish usullarini qo‘llay oladi; 

kun tartibiga rioya qiladi, jismoniy mehnat va aqliy faoliyatni uyg‘un ravishda amalga oshirish yo‘llarini tushunadi, inson salomatligiga ekologik omillarning ijobiy va salbiy ta’sirini, zararli odatlarning oqibatlarini tahlil qilib izohlay oladi; 

ta’lim muassasasi va mahallalarda obodonlashtirish borasida olib boriladigan ijtimoiy foydali tadbirlarda faol qatnashadi, biologiya xonasi va tirik tabiat burchagida xona o‘simliklarini, maktab tajriba yer maydonchasida madaniy o‘simliklar va uy hayvonlarini parvarishlaydi va ko‘paytirishni bajara oladi; 

tabiat va boshqa insonlar bilan munosabatda o‘z xatti-harakatlarini ongli ravishda boshqara oladi, tabiat go‘zalliklari va biologik obyektlarini estetik jihatdan baholay oladi. 

A2+ 

Ekologik omillarning tabiatga va inson salomatligiga ijobiy va salbiy ta’sirlarini izohlaydi va ularni o‘zgalarga tushuntira oladi. 

B1
Sog‘lom turmush tarzi me’yorlariga rioya qiladi, o‘zining va o‘zgalarning sog‘lig‘ini asrash va qadrlash, organizmidagi o‘zgarishlarni nazorat qilish, reproduktiv salomatlikni mustahkamlash, jismoniy mehnat va aqliy faoliyatni uyg‘un ravishda amalga oshirishning ahamiyatini biladi; 

ekologik madaniyat asoslari: insoniyat va tabiatning uzviyligi, inson salomatligiga ekologik omillarning ta’siri, tabiatda inson faoliyatining ijobiy va salbiy oqibatlarini tahlil qila oladi, tabiat va boshqa kishilar bilan munosabatda o‘z xatti-harakatlarini ongli ravishda boshqara oladi; 

tabiat va uning boyliklarini asrash, qadrlash, biologik xilma-xillikni saqlash va uni ko‘paytirishda ishtirok eta oladi.

B1+ 

Tabiat — inson — jamiyat munosabatlarini anglagan holda sog‘lom turmush tarzi me’yorlarini tushuntirib, unga amal qilish yo‘llarini ochib bera oladi;

sayyoramizdagi global, mintaqaviy va mahalliy ekologik muammolarni anglab, ularni hal etish yuzasidan olib borilayotgan tadbirlarda faol ishtirok etadi.

O‘ZBEKISTON RESPUBLIKASI XALQ TA’LIMI VAZIRLIGI
RESPUBLIKA TA’LIM MARKAZI
BIOLOGIYA FANIDAN O‘QUV DASTURI
(5-9-SINF)
TOShKENT 2017 
Ushbu dastur O‘zbekiston Respublikasi Vazirlar Mahkamasining 2017-yil 6-apreldagi “Umumiy o‘rta va o‘rta maxsus, kasb-hunar ta’limining davlat ta’lim standartlarini tasdiqlash to‘g‘risida”gi 187-sonli qarori bilan tasdiqlangan umumiy o‘rta ta’limning davlat ta’lim standarti hamda umumiy o‘rta ta’limning biologiya fani bo‘yicha malaka talablari asosida tuzilgan bo‘lib, Xalq ta’limi vazirining 2017-yil 3 iyundagi “Umumiy o‘rta ta’limning davlat ta’lim standartlari talablari asosida takomillashtirilgan o‘quv dasturlarini tasdiqlash va amaliyotga joriy etish to‘g‘risida”gi 190-sonli buyrug‘i bilan tasdiqlangan va umumiy o‘rta ta’lim maktablarining 5-9-sinflari uchun amaliyotga joriy etiladi. 
UQTIRISH XATI 
Biologiya - tirik organizmlarning kelib chiqishi, turli-tumanligi, tuzilishi, rivojlanishi hamda ularda sodir bo‘ladigan hayotiy jarayonlar, tashqi muhit bilan aloqasi, moslashishi haqidagi fandir. 
O‘quvchilar biologiya faniga oid dastlabki tushunchalarni boshlang‘ich sinflardagi “Atrofimizdagi olam”, “Tabiatshunoslik” darslarida tabiat bilan dastlabki tanishuv davrida o‘rganishadi. Masalan: ildiz, poya, barg, gul, meva, urug‘, madaniy va yovvoyi o‘simliklar; qush va hasharotlarning bir-biridan farqi; uy hayvonlarining yovvoyi hayvonlardan farqi; suvning inson va hayvonlar uchun ahamiyati, suvni behudaga isrof qilmaslik zarurligi; o‘simliklarning urug‘idan ko‘payishi; inson bilan tabiatning bog‘liqligi, ovqatlanish gigiyenasi, jonli va jonsiz tabiat; inson tanasining tuzilishi, teri, skelet va muskullarning vazifalari, yurak qon tomirlari; nafas olish organlari, ovqat hazm qilish organlari va nerv sistemasining vazifalari; chekish, ichimliklar va giyohvand moddalarning organizmga ta’siri; O‘zbekistondagi yirik qo‘riqxonalar, gulli o‘simliklar haqida umumiy ma’lumotlar kabi biologiya fani haqidagi dastlabki tasavvurlar hosil qilinadi.

Umumiy o‘rta ta’lim muassasalarida biologiya fanini o‘qitishning maqsadi - o‘quvchilarga tirik organizmlarning tuzilishi, ko‘payishi, kelib chiqishi, xilma-xilligi, o‘zaro munosabatlari, muhofazasi, tabiat va inson hayotidagi ahamiyati haqidagi bilimlarni berish, o‘quvchilarning ilmiy dunyoqarashini kengaytirish, mantiqiy va ijodiy fikrlashini shakllantirishdan iborat.
Umumiy o‘rta ta’lim muassasalarida biologiya o‘quv fanini o‘qitishning vazifalari: 

asosiy biologik tushunchalar, nazariyalar va qonuniyatlar bilan tanishtirish; 

tirik organizmlarning yashash muhitiga moslanishlarining vujudga kelishi mexanizmlari haqida ma’lumot berish; 

organizmlarning individual va tarixiy rivojlanishining asosiy bosqichlari bilan tanishtirish; 

o‘quvchilarni o‘zlarining va o‘zgalarning salomatliklarini saqlashga, sog‘lom turmush tarziga rioya qilishga yo‘naltirish;

biologiya ta’limi mazmunining hozirgi ijtimoiy hayot va fan-texnika yutuqlari bilan bog‘lanishini ta’minlash asosida o‘quvchilarni ongli ravishda kasb tanlashga yo‘naltirish; 

tabiat va uning barcha boyliklariga oqilona munosabatda bo‘lish fazilatlarini yosh avlod ongiga singdirish; 

biologik bilimlar zaminida mahalliy o‘simlik va hayvon turlari, seleksiya yutuqlari, qadimda yashab ijod etgan buyuk allomalar va hozirgi olimlarning biologiyaga oid ishlari bilan tanishtirish orqali o‘quvchilarni milliy istiqlol va vatanparvarlik ruhida tarbiyalash, biologiyadan olgan bilimlarini hayotda qo‘llay olish kompetensiyalarini shakllantirishdan iborat.

Umumiy o‘rta ta’lim maktablari biologiya ta’limida o‘rganilgan o‘quv materiallarining akademik litsey va kasb-hunar kollejlari biologiya ta’limida takrorlanmasligi, o‘quvchilarning yosh psixologik xususiyatlari, umumiy o‘rta ta’lim tayyorgarligiga mos kelishi hamda biologik tushunchalarni asta-sekin oddiydan murakkabga shakllantirish e’tiborga olingan. 

Biologiya ta’limi o‘quv dasturi asosida fan o‘qituvchisi yillik taqvim-reja ishlab chiqadi va ta’lim muassasasining o‘quv ishlari bo‘yicha direktor o‘rinbosari tomonidan tasdiqlanadi. Taqvim-reja tuzishda laboratoriya ishlarining o‘tkazilishi, oraliq va yakuniy nazorat ishlarining to‘g‘ri taqsimlanishi, nazariy bilim berish va amaliy mashg‘ulotlarning ketma-ketligiga e’tibor qaratish lozim.

Umumiy o‘rta ta’lim maktablarining 5-sinfida biologiyaga kirish o‘qitilib, unda biologiya fani haqidagi dastlabki ma’lumotlar beriladi, 6-sinfda biologiya (botanika)da o‘simliklar haqidagi, 7-sinfda biologiya (zoologiya)da hayvonot olami haqidagi, 8-sinfda biologiya (odam va uning salomatligi)da odam organizmi va undagi jarayonlar haqida, 9-sinfda biologiya (sitologiya va genetika asoslari)da esa, umumiy biologik qonuniyatlarning boshlang‘ich tushunchalari o‘qitiladi.
Umumiy o‘rta ta’lim tizimida o‘quvchilarda fanga oid umumiy kompetensiyalar bilan birgalikda tayanch kompetensiyalar shakllantirilishi belgilab berilgan. Bunga ko‘ra, biologiya fanlarini o‘qitish jarayonida o‘quvchilarda quyidagi tayanch kompetensiyalar shakllantirilib boriladi:
Kommunikativ kompetensiya:

A1

o‘quvchi biologik tushunchaga ega bo‘lishi, tushunchalarning mohiyatini anglashi, ularni yangi vaziyatlarda imkoniyat darajasida o‘z ona tilida hamda birorta xorijiy tilda dastlabki tushunchalarni ishlata olishi.

A1+

Kichik guruhlar bilan ishlash jarayonida guruh a’zolarining javoblarini tinglay olish va o‘z javobini mantiqan bayon qilish.

A2

mavzu bo‘yicha tavsiya etilgan o‘quv topshiriqlari va o‘qituvchining savollariga yozma va og‘zaki javob berishda ta’lim olayotgan til me’yorlariga rioya qilish; kichik guruhlar bilan ishlash jarayonida faol ishtirok etish.

o‘zi yashab turgan hududdagi hayvonlarni taniy olish, ularning nomlarini va yozilishini bilish.
A2+

maktab, mahalla, jamoat joylari, oilada, sinfda o‘rtoqlari bilan ma’naviy-ahloqiy me’yorlarga amalga qilgan holda muloqotga kirishish;
hayvonlar haqidagi ma’lumotlarni o‘z o‘rtog‘iga va o‘qituvchisiga tushuntira olish.
Axborotlar bilan ishlash kompetensiyasi:
A1

o‘quvchi biologiya fanining yangiliklari, rivojlanishi bo‘yicha respublikamizda amalga oshirilayotgan ishlar haqidagi ma’lumotlarni ilmiy-ommabop materiallardan foydalanib, zarur ma’lumotlarni izlab topa olishi. 
A1+

mediamanbalardan izlab topilgan ma’lumotlarni saralash, qayta ishlash, saqlash, ulardan samarali foydalana olish.
A2

darslikning kirish qismida berilgan ko‘rsatmalar asosida o‘rganilgan mavzu matniga reja tuza olish; 
matndan foydalanib savollarga javob topish, amaliy xarakterdagi topshiriq​larni bajara olish;
hayvonot dunyosi haqidagi ma’lumotlarni qaysi axborot vositalaridan olishni bilish, ulardan foydalana olish, hayvonot olami haqidagi ma’lumotlarni ajrata olish.
A2+

jadval, diagramma, sxemalar tuza olish, tushuncha, qoidalarni topa olish;

o‘rganilgan obyektlarning qiyosiy tavsifini tuzish, xulosa yasash;
mediavositalaridan hayvonot olami haqidagi ma’lumotlar va axborotlarni izlab topa olish.
O‘zini o‘zi rivojlantirish kompetensiyasi:
A1

o‘quvchi biologiya fanining yangiliklari, rivojlanishi bo‘yicha respublikamizda amalga oshirilayotgan ishlar, tirik organizmlarning o‘ziga xos xususiyatlari, organizmlarning hujayraviy tuzilishini mustaqil o‘rganish.

A1+

o‘zini o‘zi ma’naviy, ruhiy va intellektual rivojlantirishi, hayot davomida mustaqil holda o‘qib-o‘rganishi, bilim va tajribani muntazam oshirib borishi zarur.

A2

biologiya darslari, darsdan tashqari ishlar, sinfdan tashqari mashg‘ulotlarda faol ishtirok etish;

tabiatda o‘z xatti-harakatlari bilan o‘zini nazorat qila olish.
A2+

“Yosh biologlar” to‘garagi mashg‘ulotlari, ko‘rik-tanlovlarda ishtirok etish;

yirtqich hayvonlardan himoyalanish choralarini bilish.
Ijtimoiy faol fuqarolik kompetensiyasi: 
A1

o‘quvchi biologiya fanining ilmiy-amaliy soha ekanligini, uning inson va tabiatdagi ahamiyatini anglash, biologiya fani o‘rganadigan obyekt, hodisa, jarayonlarni, tirik organizmlar ustida kuzatish va tajribalar olib borish. 

A1+

tirik organizmlarning o‘ziga xos jihatlarini bilishi, ularning salbiy tomonlarini o‘zidan kichik bo‘lgan yoshlarga o‘rgatish jarayonida faol ishtirok etishi.

A2

tabiat muhofazasiga oid kechalar, ko‘kalamzorlashtirish tadbirlari, biolog olimlar bilan uchrashuvlarda faol ishtirok etish;
jamiyatda o‘z o‘rnini bilgan holda tabiatdagi voqea va jarayonlarga daxldorlikni his etish;
A2+

tabiat muhofazasiga oid kechalar, ko‘kalamzorlashtirish tadbirlarida faol ishtirok etish;
hayvonotlarni muhofaza qilish ishlarida faol ishtirok eta olish.
Milliy va umummadaniy kompetensiya: 
A1

o‘quvchi tabiatdagi tirik mavjudotlarni muhofaza qilish tadbirlarida faol ishtirok etish.
A1+

madaniy me’yorlarga va sog‘lom turmush tarziga amal qilish.

A2

biologiya darslari, darsdan tashqari ishlar, sinfdan tashqari mashg‘ulotlarda ta’lim va tarbiyaning uzviyligiga, estetik va axloqiy tarbiyaga e’tibor qaratish;
insonlarga nisbatan mehr-muruvvat, saxiylik, o‘zgalarning dunyoqarashini hurmat qilishi.
A2+

tabiatdagi o‘simliklarni muhofaza qilish tadbirlarida faol ishtirok etish;
badiiy-ijodiy qobiliyatlarini namoyish qila olishi (turli grafik rasmlar, referatlar, xabarlarning dizayni).
Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi: 
A1

o‘quvchi kattalashtirib ko‘rsatuvchi asboblar va buyumlarni necha marta kattalashtirishini hisoblay olishi, mikroskoplar bilan ishlay olish qobiliyatlarini rivojlantirgan bo‘lishi. 
A1+

fanga doir masala va mashqlarni mustaqil ravishda yecha olishi, standart topshiriqlarni bajara olish.

A2
o‘simliklarning tuzilishi, o‘g‘itlash va olinadigan hosilni aniqlashga doir biologik masalalarni yechish;
hayvonlarni bir-biridan ajrata olishi, ularning klassifikatsiyasini tuza olishi.
A2+

o‘simliklar hosildorligini oshirish uchun yerga qay vaqtda va qanchadan o‘g‘itlashni bilish;
insonlarning shaxsiy, ijtimoiy, iqtisodiy hayotlarida hayvonlarni parvarish qilishda hisob-kitoblarga tayangan holda ularni go‘shti, suti, yungi, tuxumi, mo‘ynasi uchun boqiladiganlarini ajrata olish.
Mazkur tayanch kompetensiyalar biologiya fanidan dars jarayonida uzluksiz ravishda shakllantirib boriladi. Buning uchun yuqorida keltirilgan tayanch kompetensiyalar har bir sinf o‘quvchilari uchun alohida belgilab olinadi hamda o‘qituvchi tomonidan uning yil davomida o‘quvchilarda o‘sish dinamikasi kuzatilib borilib, sinf jurnalining belgilangan sahifasida qayd qilib boriladi.
Shuningdek, biologiya fanining mazmunidan kelib chiqqan holda o‘quvchilarda fanga oid umumiy kompetensiyalar ham shakllantiriladi.

Ushbu fanga oid umumiy kompetensiyalar o‘quv dasturlarining 5-sinfida o‘quv yilining oxirida va 6-9-sinflarda o‘quv yilining birinchi va ikkinchi yarim yilliklarida keltirilgan. O‘qituvchi o‘quv dasturi asosida taqvim-mavzu reja tuzishda tayanch o‘quv rejaning tushuntirish xatida keltirilgan “Hayot xavfsizligi asoslari”, “Tejamkorlik saboqlari” va “Sog‘lom avlod asoslari” kurslarini tegishli mavzularga singdirib o‘qitishi lozim.

Shuningdek, me’yoriy hujjatlarni yuritishda tayanch va fanga oid kompetensiyalar quyidagicha yozilishi tavsiya qilinadi.

I.  TK-tayanch kompetensiya

1. TK1-kommunikativ kompetensiya

2. TK2-axborotlar bilan ishlash kompetensiyasi

3. TK3-o‘zini-o‘zi rivojlantirish kompetensiyasi

4. TK4-ijtimoiy faol fuqarolik kompetensiyasi

5. TK5-milliy va umummadaniy kompetensiya

6. TK6-matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi

II. FK-fanga oid kompetensiyalar
1. FK1-biologik obyekt, hodisa, jarayonlarni tushunish, tanish, izohlash kompetensiyasi

2. FK2-biologik obyekt, hodisa, jarayonlar ustida kuzatish va tajribalarni o‘tkazish kompetensiyasi

3. FK3-sog‘lom turmush tarzi va ekologik kompetensiya

5–SINF
(34 soat, haftasiga 1 soat, A1+: 68 soat, haftasiga 2 soatdan)
O‘quvchilarda shakllantiriladigan tayanch kompetensiyalar elementlari:

Kommunikativ kompetensiya:

A1

o‘quvchi biologik tushunchaga ega bo‘lishi, tushunchalarning mohiyatini anglashi, ularni yangi vaziyatlarda imkoniyat darajasida o‘z ona tilida hamda birorta xorijiy tilda dastlabki tushunchalarini ishlata olishi.

A1+

kichik guruhlar bilan ishlash jarayonida guruh a’zolarining javoblarini tinglay olish va o‘z javobini mantiqan bayon qilish.
Axborotlar bilan ishlash kompetensiyasi:

A1

o‘quvchi biologiya fanining yangiliklari, rivojlanishi bo‘yicha respublikamizda amalga oshirilayotgan ishlar haqidagi ma’lumotlarni ilmiy-ommabop materiallardan foydalanib, zarur ma’lumotlarni izlab topa olishi. 

A1+ 

ma’lumotlarni saralashi va qayta ishlashi, ulardan foydalana olishi.
O‘zini o‘zi rivojlantirish kompetensiyasi: 

o‘quvchi biologiya fanining yangiliklari, rivojlanishi bo‘yicha respublikamizda amalga oshirilayotgan ishlar, tirik organizmlarning o‘ziga xos xususiyatlari, organizmlarning hujayraviy tuzilishini mustaqil o‘rganish. 

A1+

o‘zini o‘zi ma’naviy, ruhiy va intellektual rivojlantirishi, hayot davomida mustaqil holda o‘qib-o‘rganishi, bilim va tajribani muntazam oshirib borish.
Ijtimoiy faol fuqarolik kompetensiyasi:

A1

o‘quvchi biologiya fanining ilmiy-amaliy soha ekanligini, uning inson va tabiatdagi ahamiyatini anglashi, biologiya fani o‘rganadigan obyekt, hodisa, jarayonlarni, tirik organizmlar ustida kuzatish va tajribalar olib borishni o‘rganishi va ularda faol ishtirok etishi. 
A1+

tirik organizmlarning o‘ziga xos jihatlarini bilishi, ularning salbiy tomonlarini o‘zidan kichik bo‘lgan yoshlarga o‘rgatish jarayonida faol ishtirok etishi.

Milliy va umummadaniy kompetensiya:

A1

o‘quvchi tabiatdagi tirik mavjudotlarni muhofaza qilish tadbirlarida faol ishtirok etishi.
A1+


ilmiy tadqiqot olib borgan o‘zbek olimlari haqida dastlabki ma’lumotlarni bilish. 


Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:


A1

o‘quvchi kattalashtirib ko‘rsatuvchi asboblar va buyumlarni necha marta kattalashtirishini hisoblay olishi, mikroskoplar bilan ishlay olish qobiliyatlarini rivojlantirgan bo‘lishi. 
A1+ 

fanga doir masala va mashqlarni mustaqil ravishda yecha olishi, standart topshiriqlarni bajara olish.
1-mavzu: Kirish. (1 soat, A1+: 2 soat) 
Biologiya fan sifatida. Biologiya fanining ilmiy-amaliy soha ekanligini, uning inson va tabiatdagi ahamiyatini anglash, biologiya fani o‘rganadigan obyekt, hodisa, jarayonlarni o‘rganish.
1-BOB. BIOLOGIYA TIRIK ORGANIZMLAR HAQIDAGI FAN
 (9 SOAT, A1+: 20 SOAT)
2-3-mavzu: Biologiya fanining inson hayotidagi ahamiyati. (2 soat, A1+: 4 soat) 
Biologiyaning inson amaliy faoliyatida tutgan o‘rni. Biologiya fanining yangiliklari. Biologiya fanining rivojlanishi bo‘yicha respublikamizda amalga oshirilayotgan ishlar.

4-5-mavzu: Tirik organizmlarning xususiyatlari. (2 soat, A1+: 4 soat)
Tirik organizmlarning o‘ziga xos xususiyatlari. Tirik organizmlarda boradigan tiriklik belgilari va ularning xususiyatlari.

6-mavzu: Tirik organizmlarni o‘rganish metodlari. (1 soat, A1+: 2 soat)
Tirik organizmlarni o‘rganish metodlari. Tirik organizmlar ustida kuzatish va tajribalar olib borish metodlari.

7-mavzu: Kattalashtirib ko‘rsatuvchi asboblar. (1 soat, A1+: 3 soat)
Kattalashtirib ko‘rsatuvchi asboblar, mikroskop, lupa bilan tanishtirish. 

Laboratoriya mashg‘uloti. (1 soat, A1+: 3 soat)
 Kattalashtirib ko‘rsatuvchi asboblar bilan tanishuv. Organizmlarning hujayraviy tuzilishi. Hujayraning kimyoviy tarkibi. 

Nazorat ishi. (1 soat, A1+: 1 soat)
Laboratoriya mashg‘uloti. (1 soat, A1+: 3 soat)
O‘simlik hujayrasining tuzilishini o‘rganish. Hujayrada boradigan hayotiy jarayonlar.

Jihozlar va o‘quv-ko‘rgazmali qurollar: Mikroskop, lupa, vaqtinchalik preparatlar tayyorlash to‘plami, tayyor mikropreparatlar to‘plami, o‘simlik hujayrasining tuzilishini tasvirlangan plakatlar. Hujayrada kechadigan hayotiy jarayonlar haqidagi film.

2-BOB. TIRIK ORGANIZMLARNING XILMA-XILLIGI 

(17 SOAT, A1+: 32 SOAT)
8-mavzu: Tirik organizmlar haqida umumiy ma’lumot. (1 soat, A1+: 2 soat)
Tirik organizmlarning xilma-xilligi. Viruslar. 

9-10-mavzu: Bakteriyalar. (2 soat, A1+: 4 soat)
Bakteriyalar dunyosi. Bakteriyalarning tuzilishi va hayot faoliyati. Bakteriyalarning ko‘payishi. Bakteriyalarning tabiatda va inson hayotidagi ahamiyati. Kasallik tarqatuvchi bakteriyalar va ularga qarshi kurash choralari.

11-12-mavzu: Zambrug‘lar. (2 soat, A1+: 4 soat)
Zamburug‘lar dunyosi. Zamburug‘larning tuzilishi, oziqlanishi va ko‘payishi. Mog‘or va achitqi zamburug‘lar. Mog‘or va achitqi zamburug‘larning ahamiyati. 

Nazorat ishi. (1 soat, A1+: 1 soat)
13-mavzu: Zambrug‘lar. (1 soat, A1+: 2 soat)
Qalpoqchali zamburug‘lar, ularning tuzilishi. Parazit zamburug‘lar va ularga qarshi kurash.

14-15-mavzu: Lishayniklar. (2 soat, A1+: 4 soat)
Lishayniklar. Lishayniklarning tuzilishi. Simbioz. Yopishqoq, bargsimon va butasimon lishayniklar. Lishayniklarning tabiatda va xo‘jalikdagi ahamiyati.

16-17-mavzu: O‘simliklar dunyosi. (2 soat, A1+: 4 soat)
Flora. O‘simliklarga xos xususiyatlar. O‘simliklarning tabiatdagi va inson amaliy faoliyatidagi ahamiyati. 

18-19-mavzu: Tuban o‘simliklar. (2 soat, A1+: 4 soat)
Tuban o‘simliklar. Suvo‘tlar. Sporali o‘simliklar. Yo‘sinlar. Qirqbo‘g‘imlar va qirqquloqlar. Urug‘li o‘simliklar. Ochiq urug‘li o‘simliklar. Yopiq urug‘li o‘simliklar.

Laboratoriya mashg‘uloti. O‘simliklarning tashqi tuzilishi bilan tanishuv. 

20-21-mavzu: Hayvonot dunyosi. (2 soat, A1+: 4 soat)
Hayvonlarning xilma-xilligi. Hayvonlarning o‘ziga xos xususiyatlari. Hayvonlarning tabiatdagi va inson amaliy faoliyatidagi ahamiyati. 

Nazorat ishi (1 soat, A1+: 1 soat)
22-mavzu: Umurtqasizlar va umurtqalilar. (1 soat, A1+: 2 soat) 
Umurtqasiz hayvonlar. Umurtqali hayvonlar.
Jihozlar va o‘quv-ko‘rgazmali qurollar: Gerbariylar namunalari, mikroskop, qo‘l lupasi, tayyor mikropreparatlar to‘plami, mavzularga oid rangli plakatlar to‘plami, mavzularga oid o‘quv filmlari.

3-BOB. ORGANIZM VA TASHQI MUHIT. (7 SOAT, A1+: 14 SOAT)
23-mavzu: Ekologik omillar. (1 soat, A1+: 2 soat)
Muhitning ekologik omillari. Tirik organizmlarning yashash muhiti va ularning muhitga moslashuvi. 

24-mavzu: Organizmlar va atrof muhit. (1 soat, A1+: 3 soat)
Tirik organizmlarning o‘zaro va atrof muhit bilan aloqasi. 

25-26-mavzu: Tabiiy jamoalar. (2 soat, A1+: 4 soat)
Tabiiy jamoalardagi oziq zanjiri. O‘zbekistonning o‘simliklar qoplami. 

27-mavzu: Inson va tabiat. (1 soat, A1+: 2 soat)
Inson va tabiat. Insonning organik olamda tutgan o‘rni. Tabiiy va ijtimoiy muhit. Insonning biosferadagi roli. Ekologik muammolar. 

28-mavzu: Tabiatni muhofaza qilish. (1 soat, A1+: 2 soat)
Tabiatni muhofaza qilish. O‘simliklar va hayvonlarni muhofaza qilish. “Qizil kitob” haqida tushuncha.
Nazorat ishi. (1 soat, A1+: 1 soat)
O‘quvchilarda shakllangan fanga oid kompetensiya elementlari:
Biologik obyekt, hodisa, jarayonlarni tushunish, tanish, izohlash kompetensiyasi:

A1

o‘quvchi biologiya fanining ilmiy amaliy soha ekanligini, uning inson va tabiatdagi ahamiyatini anglaydi, organizmlarning o‘ziga xos xususiyatlari haqidagi bilimlarni o‘zlashtirgan bo‘ladi. Tirik organizmlarning o‘xshashlik va farqlarini, tabiatda va inson hayotidagi ijobiy va salbiy ahamiyatini izohlay oladi. 

A1+

Ekologik muammolar, maxsus muhofazaga olingan hududlarni izohlay oladi.
Biologik obyekt, hodisa, jarayonlar ustida kuzatish va tajribalarni o‘tkazish kompetensiyasi:

A1

tirik organizmda boradigan hayotiy jarayonlarni va ularning xususiyatlarini tushunish, hodisa, jarayonlar ustida kuzatish va tajribalar o‘tkaza olishi, hujayraviy tuzilishi bilan bog‘liq bo‘lgan jarayonlar ustida kuzatish va tajribalar o‘tkaza oladi;

biologik obyektlarning foydali va zaharli turlarini, madaniy va yovvoyi xillarini taniy oladi;

A1+ 

tabiat va jamiyatning o‘zaro aloqadorligi, inson faoliyatining ijobiy va salbiy tasirining oqibatlari, ko‘kalamzorlashtirish va tabiatni muhofaza qilish tadbirlarini qo‘llay olish, favqulodda holatlarda ehtiyotkorlik chora tadbirlarini qo‘llay oladi.
Sog‘lom turmush tarzi va ekologik kompetensiya:

A1

tirik organizmlarning inson hayotidagi ahamiyatini anglab yetish, ularni muhofaza qilishni biladi;

shaxsiy gigiyena qoidalariga amal qiladi. 

A1+ 

mikroorganizmlarning tabiatda va inson hayotidagi ijobiy hamda salbiy tomonlarini o‘rganish va ularning salbiy tomonlarini anglab yetishi, ulardan saqlanish yo‘llarini biladi.
O‘quvchilarda shakllangan tayanch kompetensiya elementlari:

Kommunikativ kompetensiya:

A1

o‘quvchi biologik tushunchaga ega bo‘lib, tushunchalarning mohiyatini anglaydi, ularni yangi vaziyatlarda imkoniyat darajasida o‘z ona tilida hamda birorta xorijiy tilda dastlabki tushunchalarini ishlata oladi.

A1+

Tirik organizmlarning xilma-xilligini biladi, ularga xos belgilarni tasavvur qila oladi, organizmlarga xos belgilarni qiyoslay oladi.

Axborotlar bilan ishlash kompetensiyasi:
A1

o‘quvchi biologiya fanining yangiliklari, rivojlanishi bo‘yicha respublikamizda amalga oshirilayotgan ishlar haqidagi ma’lumotlarni ilmiy-ommabop materiallardan foydalanib, zarur ma’lumotlarni izlab topa oladi, ularni saralab, qayta ishlab, ulardan foydalana oladi.

A1+

biologiya fanidan zarur ma’lumotlarni internet sahifalari, vaqtli matbuotdan izlab topa oladi va ularni saralab foydalana oladi.
O‘zini o‘zi rivojlantirish kompetensiyasi: 

A1

o‘quvchi biologiya fanining yangiliklari, rivojlanishi bo‘yicha respublikamizda amalga oshirilayotgan ishlar, tirik organizmlarning o‘ziga xos xususiyatlari, organizmlarning hujayraviy tuzilishini mustaqil o‘rganish natijasida o‘zini-o‘zi ma’naviy, ruhiy va intellektual rivojlantirishi, hayoti davomida mustaqil holda o‘qib-o‘rganishni biladi.

A1+ 
biologiya darslari, darsdan tashqari ishlar, sinfdan tashqari mashg‘ulotlarda, “Yosh biologlar” to‘garagi mashg‘ulotlari, ko‘rik-tanlovlarda ishtirok etadi.
Ijtimoiy faol fuqarolik kompetensiyasi:

A1

o‘quvchi biologiya fanining ilmiy-amaliy soha ekanligini, uning inson va tabiatdagi ahamiyatini biladi, biologiya fani o‘rganadigan obyekt, hodisa, jarayonlarni, tirik organizmlar ustida kuzatish va tajribalar olib borishni o‘rganib, ularda ishtirok etadi, tirik organizmlarning o‘ziga xos jihatlarini biladi, ularning salbiy tomonlarini o‘zidan kichik bo‘lgan yoshlarga o‘rgata oladi.

A1+ 

biologiya fani o‘rganadigan obyekt, hodisa, jarayonlarni, tirik organizmlar ustida kuzatish va tajribalar olib borishni o‘rganib, ularda faol ishtirok etadi. 

Milliy va umummadaniy kompetensiya:

A1

o‘quvchi tabiatdagi tirik mavjudotlarni muhofaza qilish tadbirlarida faol ishtirok eta oladi.
A1+

biologiya fanining rivojlanishiga hissa qo‘shgan, ilmiy tadqiqotlar olib borgan o‘zbek olimlari haqida ma’lumotlarni biladi.

Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:

A1

kattalashtirib ko‘rsatuvchi asboblar va buyumlarni necha marta kattalashtirishini hisoblay oladi, mikroskoplar bilan ishlashni biladi, fanga doir masala va mashqlarni mustaqil ravishda yecha oladi, standart va nostandart topshiriqlarni bajara oladi.

A1+ 

hisoblashga doir biologik masalalarni yecha oladi.
Mavzularni o‘rganish uchun – 28 soat, A1+: 58 soat. 
Laboratoriya mashg‘ulotlari uchun – 2 soat, A1+: 6 soat. 
Nazorat ishlari uchun – 4 soat.
Jami - 34 soat, A1+: 68 soat. 
6-SINF 

 (68 soat, haftasiga 2 soat, A2+: 102 soat, haftasiga 3 soatdan)

O‘quvchilarda shakllantiriladigan tayanch kompetensiyalar elementlari:

Kommunikativ kompetensiya:

A2

mavzu bo‘yicha tavsiya etilgan o‘quv topshiriqlari va o‘qituvchining savollariga yozma va og‘zaki javob berishda ta’lim olayotgan til me’yorlariga rioya qilish;

kichik guruhlar bilan ishlash jarayonida faol ishtirok etish, his-hayajonga erk bermasdan guruh a’zolarining javoblari​ni tinglay olish, mushohada qilish va o‘z javobini mantiqan bayon qilish;

biologik atamalarning mazmun-mohiyati va inglizcha izohini ayta olish;

o‘rganilgan mavzu yuzasidan mantiqiy ketma-ketlikda savollar tuza olish;

A2+ 

maktab, mahalla, jamoat joylari, oilada, sinfda o‘rtoqlari bilan ma’naviy-ahloqiy me’yorlarga amal qilgan muloqotga kirishish, insoniyat, tabiat, o‘simlik va hayvonot olamiga nisbatan insonparvarlashti​rilgan munosabatni namoyon qilish.
Axborotlar bilan ishlash kompetensiyasi:
A2

darslikning kirish qismida berilgan ko‘rsatmalar asosida o‘rganilgan mavzu matniga reja tuza olish;

A2+
matndan foydalanib savollarga javob topish, amaliy xarakterdagi topshiriq​larni bajara olish, jadval, diagramma, sxemalar tuza olish, tushuncha, qoidalarni topa olish;

o‘rganilgan obyektlarning qiyosiy tavsifini tuzish, xulosa yasash.
O‘zini o‘zi rivojlantirish kompetensiyasi:

A2

biologiya darslari, darsdan tashqari ishlar, sinfdan tashqari mashg‘ulotlarda faol ishtirok etish.
A2+
“Yosh biologlar” to‘garagi mashg‘ulotlari, ko‘rik-tanlovlarda ishtirok etish;

badiiy adabiyotlarni mutoala qilish orqali barkamollikka intilish.
Ijtimoiy faol fuqarolik kompetensiyasi:

A2

tabiat muhofazasiga oid kechalar, ko‘kalamzorlashtirish tadbirlari, biolog olimlar bilan uchrashuvlarda faol ishtirok etish.

A2+

tabiat muhofazasiga oid kechalarda ma'ruzalar bilan ishtirok etish.

Milliy va umummadaniy kompetensiya:

A2

biologiya darslari, darsdan tashqari ishlar, sinfdan tashqari mashg‘ulotlarda ta’lim va tarbiyaning uzviyligiga, estetik va axloqiy tarbiyaga e’tibor qaratish. 

A2+
tabiatdagi o‘simliklarni muhofaza qilish tadbirlarida faol ishtirok etish.
Matematik savodxonlik, fan va texnika yangiliklari​dan xabardor bo‘lish hamda foydalanish kompetensiyasi:

A2

o‘simliklarning tuzilishi, o‘g‘itlash va olinadigan hosilni aniqlashga doir biologik masalalarni yechish.

A2+

o‘simliklarning tuzilishi, o‘g‘itlash va olinadigan hosilni aniqlashga doir biologik masalalarni yechish va unumdorlikni orttirish yo‘llarini aniqlash. 

1-BOB. O‘SIMLIKLAR BILAN UMUMIY TANISHUV 
(3 soat, A2+:5 soat)

1-mavzu: Kirish. Botanika - o‘simliklar haqidagi fan. (1 soat, A2+: 1 soat)
Botanika - o‘simliklar haqidagi fan. Botanika - o‘simliklarning hayoti, tashqi va ichki tuzilishi, taraqqiy etishi, tarqalishi, muhit bilan bog‘liqligi, xalq xo‘jaligidagi ahamiyati, o‘simliklardan oqilona foydalanish va ularni muhofaza qilish usullarini hamda insonlar hayotidagi va tabiatdagi rolini o‘rgatuvchi fan. Botanikaning asosiy bo‘limlari. O‘simliklar dunyosi haqida tushuncha. O‘simlik – tirik organizm. O‘simliklarga xos xususiyatlar. O‘simliklarning tabiatdagi va inson hayotidagi ahamiyati. O‘simliklarni o‘rganish tarixi.
2-mavzu: Gulli o‘simliklar bilan umumiy tanishuv. (1 soat, A2+: 2 soat)
Gulli o‘simliklar bilan umumiy tanishuv. O‘simliklarning yashash muhiti. O‘simliklarning vegetativ va generativ organlari. 

3-mavzu: O‘simliklarning hayotiy shakllari. (1 soat, A2+: 2 soat)
O‘simliklarning hayotiy shakllari: daraxt, buta, yarim buta, ko‘p yillik, ikki yillik, bir yillik o‘t. 

2-BOB. HUJAYRA – HAYOTNING ASOSI

 (3 soat, A2+: 6 soat)

4-mavzu: O‘simlikning hujayraviy tuzilishi. (1 soat, A2+: 2 soat) 
Hujayra o‘simliklarning tuzilish birligi. O‘simlik hujayrasining tuzilishi: hujayra qobig‘i, sitoplazma, yadro, plastidalar, vakuol. Hujayraning kimyoviy tarkibi. 

5-mavzu: Hujayraning hayotiy faoliyati. (1 soat, A2+: 2 soat) 
Hujayra – tirik organizm. O‘simlik hujayrasining o‘ziga xos xususiyatlari. O‘simlik hujayrasining hayotiy faoliyati, hujayrada kechadigan jarayonlar. Hujayraning bo‘linishi. 
6-mavzu: O‘simlik to‘qimalari. (1 soat, A2+: 2 soat) 

O‘simlik to‘qimalari haqida tushuncha. O‘simlik to‘qimalarning turlari, tuzilishi, vazifalari.

Jihozlar va o‘quv ko‘rgazmali qurollar: O‘simliklar hayotiy shakllari, o‘simlik hujayralari, to‘qimalari tasvirlangan plakatlar. Sinf xonasidagi hujayra ko‘rgazmasi. Hujayralar tasvirlangan ko‘rgazmali proeksion slaydlar.

3-BOB. GULLI O‘SIMLIKLARNING VEGETATIV VA GENERATIV ORGANLARI

 (24 soat; shundan: ildiz - 4 soat; novda - 11 soat; gul va meva - 9 soat, A2+: 38 soat)
7-mavzu: Ildiz turlari va tizimlari. (1 soat, A2+: 1 soat) 
Ildiz. Ildizning funksiyalari. Ildiz turlari: asosiy, yon, qo‘shimcha ildizlar. Ildizning tashqi tuzilishi. Ildiz tizimlari turlari. 

8-mavzu: Ildizning ichki tuzilishi. (1 soat, A2+: 1 soat)
Ildizning hujayraviy tuzilishi. Ildiz qinchasi. Ildiz zonalari: bo‘linuvchi, o‘suvchi, so‘ruvchi, o‘tkazuvchi zonalarning tuzilishi. Ildizning o‘sishi. Ildiz tizimining shakllanishi.

Nazorat ishi. (1 soat, A2+:  1 soat)
9-mavzu: Shakli o‘zgargan ildizlar. (1 soat (A2+:  2 soat))
Ildizmeva, tayanch ildizlar, havo ildizlari. 

Laboratoriya mashg‘uloti: Ildiz turlari va ildizning tuzilishini o‘rganish. 

10-mavzu: Novda. Novdalarning xilma -xilligi. (1 soat, A2+: 2 soat)
Novda. Novdaning tuzilishi. Bo‘g‘im, bo‘g‘im oralig‘i. Novdalarning ichki tuzilishiga ko‘ra turlari, uzun va kalta novdalar. Novdalarning fazoda joylashuvi bo‘yicha xilma-xilligi.

11-mavzu: Kurtak. (1 soat, A1+: 1 soat)
Kurtak – boshlang‘ich novda. Kurtakning novdada joylashuvi. Kurtaklarning turlari: uchki, yon, qo‘shimcha kurtaklar. Kurtaklarning xilma-xilligi: vegetativ va generativ kurtaklar. Tinim davridagi kurtak. Kurtakning tuzilishi. 

12-mavzu: Poya. Poyaning ichki tuzilishi. (1 soat, A2+: 2 soat)
Poyaning vazifalari. Poyaning ichki tuzilishi. 

13-mavzu: Novda tizimining shakllanishi. (1 soat, A2+: 2 soat)
Poyaning bo‘yiga o‘sishi. O‘sish konusi. Poyani chilpishning ahamiyati. Poyaning eniga o‘sishi. Tez va sekin o‘sadigan o‘simliklar. 

Jihozlar va o‘quv ko‘rgazmali qurollar: Ildiz turlari, kurtakning tuzilishi, novdaning tuzilishi va novdalarning turlari, poyaning ichki tuzilishi, poyaning o‘sishi, poyani chilpish tasvirlangan plakat va ko‘rgazmali proeksion slaydlar, gerbariylar namunalari. 
14-mavzu: Bargning tashqi tuzilishi. (1 soat, A1+ 2 soat)
Barg novdaning yon vegetativ organi. Bargning funksiyalari. Bargning tuzilishi. Bandli va bandsiz barglar. Barglarning tomirlanishi. 

15-mavzu: Oddiy va murakkab barglar. Novdada barglarning joylashuvi. (1 soat, A2+: 1 soat)
 Oddiy va murakkab barglar. Novdada barglarning joylashuvi. Barg mozaikasi.

Nazorat ishi. (1 soat, A2+: 1 soat)
16-mavzu: Bargning ichki tuzilishi. Barg og‘izchalari (1 soat, A2+: 2 soat). 

 Bargning hujayraviy tuzilishi. Barg og‘izchalari.

Laboratoriya mashg‘uloti. (1 soat, A2+: 3 soat)
Laboratoriya mashg‘uloti. Kurtaklarning tuzilishi va novdada joylashuvini o‘rganish. 

Laboratoriya mashg‘uloti. Bargning tashqi tuzilishini o‘rganish (o‘rik, bug‘doy, akatsiya, atirgul, soxta kashtan kabi o‘simliklar misolida).

Jihozlar va o‘quv ko‘rgazmali qurollar: Bargning tashqi tuzilishi, oddiy va murakkab barglar, barglarning poyada joylashuvi, hujayraviy tuzilishi, kurtakning tuzilishi va novdada joylashuvi, generativ va vegetativ kurtaklar aks ettirilgan plakatlar va ko‘rgazmali proeksion qo‘llanmalar.

17-mavzu: Shakli o‘zgargan novdalar (1 soat, A2+: 1 soat).

Shakli o‘zgargan novdalar. Shakli o‘zgargan yer usti novdalari. Shakli o‘zgargan yer osti novdalari. Bargning shakl o‘zgarishi.

18-mavzu: Gul – o‘simliklarning generativ ko‘payish organi. (1 soat, A2+: 2 soat)
Gul – o‘simliklarning generativ ko‘payish organi. Gulning tuzilishi. Gulband, gulo‘rin, gulqo‘rg‘on, changchi, urug‘chining tuzilishi. Gul formulasi va diagrammasi. 

19-20-mavzu: Gullarning xilma-xilligi. (2 soa, A2+: 4 soat)
Gullarning xilma-xilligi. Bir jinsli va ikki jinsli gullar. Bir uyli va ikki uyli o‘simliklar. To‘g‘ri va qiyshiq gullar.

Nazorat ishi. (1 soat, A2+: 1 soat)
21-mavzu: To‘pgullar. (1 soat, A2+: 2 soat)
To‘pgullar va ularning ahamiyati. Oddiy va murakkab to‘pgullar. 

Laboratoriya mashg‘uloti. (1 soat, A2+: 2 soat)
Gul va to‘pgullarning tuzilishi bilan tanishish. 

Jihozlar va o‘quv ko‘rgazmali qurollar: Gul mulyaji, gul, uning tuzilishi, gul formulalari va diagrammalari, xilma-xilligi, to‘pgullar, oddiy va murakkab to‘pgullar tasvirlangan plakat va ko‘rgazmali proeksion slaydlar. Gullar haqidagi o‘quv filmlari.

22-mavzu: Mevalar. (1 soat, A2+: 1 soat)
Mevaning tuzilishi. Mevalarning klassifikatsiyasi. Mevalarning tabiatdagi va inson hayotidagi ahamiyati.

Laboratoriya mashg‘uloti (1 soat, A2+: 2 soat)
Mevalarning tuzilishi va xilma-xilligini o‘rganish. 

23-mavzu: Urug‘. (1 soat, A2+: 1 soat)
Ikki va bir urug‘pallali o‘simliklar urug‘larining tuzilishi. Urug‘ning tarkibi. 

Jihozlar va o‘quv ko‘rgazmali qurollar: Mevalar mulyajlari, mevalar va ularning tuzilishi, ikki va bir urug‘pallali o‘simliklar urug‘lari tasvirlangan plakatlar va ko‘rgazmali proeksion slaydlar. Urug‘lar namunalari to‘plami.
Nazorat ishi. (1 soat, A2+: 1 soat)
O‘quvchilarda shakllangan fanga oid kompetensiya elementlari:
Biologik obyekt, hodisa, jarayonlarni tushunish, tanish, izohlash kompetensiyasi: 

A2

Botanika fanining rivojlanish tarixi haqida ma’lumotga ega bo‘ladi;

o‘simliklar haqida umumiy tushunchaga ega bo‘ladi, ularning tabiatdagi ahamiyatini tushuna oladi;

o‘simliklarning hayotiy shakllarini farqlay oladi, tashqi muhit o‘rtasidagi bog‘liqlikni tushunadi va izohlay oladi;

o‘simlik hujayrasi, to‘qimasi, ildiz funksiyalari va turlari, ildizning tashqi tuzilishi, ildiz tizimlari turlarini farqlaydi, shakli o‘zgargan ildizlar haqida  umumiy tushunchalarga ega bo‘ladi;

novda, poya, kurtak, o‘sish konusi, barg tushunchalarining mohiyatini biladi, tushunadi va izohlay oladi;

gulning tuzilishi, qismlari: gulband, gulo‘rin, gulqo‘rg‘on, changchi, urug‘chining tuzilishi, gul formulasi va diagrammasi, bir jinsli va ikki jinsli gullar, bir uyli va ikki uyli o‘simliklar, to‘g‘ri va qiyshiq gullar, oddiy va murakkab to‘pgullar, meva, urug‘ tushunchalarining mohiyatini biladi, tushunadi va izohlay oladi. 

A2+ 

gul, meva, urug‘larning tabiatdagi va inson hayotidagi ahamiyatini tushunadi va izohlay oladi.
Biologik obyekt, hodisa, jarayonlar ustida kuzatish va tajribalarni o‘tkazish kompetensiyasi:

A2

o‘simliklarning vegetativ va generativ organlarini o‘rganish bo‘yicha kuzatish o‘tkaza oladi, piyoz po‘sti, paxta tolasidan vaqtinchalik preparatlar tayyorlay oladi va mikroskopda kuzata oladi, rasmini chizadi va kuzatganlari asosida xulosa chiqara oladi;

gerbariy va tirik o‘simliklarning ildiz turlarini o‘rganib, o‘q va popuk ildizlar, qo‘shimcha ildizlar, ildizmevalar ustida kuzatishlar olib bora oladi, kuzatishlar natijasini chiza oladi, kuzatganlari asosida xulosa chiqara oladi, asbob-anjomlar bilan ishlashda xavfsizlik qoidalariga rioya qila oladi. 
uchki va yon kurtaklarini taqqoslay oladi, kurtakning tuzilishini tajribada o‘rganib, generativ va vegetativ kurtaklar, poyani chilpish, gul haqidagi umumiy ma’lumotlarni hamda mevalarning turlarini biladi va taniydi, ikki va bir urug‘pallali o‘simliklar urug‘larining tuzilishiga ko‘ra ajrata oladi, kuzatganlari asosida xulosa chiqara oladi.
A2+ 

biologiya xonasida biologik obyektlar, laboratoriya asbob-anjomlari bilan ishlashni biladi va xavfsizlik qoidalariga rioya qila oladi.
Sog‘lom turmush tarzi va ekologik kompetensiya:

A2

o‘simliklarning tabiatdagi ahamiyatini, ularni muhofaza qilish choralarini biladi; gul, meva, urug‘larning tabiatdagi va inson hayotidagi ahamiyatini anglagan holda o‘simliklarga nisbatan oqilona munosabatda bo‘ladi. Zaharli o‘simliklar bilan ehtiyotkorona munosabatda bo‘lishni biladi. 

A2+ 

tabiatda o‘zini to‘g‘ri tutishning asosiy qoidalari va sog‘lom turmush tarzi asoslarini biladi, gulli o‘simliklarni estetik jihatdan baholay oladi.
4-BOB. GULLI O‘SIMLIKLARNING HAYOTIY FAOLIYATI

(13 soat, A2+: 18 soat)

24-mavzu: O‘simlikning mineral oziqlanishi. Ildiz bosimi. O‘g‘itlar. (1 soat, A2+: 1 soat)
O‘simlikning mineral oziqlanishi. O‘simlikning suv va mineral tuzlarni o‘zlashtirishi. Ildiz bosimi. Ildizning o‘sishi. O‘g‘itlar. 
25-mavzu: Poyada oziq moddalarning harakatlanishi. (1 soat, A2+: 1 soat)
Poyada oziq moddalarning harakatlanishi. Poyada suv va mineral tuzlarning harakati.

26-mavzu: Bargda organik moddalarning hosil bo‘lishi. (1 soat, A2+: 1 soat)
Bargda organik moddalarning hosil bo‘lishi - fotosintez jarayoni. Fotosintez uchun yorug‘likning ahamiyati. Yorug‘likda bargda kraxmal hosil bo‘lishi va barglarning karbonat angidrid gazini o‘zlashtirishi. O‘simliklar avtotrof organizmlardir. Barglarda hosil bo‘lgan organik moddalarning o‘simlikning hayotiy faoliyati uchun sarflanishi.

27-mavzu: O‘simliklarning nafas olishi, oziqlanishi. O‘simliklarda moddalar almashinuvi. (1 soat, A2+: 2 soat)
O‘simlik uchun nafas olishning ahamiyati. Fotosintez va nafas olish jarayonlarining bog‘liqligi. O‘simliklarda moddalar almashinuvi. 

28-mavzu: O‘simlikning suv bug‘latishi. Kuz faslida o‘simliklar hayotida ro‘y beradigan o‘zgarishlar. (1 soat, A2+: 1 soat)
O‘simliklarning suv bug‘latishiga ta’sir etuvchi omillar. O‘simliklarning ekologik guruhlari. Kuz faslida o‘simliklar hayotida ro‘y beradigan o‘zgarishlar. Xazonrezgilik. Xazonrezgilikning o‘simlik uchun ahamiyati. 

29-30-mavzu: O‘simliklarning ko‘payishi. (2 soat, A2+: 4 soat)
Ko‘payish – tirik organizmlarning muhim xususiyati. O‘simliklarning jinssiz va jinsiy ko‘payishi. Gulli o‘simliklarning vegetativ ko‘payishi. O‘simliklarning tabiatda vegetativ ko‘payishi: ildiz bachki, yer usti novdalari, shakli o‘zgargan yer osti novdalari, bargi orqali ko‘payishi. Vegetativ ko‘payishning o‘simlik hayotidagi ahamiyati. Madaniy o‘simliklarning vegetativ ko‘payishi. 
Jihozlar va o‘quv ko‘rgazmali qurollar: Fotosintez va nafas olish jarayonlari, o‘simliklarning suv bug‘latishi, barglarning to‘kilishi, gulli o‘simliklarning vegetativ ko‘payishi tasvirlangan plakatlar va ko‘rgazmali proeksion slaydlar. 

31-mavzu: Gullarning changlanishi. (1 soat, A2+: 2 soat)
Changlanish. O‘zidan va chetdan changlanish. Sun’iy changlatish. 

32-mavzu: Gulli o‘simliklarning jinsiy ko‘payishi. Urug‘lanish. (1 soat, A2+: 2 soat)
Jinsiy hujayralarning hosil bo‘lishi. Qo‘sh urug‘lanish. Urug‘ va mevaning hosil bo‘lishi. Tabiatda meva va urug‘ning tarqalishi. Urug‘larning unib chiqishi uchun zarur shart-sharoitlar. Urug‘ni ekishga tayyorlash. Urug‘ni ekish va o‘simlikni parvarish qilish. Urug‘ning unishi va nishning shakllanishi. Nishning oziqlanishi. O‘simlik yaxlit organizm. Gulli o‘simliklar hayotining asosiy bosqichlari. 

33-mavzu: Meva va urug‘larning tarqalishi. Urug‘larning unib chiqishi. (1 soat, A2+: 2 soat)
Tabiatda meva va urug‘ning tarqalishi. Urug‘larning unib chiqishi uchun zarur shart-sharoitlar. Urug‘ni ekishga tayyorlash. Urug‘ni ekish va o‘simlikni parvarish qilish. Urug‘ning unishi va nishning shakllanishi. Nishning oziqlanishi. 
Laboratoriya mashg‘uloti. Urug‘ning tuzilishi va unishini o‘rganish. 

Jihozlar va o‘quv ko‘rgazmali qurollar: O‘simliklar hayotidagi mavsumiy o‘zgarishlar, o‘simliklar urug‘ining tuzilishi, urug‘larning unib chiqishi tasvirlangan plakat va proeksion ko‘rgazmali qo‘llanma.

34-mavzu: O‘simlik organlarining o‘zaro bog‘liqligi. (1 soat, A2+: 1 soat)
O‘simlik yaxlit organizm. Gulli o‘simliklar hayotining asosiy bosqichlari. 

Jihozlar va o‘quv ko‘rgazmali qurollar: Gulli o‘simliklarning changlanishi, o‘simliklarda jinsiy hujayralarning hosil bo‘lishi, qo‘sh urug‘lanish, urug‘ va mevaning hosil bo‘lishi, meva va urug‘ning tarqalishi, tasvirlangan plakatlar va ko‘rgazmali proeksion slaydlar to‘plami. Gul mulyaji. 

35-mavzu: O‘simliklarga ekologik omillarning ta’siri. (1 soat, A2+: 1 soat)
O‘simlik va atrof muhit. O‘simlikning o‘sishi va rivojlanishining tashqi muhit omillariga bog‘liqligi. O‘simliklar hayotidagi mavsumiy hodisalar. O‘simliklarga ekologik omillarning ta’siri. Abiotik va biotik omillar. 

Nazorat ishi. (1 soat, A2+: 1 soat)
5-BOB. O‘SIMLIKLAR SISTEMATIKASI. O‘SIMLIKLARNING ASOSIY  BO‘LIMLARI

(25 soat, A2+: 35 soat)

36-mavzu: O‘simliklar klassifikatsiyasi haqida tushuncha. (1 soat, A2+: 2 soat)
O‘simliklar klassifikatsiyasi haqida tushuncha. Asosiy taksonomik birliklar. O‘simliklar klassifikatsiyasining ahamiyati. 
37-mavzu: Suvo‘tlar. Bir hujayrali yashil suvo‘tlar. (1 soat, A2+: 2 soat)
Suvo‘tlarning umumiy xususiyatlari. Bir hujayrali yashil suvo‘tlarning tuzilishi va ko‘payishi. 

38-mavzu: Ko‘p hujayrali yashil suvo‘tlar. (1 soat, A2+: 2 soat)
Ko‘p hujayrali yashil suvo‘tlarning tuzilishi va ko‘payishi. Yashil suvo‘tlarning ahamiyati. 

39-mavzu: Qo‘ng‘ir va qizil suvo‘tlar bo‘limlari. (1 soat, A2+: 1 soat)
Qizil suvo‘tlar bo‘limi. Qo‘ng‘ir suvo‘tlar bo‘limi. Vakillari, tuzilishi, ahamiyati. 

40-mavzu: Yo‘sinlar bo‘limi. (1 soat, A2+: 2 soat)
Yo‘sinlarning umumiy xususiyatlari. Yo‘sinlarning xilma-xilligi. Poya – bargli yo‘sinlar. Funariya yo‘sini: tuzilishi, ko‘payishi. Yo‘sinlarning ahamiyati. 

41-mavzu: Qirqbo‘g‘imlar bo‘limi. (1 soat, A2+: 1 soat)
Qirqbo‘g‘imlarning umumiy xususiyatlari. Qirqbo‘g‘imlarning xilma-xilligi. Dala qirqbo‘g‘imi, sershox qirqbo‘g‘im: tuzilishi, ko‘payishi. 

42-mavzu: Qirqquloqlar bo‘limi. (1 soat, A2+: 2 soat)
Qirqquloqlarning umumiy xususiyatlari. Qirqquloqlarning xilma-xilligi. Zuhrasoch qirqqulog‘i, suv qirqqulog‘i: tuzilishi, ko‘payishi. Qirqquloqlarning ahamiyati. 

Jihozlar va o‘quv ko‘rgazmali qurollar: O‘simliklar klassifikatsiyasi, suvo‘tlari, yo‘sinlar, qirqbo‘g‘imlar va plaunlar vakillari tasvirlangan plakatlar va ko‘rgazmali proeksion slaydlar. Mavzuga oid o‘quv filmi. 

Nazorat ishi. (1 soat, A2+: 1 soat)
43-mavzu: Ochiq urug‘lilar bo‘limi. (1 soat, A2+: 2 soat)
Ochiq urug‘lilarning umumiy xususiyatlari. Ochiq urug‘lilarning xilma-xilligi, tuzilishi, ko‘payishi, ahamiyati. 

44-mavzu: Yopiq urug‘lilar (gulli o‘simliklar) bo‘limi. (1 soat, A2+: 1 soat)
Yopiq urug‘lilarning umumiy xususiyatlari. 

Ikki va bir urug‘pallali o‘simliklar sinflari va ularning o‘ziga xos xususiyatlari.

45-mavzu: Ikki urug‘ pallali o‘simliklar sinfi. Ra’nodoshlar oilasi. (1 soat, A2+: 2 soat)
Ra’nodoshlar oilasining asosiy vakillari va ularning o‘ziga xos xususiyatlari.

46-mavzu: Karamdoshlar oilasi. (1 soat, A2+: 2 soat)
Karamdoshlar oilasining asosiy vakillari va ularning o‘ziga xos xususiyatlari.

Jihozlar va o‘quv-ko‘rgazmali qurollar: Ra’nodoshlar va karamdoshlar vakillari tasvirlangan plakatlar va ko‘rgazmali proeksion slaydlar. Mavzuga oid o‘quv filmi. 

47-mavzu: Sho‘radoshlar oilasi. (1 soat, A2+: 1 soat)
Sho‘radoshlar oilasi va ularning o‘ziga xos xususiyatlari.

48-mavzu: Gulxayridoshlar oilasi. (1 soat, A2+: 2 soat)
Gulxayridoshlar oilasi va ularning o‘ziga xos xususiyatlari.

Jihozlar va o‘quv-ko‘rgazmali qurollar: Sho‘radoshlar, gulxayridoshlar oilasining asosiy vakillari tasvirlangan plakatlar va ko‘rgazmali proeksion slaydlar. Mavzuga oid o‘quv filmi.

Nazorat ishi. (1 soat, A2+: 1 soat)
49-mavzu: Burchoqdoshlar oilasi. (1 soat, A2+: 1 soat)
Burchoqdoshlar oilasining asosiy vakillari va ularning o‘ziga xos xususiyatlari.

50-mavzu: Ituzumdoshlar oilasi. (1 soat, A2+: 2 soat)
Ituzumdoshlar oilasining asosiy vakillari va ularning o‘ziga xos xususiyatlari.

51-mavzu: Tokdoshlar oilasi. (1 soat, A2+: 2 soat)
Tokdoshlar oilasining asosiy vakillari va ularning o‘ziga xos xususiyatlari.

52-mavzu: Qovoqdoshlar oilasi. (1 soat, A2+: 1 soat)
Qovoqdoshlar oilasining asosiy vakillari va ularning o‘ziga xos xususiyatlari.

53-mavzu: Qoqio‘tdoshlar oilasi. (1 soat, A2+: 1 soat)
Qoqio‘tdoshlar oilasining asosiy vakillari va ularning o‘ziga xos xususiyatlari.

54-mavzu: Bir urug‘pallali o‘simliklar sinfi. Loladoshlar oilasi. (1 soat, A2+: 2 soat)
Loladoshlar oilasining asosiy vakillari va ularning o‘ziga xos xususiyatlari.

55-mavzu: Piyozdoshlar oilasi. (1 soat, A2+: 1 soat)
Piyozdoshlar oilasining asosiy vakillari va ularning o‘ziga xos xususiyatlari.

56-mavzu: Bug‘doydoshlar oilasi. (1 soat, A2+: 1 soat)
Bug‘doydoshlar oilasining asosiy vakillari va ularning o‘ziga xos xususiyatlari.

Laboratoriya mashg‘uloti. O‘simliklarning tuzilishida sinf va oilalarning belgilarini aniqlash. 

Jihozlar va o‘quv-ko‘rgazmali qurollar: Burchoqdoshlar, ituzumdoshlar, tokdoshlar, qovoqdoshlar, qoqio‘tdoshlar, loladoshlar, piyozdoshlar, bug‘doydoshlar oilasi, ochiq urug‘li o‘simliklar, yopiq urug‘lilar, ikki va bir urug‘pallalilar, ra’nodoshlar, karamdoshlar oilasi vakillari tasvirlangan plakatlar va ko‘rgazmali proeksion slaydlar. Mavzuga oid o‘quv filmi.

Umumlashtiruvchi takrorlash. 

Nazorat ishi. (1 soat, A2+: 1 soat)
57-mavzu: Yerda o‘simliklar dunyosining rivojlanishi. (1 soat, A2+: 2 soat)
Dastlabki o‘simliklarning paydo bo‘lishi. Dastlabki ko‘p hujayrali o‘simliklar. Dastlabki quruqlik o‘simliklari. Yuksak sporali va urug‘li o‘simliklarning kelib chiqishi.

O‘quvchilarda shakllangan fanga oid umumiy kompetensiya elementlari:

Biologik obyekt, hodisa, jarayonlarni tushunish, tanish, izohlash kompetensiyasi: 

A2

o‘simlikning suv va mineral tuzlarni o‘zlashtirishi, ildiz bosimi, poyada suv va oziq moddalarning harakatlanishi, bargda organik moddalarning hosil bo‘lishi, o‘simliklarning nafas olishi, o‘simliklarning suv bug‘latishi, xazonrezgilik jarayonlarini tushunadi, izohlay oladi;

barglarda hosil bo‘lgan organik moddalarning qanday jarayonlarga sarflanishi, fotosintez va nafas olish jarayonlarining bog‘liqligi, o‘simliklarda moddalar almashinuvining mohiyatini tushunadi, izohlay oladi;

o‘simliklarning ekologik guruhlarini farqlay oladi;

gulli o‘simliklarning vegetativ ko‘payish turlari, tabiiy holda o‘sadigan o‘simliklarning vegetativ: (ildizpoya, piyozchalar, ildiz bachkilari, novdalar orqali) ko‘payishini biladi;

madaniy o‘simliklarning qalamchalar, payvandlash orqali ko‘payishi, kurtak payvand, tugunaklar, payvandtag va payvandust, qulupnay gajaklari orqali ko‘payishini tushunadi va tushuntira oladi;

gulli o‘simliklarning generativ ko‘payish organlari, changlanish, o‘zidan va chetdan changlanish turlari, suniy changlatish, jinsiy hujayralarning hosil bo‘lishi, urug‘lanish, qo‘sh urug‘lanish, urug‘ va mevaning hosil bo‘lishi, gulli o‘simliklar hayotining asosiy bosqichlarini biladi va izohlay oladi;

o‘simliklarni klassifikatsiyalashda foydalaniladigan asosiy taksonomik birliklarni biladi. Tuban va yuksak o‘simliklarni farqlay oladi. Suvo‘tlar, yo‘sinlar, qirqbo‘g‘imlar, qirqquloqlarning, ochiq urug‘lilarning umumiy xususiyatlari, xilma-xilligi, tuzilishi, ko‘payishi, ahamiyatini tushunadi va izohlay oladi. Ularning asosiy vakillarini yozma, og‘zaki tavsifi va tasviri asosida ta’riflay oladi, taniydi, tuzilishidagi o‘ziga xos jihatlarini farqlay oladi, umumiy va farqli jihatlarini aniqlay oladi, ahamiyatini izohlay oladi, taqqoslashni biladi, mohiyatini ochib bera oladi. O‘z fikrini bildirib uni asoslay oladi, tushunchalarni tahlil qila oladi, umumlashtirib, muammo yuzasidan xulosa chiqara oladi;

gulli o‘simliklar sistematik birliklari, ikki va bir pallali o‘simliklar asosiy vakillarini yozma, og‘zaki tavsifi va tasviri asosida ta’riflay oladi, taniydi, tuzilishidagi o‘ziga xos jihatlarini farqlay biladi, umumiy va farqli jihatlarini aniqlay oladi, ahamiyatini izohlay oladi, taqqoslab, mohiyatini ochib bera oladi.
A2+ 

gulli o‘simliklarning gul formulalari, gul diagrammasi, vegetativ va generativ organlarining tuzilishi asosida sistematik birliklarga ajrata oladi. Sistematik birliklarni bir-biridan farqlay oladi, o‘z fikrini bildirib, uni asoslay oladi, tushunchalarni tahlil qila oladi, umumlashtirib, muammo yuzasidan xulosa chiqara oladi. Yerda o‘simliklar dunyosining rivojlanishi bosqichlarini biladi.
Biologik obyekt, hodisa, jarayonlar ustida kuzatish va tajribalarni o‘tkazish kompetensiyasi:

A2

suv unda erigan mineral moddalarning ksilema orqali, organik moddalarning floema orqali harakatlanishini ko‘ratuvchi tajribalarni o‘tkaza oladi, kuz faslida o‘simliklar hayotida ro‘y beradigan o‘zgarishlarni kuzata oladi, yorug‘lik ta’sirida barglarda organik moddalarning hosil bo‘lishini kuzatib, kuzatuv natijalarini qayd etib, tajriba natijalarini tahlil qiladi, qayta ishlashni va rasmiylashtirishni, kuzatganlari asosida xulosa chiqara olishni biladi;

o‘simliklarni yetishtirishda ularning yorug‘likka bo‘lgan talabini inobatga olgan holda xona o‘simliklarini parvarish qila oladi;

loviya urug‘i yoki bug‘doy donini undirib, urug‘ning unishini kuzatib, nishning rivojlanishini ko‘rsatuvchi kolleksiya tuza oladi, tajriba natijalarni tahlil qilib, qayta ishlab va rasmiylashtirib, kuzatganlari asosida xulosa chiqara oladi;

biologiya xonasi va tirik tabiat burchagida xona o‘simliklarini, maktab tajriba yer maydonchasida madaniy o‘simliklarni parvarishlab va ko‘paytirib, o‘simliklarni ildiz bachkisi, ildizpoyasi, piyozchasi orqali ko‘paytira oladi;

gulli o‘simliklarni urug‘idan ko‘paytira oladi; 
sporali va ochiq urug‘li o‘simliklar turli sistematik birliklarining tarqalishini o‘rganish uchun tabiatda kuzatishlar olib borib, to‘plangan materiallarni tahlil qila oladi, kuzatuv natijalarini qayd etadi, umumlashtirib, xulosalar chiqara oladi;

A2+ 

biologiya xonasida biologik obyektlar, laboratoriya asbob-anjomlari bilan ishlashda xavfsizlik qoidalariga rioya qilishni biladi;
gulli o‘simliklar turli sistematik birliklarining tarqalishini o‘rganish uchun tabiatda kuzatishlar olib borib, to‘plangan materiallarni tahlil qilib, qayta ishlay oladi.


Sog‘lom turmush tarzi va ekologik kompetensiyasi:

A2

ta’lim muassasasi va mahallalarda ko‘kalamzorlashtirish borasida olib boriladigan ijtimoiy foydali tadbirlarda faol qatnashadi. Tabiatdagi o‘simliklarga nisbatan oqilona munosabatda bo‘lib, ularni ardoqlab muhofaza qilish yo‘llarini biladi; 

gulli o‘simliklardan oqilona foydalanib, “Qizil kitob”ga kiritilgan o‘simliklar, dorivor o‘simliklar haqida ma’lumotga ega bo‘lib, tabiatda inson faoliyatining oqibatlarini to‘g‘ri tahlil qila oladi. 

A2+ 

tabiat bilan munosabatda o‘z xatti-harakatlarini ongli ravishda belgilay oladi.
Mavzularni o‘rganish uchun – 57 soat, A2+:  87 soat. 

Laboratoriya mashg‘ulotlari uchun – 3 soat, A2+: 7 soat. 

Nazorat ishlari uchun – 8 soat.
Jami – 68 soat, A2+: 102 soat.
7-SINF 
 (68 soat, haftasiga 2 soat, A2+: 102 soat, haftasiga 3 soatdan)

O‘quvchilarda shakllantiriladigan tayanch kompetensiyalar elementlari:

Kommunikativ kompetensiya:

A2

o‘zi yashab turgan hududdagi hayvonlarni taniy olish, ularning nomlarini va yozilishini bilish. 

A2+ 

hayvonlar haqidagi ma’lumotlarni o‘z o‘rtog‘iga va o‘qituvchisiga tushuntira olish, o‘rtog‘ining hayvonlar haqidagi ma’lumotlarini tushuna olish.
Axborotlar bilan ishlash kompetensiyasi:
A2

hayvonot dunyosi haqidagi ma’lumotlarni qaysi axborot vositalaridan olishni bilish, ulardan foydalana olish, hayvonot olami haqidagi ma’lumotlarni ajrata olish. 

A2+ 

mediavositalaridan hayvonot olami haqidagi ma’lumotlarni, axborotlarni izlab topa olish, ularni saralab mediamadaniyatga rioya qilgan holda foydalana olish.
O‘zini o‘zi rivojlantirish kompetensiyasi:

A2

shaxsiy o‘quv maqsadlarini, zoologiya fanining mavzularini o‘rganishda, referat mavzusini tanlashda oldiga qo‘yilgan maqsadini ifoda eta olish;

hayvonot olami haqidagi o‘rganganlarini, bilim va tajribalarni mustaqil ravishda muntazam oshirib borish;

tabiatda o‘z xatti-harakatlari bilan o‘zini nazorat qila olish. 

A2+ 

yirtqich hayvonlardan himoyalanish choralarini bilish. Hayvonot olami haqida o‘qib o‘rganganlari va hayot davomidagi tajribasidan foydalangan holda kundalik turmushda uchraydigan muammolarni hal eta olish.
Ijtimoiy faol fuqarolik kompetensiyasi:

A2

jamiyatda o‘z o‘rnini bilgan holda tabiatdagi voqea va jarayonlarga daxldorlikni his etish va hayvonotlarni muhofaza qilish ishlarida faol ishtirok qila olishi.
A2+ 

hayvonlarni muhofaza qilish bo‘yicha o‘zining fuqarolik burchi va huquqlarini bilishi.
Milliy va umummadaniy kompetensiya:

A2

insonlarga nisbatan mehr-muruvvat, saxiylik, o‘zgalarning dunyoqarashini hurmat qilishi. 

A2+ 

Badiiy-ijodiy qobiliyatlarini namoyish qila olishi (turli grafik rasmlar, referatlar, xabarlarning dizayni).
Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:

A2

dars jarayonida o‘z faoliyati natijalarini ko‘rsata olishi, hayvonlarni bir-biridan ajrata olishi, ularning klassifikatsiyasini tuza olishi.
A2+ 

insonlarning shaxsiy, ijtimoiy, iqtisodiy hayotlarida hayvonlarni parvarish qilishda hisob-kitoblarga tayangan holda ularni go‘shti, suti, yungi, tuxumi, mo‘ynasi uchun boqiladiganlarini ajratgan holda ulardan foydalanish qoidalarini bilishi.

1-BOB. HAYVONLAR TO‘G‘RISIDA UMUMIY MA’LUMOT

 (2 soat, A2+: 2 soat)

1-mavzu: Zoologiya fani va uning vazifalari. (1 soat, A2+: 1 soat)
Zoologiya - hayvonlarni o‘rganadigan fan. Zoologiyan - eng qadimiy fan. Hayvonlarning xilma-xilligi va yashash muhiti. Hayvonlarning ahamiyati. Hayvonlarni muhofaza qilish.

2-mavzu: Hayvon organizmining tuzilishi, hayvonlarni klassifikatsiya qilish. (1 soat, A2+: 1 soat) 

Hayvonlarni o‘simliklarga o‘xshashligi va ulardan farq qilishi. Hayvon hujayrasi va to‘qimalari. Organlar va organlar sistemasi. Hayvonlarni klassifikatsiya qilish.

Jihozlar va o‘quv ko‘rgazmali qurollar: zoolog olimlarning portretlari, hayvonlarning xilma-xilligi, yashash muhiti, hayvonlar bilan o‘simliklarning o‘xshashligi va farqini, hayvon hujayralari, to‘qimalari va organlari, hayvonlarni klassifikatsiya qilishni aks ettiruvchi jadvallar, rasmlar, mikropreparatlar, mikroskop, hayvonlarni muhofaza qilishga bag‘ishlangan videofilm.

2-BOB. BIR HUJAYRALILAR, YA’NI SODDA HAYVONLAR

 (4 soat, A2+: 7 soat)

3-mavzu: Soxta oyoqlilar sinfi. (1 soat, A2+: 2 soat)
Oddiy amyobaning yashash muhiti, tuzilishi, harakatlanishi, oziqlanishi, nafas olishi, ta’sirlanishi, ko‘payishi va sista hosil qilishi. Soxta oyoqlilarning xilma-xilligi, foraminiferalar, nursimonlar, ichburug‘ amyobasi.

4-mavzu: Xivchinlilar sinfi. (1 soat, A2+: 2 soat) 

Yashil evglenaning yashash muhiti, tuzilishi, ko‘payishi va sista hosil qilishi. Xivchinlilarning xilma-xilligi. Koloniya bo‘lib yashovchi xivchinlilar, volvoksning tuzilishi. Parazit xivchinlilar, leyshmaniya. 

5-6-mavzu: Infuzoriyalar va sporalilar sinflari. (2 soat, A2+: 3 soat) 
Tufelka infuzoriyasining yashash muhiti, tuzilishi, nafas olishi, ayirishi, ko‘payishi va ta’sirlanishi. Sporalilar sinfi, bezgak parazitining tuzilishi, ko‘payishi va zarari. 

Laboratoriya mashg‘uloti: Tufelka infuzoriyasining harakatlanishi, tuzilishi, oziqlanishi va ta’sirlanishini mikroskop ostida kuzatish. 

Jihozlar va o‘quv ko‘rgazmali qurollar: Oddiy amyoba, foraminifera va nurlilar, yashil evglena, volvoks, tripanosoma va leyshmaniya, tufelka va bezgak paraziti rasmlarini aks ettiruvchi jadvallar, tirik amyoba yoki uning mikropreparati, tufelkali pichan ivitmasi, tufelka mikropreparati, tirik yashil evglena yoki uning mikropreparati. Yashil evglena, volvoks, amyoba, tufelka to‘g‘risida video va animatsion filmlar. Qo‘l lupasi va mikroskop.

3-BOB. KO‘P HUJAYRALI HAYVONLAR: BO‘SHLIQICHLILAR TIPI 

(2 soat, A2+: 3 soat)

7-8-mavzu: Gidroid poliplar sinfi, dengiz bo‘shliqichlilari. (2 soat, A2+: 3 soat)
Gidraning yashash muhiti va tashqi tuzilishi. Tana simmetriyasi. Tana devori tashqi qavati hujayralari, harakatlanishi, ta’sirlanishi, refleks hosil qilishi. Tana devori ichki qavati hujayralari, oziqlanishi. Regeneratsiyasi. Gidraning jinssiz va jinsiy ko‘payishi. Regeneratsiya to‘g‘risida tushuncha. Dengiz bo‘shliqichlilari, aktiniyalar, koloniya hosil qiluvchi poliplar, korall riflari. Meduzalarning tuzilishi. Bo‘shliqichlilarning kelib chiqishi. 

Jihozlar va o‘quv ko‘rgazmali qurollar: Gidraning tuzilishi va tana simmetriyasi, aktiniyalar, koloniya hosil qiluvchi poliplar, meduzalar va korall poliplarni aks ettiruvchi jadvallar, slaydlar, tirik gidra yoki uning mikropreparati, lupa. Gidraning hujayraviy tuzilishi, harakatlanishi, oziqlanishi va ko‘payishi, korall poliplar to‘g‘risida animatsion va video lavhalar. Korall poliplar kolleksiyasi.

4-BOB. YASSI VA TO‘GARAK CHUVALCHANGLAR TIPLARI 

(5 soat, A2+: 8 soat)

Nazorat ishi. (1 soat, A2+: 1 soat)
9-mavzu: Yassi chuvalchanglar tipi. Kiprikli chuvalchanglar sinfi. (1 soat, A2+: 2 soat)
Yassi chuvalchanlarning tuzilish xususiyatlari, sinflarga bo‘linishi. Kiprikli chuvalchanglar sinfi, oq planariyaning yashash muhiti, tashqi tuzilishi, tana simmetriyasi. Hazm qilish sistemasi va oziqlanishi, ayirish va nerv sistemasi, sezgi organlari, jinsiy sistemasi va ko‘payishi.

10-mavzu: Yassi chuvalchanglar tipi. So‘rg‘ichlilar va tasmasimon chuvalchanglar sinflari. (1 soat, A2+: 2 soat) 

So‘rg‘ichlilar sinfi, jigar qurtining hayot kechirishi, hazm qilish sistemasi, ko‘payishi va rivojlanishi. Tasmasimon chuvalchanglar sinfi, qoramol tasmasimonining tashqi tuzilishi, jinsiy temasi, ko‘payishi va rivojlanishi. Yassi chuvalchanglarning kelib chiqishi. 
11-mavzu: To‘garak chuvalchanglar tipi. (1 soat, A2+: 2 soat)
Odam askaridasining yashash muhiti va tashqi tuzilishi. Hazm qilish sistemasi va oziqlanishi, ayirish, nerv va jinsiy sistemasi, ko‘payishi va rivojlanishi. To‘garak chuvalchanglarning kelib chiqishi. 

12-mavzu: Parazit chuvalchanglarning xilma-xilligi. (1 soat, A2+: 2 soat)
Exinokokkning tashqi tuzilishi, ko‘payishi va rivojlanishi. Cho‘chqa tasmasimonining tuzilishi va hayoti. Bolalar gijjasi va rishtaning hayot kechirishi va rivojlanishi. Qishloq xo‘jaligi ekinlarining parazit nematodalari. Chuvalchanglarning parazit yashashga moslanishi. Parazit chuvalchanglardan saqlanish. Parazit chuvalchanglarni o‘rganish.
Jihozlar va o‘quv ko‘rgazmali qurollar: yassi, kiprikli, so‘rg‘ichlilar va tasmasimon chuvalchanglar, to‘garak va parazit chuvalchanglar, exinokokk, cho‘chqa tasmasimoni, bolalar gijjasi, rishta va bo‘rtma nematodasining tuzilishi va hayot siklini aks ettiruvchi rasmli jadvallar, ho‘l va quruq preparatlar va mikropreparatlar, video va animatsion lavhalar, lupalar va mikroskop. 

5-BOB. HALQALI CHUVALCHANGLAR TIPI 

(3 soat, A2+: 4 soat)

13-14-mavzu: Yomg‘ir chuvalchangining tashqi tuzilishi, nerv sistemasi va rivojlanishi. (2 soat, A2+: 3 soat) 
Halqali chuvalchanglarning umumiy tavsifi va sinflarga bo‘linishi. Yomg‘ir chuvalchangining yashash muhiti va tashqi tuzilishi, teri-muskul xaltasi, tana bo‘shlig‘i, nerv sistemasi, sezgi organlari va refleksi, ko‘payishi, regeneratsiya qilishi.

15-mavzu: Yomg‘ir chuvalchangining ichki tuzilishi, halqali chuvalchanglarning xilma-xilligi. (1 soat, A2+: 1 soat)
Yomg‘ir chuvalchangining hazm qilish, qon aylanish va ayirish sistemasi, nafas olishi. Halqali chuvalchanglarning xilma-xilligi, kam tuklilar, ko‘p tuklilar va zuluklar sinflari. Halqali chuvalchanglarning kelib chiqishi va ahamiyati.
Laboratoriya mashg‘uloti: yomg‘ir chuvalchangining tuzilishi, harakatlanishi va refleksini kuzatish. 

Jihozlar va o‘quv ko‘rgazmali qurollar: yomg‘ir chuvalchangining tashqi tuzilishi, teri-muskul xaltasi va harakatlanishini qon aylanish, ayirish sistemasi, har xil halqali chuvalchanglar (qizil chuvalchang, nereida, qum chuvalchangi) rasmlarini ifodalovchi jadvallar, biogumus olish maqsadida yomg‘ir chuvalchangini ko‘paytirish to‘g‘risida videolavha.

6-BOB. MOLYUSKALAR TIPI 
(2 soat, A2+: 3 soat)
16-mavzu: Qorinoyoqli molyuskalar sinfi. Ikki pallali va boshoyoqli molyuskalar sinflari (1 soat, A2+: 3 soat).
Molyuskalarning umumiy tavsifi va sinflarga bo‘linishi. Qorinoyoqli molyuskalar. Chuchuk suv shillig‘ining yashash muhiti va tashqi tuzilishi, ovqat hazm qilish, nafas olish, qon aylanish, ayirish va nerv sistemasi, ko‘payishi. Qorin oyoqli molyuskalarning xilma-xilligi, tok shillig‘i, yalang‘och shilliqlar, ularning tarqalishi va ahamiyati. 

Baqachanoqning yashash muhiti va tashqi tuzilishi, mantiyasi va chig‘anog‘i, hazm qilish, nafas olish, qon aylanish, ayirish va nerv sistemasi. Baqachanoqning ko‘payishi va rivojlanishi. Ikki pallali molyuskalarning xilma- xilligi, dreyssena, dengiz ikki pallalilari, tridakna, midiya. Ovlanadigan ikki pallalilar, ustritsa, taroqcha, marvariddorlar. Ikki pallalilarning suv havzalaridagi ahamiyati. Boshoyoqli molyuskalar, tashqi tuzilishi va harakatlanishi, kalmarlar, karakatitsa va osminoglarning tarqalishi va ahamiyati. Molyuskalarning kelib chiqishi.

Jihozlar va o‘quv ko‘rgazmali qurollar: chuchuk suv shillig‘i, qorinoyoqlilar chig‘anog‘i kolleksiyasi, molyuskalarning tashqi va ichki tuzilishi, baqachanoq, dreyssena, midiya, ustritsa, marvariddorlar chig‘anog‘i kolleksiyasi, molyuskalar chig‘anog‘i va ichki tuzilishini aks ettiruvchi jadvallar. Chuchuk suv shillig‘i va tok shillig‘ining harakatlanishi, hayot kechirishi va ko‘payishi to‘g‘risida video va animatsion lavhalar. 

Nazorat ishi. (1 soat, A2+: 1 soat)
7-BOB. BO‘G‘IMOYOQLILAR TIPI 

(4 soat, A2+: 8 soat)
7.1. Qisqichbaqasimonlar sinfi
17-18-mavzu: Qisqichbaqasimonlar sinfi. (2 soat, A2+: 4 soat) 

Bo‘g‘imoyoqlilar tuzilishinig umumiy belgilari, sinflarga bo‘linishi. Qisqichbaqasimonlar sinfi. Daryo qisqichbaqasining tashqi tuzilishi va ko‘payishi, yashash muhiti, hayot kechirishi. Daryo qisqichbaqasining tana qoplag‘ichi, tana bo‘limlari, mo‘ylovlari, jag‘lari, oyoqlari. Harakatlanishi, nafas olishi, ko‘payishi va rivojlanishi. 

Daryo qisqichbaqasining ichki tuzilishi, muskullari va tana bo‘shlig‘i, hazm qilish, qon aylanish, nafas olish, ayirish va nerv sistemasi, sezgi organlari. Qisqichbaqasimonlarning xilma-xilligi: dafniya, siklop, zaxkash, krablar, krevetkalar, qisqichbaqasimonlarning ahamiyati.

Jihozlar va o‘quv ko‘rgazmali qurollar: daryo qisqichbaqasining tashqi va ichki tuzilishi, oyoqlari, hazm qilish, ayirish, nafas olish, qon aylanish, nerv sistemasini aks ettiruvchi jadvallar. Qisqichbaqasimonlarning quruq yoki ho‘l preparatlari. Zahkash, krevetkalar, krablar, dafniya, siklop, lupalar, mikroskop.

7.2. O‘rgimchaksimonlar sinfi 
19-20-mavzular: O‘rgimchaksimonlar sinfi. (2 soat, A2+: 4 soat)
O‘rgimchaksimonlarning umumiy tavsifi, turkumlarga bo‘linishi. Butli o‘rgimchakning tuzilishi va hayot kechirishi. Yashash muhiti va tashqi tuzilishi. Butli o‘rgimchakning tutqich to‘ri, o‘rgimchak ovi, oziqlanishi, nafas olishi, ko‘payishi. 

O‘rgimchaksimonlarning xilma - xilligi. Qoraqurt, biy, falanga va chayonlarning tashqi tuzilishi va hayot kechirish xususiyatlari. Parazit kanalar, tashqi tuzilishi va hayot kechirishi xususiyatlari. Kanalarning parazit va yuqumli kasalliklar qo‘zg‘atuvchilarini tarqatuvchi sifatida ahamiyati. 

Jihozlar va o‘quv ko‘rgazmali qurollar: butli o‘rgimchakning tashqi va ichki tuzilishi, qoraqurt, biy, chayon, kanalarning tuzilishiga tegishli jadvallar, o‘rgimchaksimonlar kolleksiyasi, butli o‘rgimchakning to‘r to‘qishi, biy, chayon va kanalarning hayoti to‘g‘richsida video va animatsion lavhalar.

7.3.  Hasharotlar sinfi 
(10 soat, A2+: 16 soat, shundan 1 soat ekskursiya)

21-mavzu: Yashil bronza qo‘ng‘izining tuzilishi. (1 soat, A2+: 2 soat)
Hasharotlar to‘g‘risida umumiy ma’lumot, turkumlarga bo‘linishi. Yashil bronza qo‘ng‘izining tashqi tuzilishi, yashash muhiti va gavdasi bo‘limlari. Bosh bo‘limining tuzilishi, og‘iz organlari, mo‘ylovlari va ko‘zlarining joylashuvi. Ko‘krak bo‘limi, qanotlari va oyoqlarining tuzilishi. Hasharotlar oyoqlari va qanotlari tuzilishining asosiy xususiyatlari. Qorin bo‘limining tuzilishi.

Yashil bronza qo‘ng‘izining ichki tuzilishi. Hazm qilish sistemasi, og‘iz organlari va oziqlanishi. Qon aylanish, nafas olish, ayirish va nerv sistemasining tuzilishi va funksiyasi. Hasharotlarning sezgi organlari. 
Laboratoriya mashg‘uloti. (A2+1 soat) Hasharotlarning tashqi tuzilishi. 

22-mavzu: Hasharotlarning ko‘payishi va rivojlanishi. (1 soat, A2+: 2 soat) 

Hasharotlar jinsiy sistemasining tuzilishi. Bronza qo‘ng‘izining rivojlanishi, qurti va g‘umbagining tuzilishi. Chala o‘zgarish (Osiyo chigirtkasi misolida) va to‘liq o‘zgarish bilan rivojlanish (karam kapalagi misolida). Hasharotlar rivojlanishing asosiy bosqichlari. 

Nazorat ishi. (1 soat, A2+: 1 soat)
 23-mavzu: Chala o‘zgarish bilan rivojlanadigan hasharotlar turkumlari. (1 soat, A2+: 2 soat) 

Ninachilar, to‘g‘riqanotlilar, qandalalar, termitlar turkumlarining umumiy xususiyatlari, asosiy vakillarining tuzilishi, hayot kechirishi, tarqalishi va ahamiyati.

24-mavzu: To‘liq o‘zgarish orqali rivojlanadigan hasharotlar. (1 soat, A2+: 2 soat)
Tangachaqanotlilar turkumi, karam kapalagi va tut ipak qurtining hayot kechirishi, ko‘payishi va rivojlanishi. Ipak qurti boqish, ipakchilik. 

25-mavzu: Pardaqanotlilar turkumi: asalarilar. (1 soat, A2+: 2 soat)
Pardaqanotlilar. Asalarilar oilasi, ishchi arilar, ona ari va erkak arilarning tuzilishi. Asalarilar oilasining hayoti, asalarilar tili. Asalarilarning ahamiyati, asalarichilik. Pardaqanotlilarning xilma-xilligi, chumolilar oilasining tarkibi. Chumolilarning tabiatdagi ahamiyati. 

26-mavzu: Ikki qanotlilar turkumi. (1 soat, A2+: 2 soat) 

Uy pashshasining tuzilishi, hayot kechirishi, ko‘payishi va rivojlanishi. Pashshalarga qarshi kurash. Ikki qanotlilarning xilma-xilligi: chivinlar, iskabtoparlar, so‘nalar va bo‘kalarning hayot kechirishi, tarqalishi, qon so‘rishi, kasallik tarqatishi, ularga qarshi kurash. 

27-mavzu: Hasharotlarning kelib chiqishi va ahamiyati. (1 soat, A2+: 2 soat)
Hasharotlarning tabiatda va inson hayotidagi ahamiyati. Hasharotlarning hasharotxo‘r hayvonlar ozig‘i, o‘simliklarni changlantiruvchi va tabiiy sanitarlar sifatida ahamiyati. Qishloq xo‘jaligi ekinlarining zararkunanda hasharotlari va ularga qarshi kurash tadbirlari. Parazit va kasallik tarqatuvchi hasharotlar va ularga qarshi kurash. Bo‘g‘imoyoqlilarning kelib chiqishi.

Jihozlar va o‘quv ko‘rgazmali qurollar: Hasharotlarning tashqi va ichki tuzilishi, og‘iz organlari, mo‘ylovlari, oyoqlari, qanotlari va ko‘payishini aks ettiruvchi rasmlar, jadvallar. Hasharotlar kolleksiyalari, ho‘l va quruq preparatlar. Hasharotlarning og‘iz organlari mikropreparatlari. Ninachilar, beshiktervatarlar, bitlar, kapalaklar, qo‘ng‘izlar, pashshalar, chumolilarning hayot kechirishi, ko‘payishi va rivojlanishi, ipakchilik va asalarichilik to‘g‘risida animatsiya va videolavhalar. 

Tabiatga ekskursiya. (1 soat, A2+: 2 soat)
Mahalliy sharoitda uchraydigan hasharotlarning asosiy turlari va ularning hayoti bilan tanishish hamda kolleksiya yig‘ish. 

Umurtqasiz hayvonlarning tuzilishi – umumlashtiruvchi dars. 

Nazorat ishi. (1 soat, A2+: 1 soat)
O‘quvchilarda shakllangan fanga oid kompetensiya elementlari:

Biologik obyektlarni tanish, ularda boradigan jarayonlarni tushunish va izohlash kompentensiyasi:

A2

zoologiya fanining mazmuni va vazifalari, rivojlanish tarixini biladi, O‘zbekistonlik olimlarning zoologiya fanining rivojlanishiga qo‘shgan hissalarini izohlay oladi. Soxta oyoqlilar, xivchinlilar, infuzoriyalar, sporalilar sinflari haqidagi umumiy ma’lumotlarni biladi. Oddiy amyoba, yashil evglena, infuzoriya-tufelka, bezgak paraziti yashash muhiti va tuzilishini izohlay oladi.
A2+ 

hasharotlarning tana tuzilishi yashash muhiti, rivojlanishi, ko‘payishi, foydali va zararli tomonlarini biladi.

Biologik obyektlarda boradigan jarayonlarni kuzatish, tajribalar o‘tkazish va xulosalash kompentensiyasi:

A2

Yer yuzida tarqalishi, yashash muhiti va uning omillari, hayvonlarning xilma-xilligi, klassifikatsiyasi, hayvonlar bilan o‘simliklarning o‘zaro o‘xshashligi va farqi, hayvonlar hujayrasining tuzilishini mikroskopda ko‘rib, tajribalar o‘tkazib va xulosalar chiqara oladi.
A2+ 

organlar va to‘qimalar ustida kuzatish va tajribalar o‘tkazib, xulosalar chiqara oladi. 

Sog‘lom turmush tarzi va ekologik kompetensiyasi:

A1

hayvonlarning tabiatda va inson hayotidagi ahamiyatini, hayvonlar bilan o‘simliklar hayotini o‘zaro bog‘liqligini biladi;

oziq zanjiri to‘g‘risida ma’lumotlarga ega bo‘ladi;

parazit chuvalchanglardan saqlanish yo‘llarini biladi;

hasharotlarning tabiatdagi va insonlar hayotidagi ahamiyati, noyob hasharotlar va ularni muhofaza qilishni biladi. 

A2+ 

zararkunanda hasharotlarga qarshi kurash va zaharli hasharotlardan saqlanishni biladi.
8-BOB. XORDALILAR TIPI 

(36 soat, A2+51 soat)

28-mavzu: Xordalilar to‘g‘risida umumiy ma’lumot. (1 soat, A2+: 1 soat)
Xordalilar tipining qisqacha tavsifi. Xordalilar klassifikatsiyasi. Lansetnikning yashash muhiti, tashqi va ichki tuzilishi. Lansetnikning umurtqali hayvonlarga va tuban xordalilarga xos belgilari. 
Jihozlar va o‘quv ko‘rgazmali qurollar: xordalilar tuzilishining umumiy sxemasi, lansetnikning tashqi va ichki tuzilishi va hayot kechirishiga oid rasmlar, animatsiya va videolavhalar.

8.1. Baliqlar 
(7 soat, A2+: 10 soat)

29-mavzu: Baliqlarning tashqi tuzilishi, skeleti, suzgich pufagi. (1 soat, A2+: 2 soat)
Baliqlarning yashash muhiti va tashqi ko‘rinishi, suzgichlari, teri qoplami, skeleti, muskullari va suzgich pufagining tuzilishi va funksiyasi.

Laboratoriya mashg‘uloti: Baliqlarning tashqi tuzilishi va harakatlanishi. 

30-31-mavzu: Baliqlarning ichki tuzilishi va sezgi organlari. (2 soat, A2+: 3 soat) 
Baliqlar hazm qilish, nafas olish qon aylanish va ayirish sistemasining tuzilishi va funksiyasi. Baliqlar organizmida moddalar almashinuvining borishi. Baliqlar nerv sistemasi va sezgi organlari. Markaziy nerv sistemasi va sezgi organlarining tuzilishi va funksiyasi. Ko‘rish, eshitish, ta’m bilish organlari. Baliqlar hayotida yon chiziqlarning ahamiyati. Baliqlarda shartli va shartsiz reflekslarning hosil bo‘lishi va ularning baliqlar hayotidagi ahamiyati. 

32-mavzu: Baliqlarning ko‘payishi va rivojlanishi. (1 soat, A2+: 1 soat)
Baliqlarning ko‘payish organlari, tuxum qo‘yishi. Ko‘payish instinkti. O‘tkinchi baliqlar. Baliqlarning rivojlanishi. Nasliga g‘amxo‘rlik qilishi (okun, tikan baliq, dengiz otchasi, afrika tilyapiyasi misolida).

33-mavzu: Baliqlarning xilma-xilligi: Tog‘ayli baliqlar sinfi. (1 soat, A2+: 2 soat)
Baliqlarning yashash muhitiga moslanishi. Tog‘ayli baliqlar sinfi. Akulalar turkumi, tuzilishi, ko‘payishi va hayot kechirishining asosiy xususiyatlari. Tikanli akula va kit akula. Skatlar turkumi, tashqi tuzilishi. Elektr skati va mantaning hayot kechirish xususiyatlari.

34-mavzu: Suyakli baliqlar sinfi, asosiy sistematik guruhlari va ahamiyati. (1 soat, A2+: 1 soat) 

Suyakli baliqlar tuzilishining asosiy xususiyatlari. Bakralar, ya’ni suyak-tog‘ayli baliqlar turkumi. Losossimonlar turkumi, karpsimonlar turkumi, panjaqanotlilar turkumi. Baliqlarning ahamiyati, baliq ovlash. O‘zbekiston suv havzalari baliqlari. Baliqlarni sun’iy urchitish, baliqchilik. Baliqlarning kelib chiqishi. 

Jihozlar va o‘quv ko‘rgazmali qurollar: zog‘ora baliqning tashqi va ichki tuzilishi, ko‘payishi va rivojlanishi, akulalar, skatlar, bakra baliqlar, karpsimonlar, cho‘tka qanotlilarning tuzilishini aks ettiruvchi rasmlar, quruq va ho‘l tarqatma materiallar. Baliqlarning tuzilishi, ko‘payishi va rivojlanishi, hayot kechirishiga tegishli animatsion va videolavhalar.

 Nazorat ishi. (1 soat, A2+: 1 soat)
8.2. Suvda hamda quruqlikda yashovchilar sinfi
(3 soat, A2+: 5 soat)

35-36-mavzu: Ko‘l baqasining tashqi tuzilishi, skeleti va muskullari. (2 soat, A2+: 3 soat) 
Suvda hamda quruqlikda yashovchilar tuzilishining umumiy xususiyatlari. Ko‘l baqasining yashash muhiti va hayot kechirishi, tashqi tuzilishi, skeleti va muskullari. 

Ko‘l baqasining ichki tuzilishi, hazm qilish, nafas olish, qon aylanish, ayirish va nerv sistemasi. Baqalar organizmida moddalar almashinuvining borishi.

37-mavzu: Ko‘payishi va rivojlanishi. (1 soat, A2+: 2 soat)
Suvda hamda quruqlikda yashovchilarning ko‘payishi, rivojlanishi va xilma-xilligi. Ko‘l baqasining uvildiriq tashlashi, ko‘payishi va rivojlanishi. Suvda hamda quruqlikda yashovchilarning xilma-xilligi, dumlilar va dumsizlar turkumlari, salamandralar, tritonlar, qurbaqalar. Yashil qurbaqaning tuzilishi, hayot kechirishi va ko‘payishi. Suvda hamda quruqlikda yashovchilarning ahamiyati va kelib chiqishi. 

Jihozlar va o‘quv ko‘rgazmali qurollar: Baqaning tashqi va ichki tuzilishi, ko‘payishi va rivojlanishiga oid rasmlar, tirik yoki yorib ko‘rsatilgan baqa preparati. Baqalar, qurbaqa, salamandra, tritonlarning rasmli jadvallari, quruq va ho‘l preparatlari. Suvda hamda quruqlikda yashovchilarning tuzilishi, harakatlanishi, ko‘payishi va rivojlanishiga oid multimediya va videolavhalar.

8.3. Sudralib yuruvchilar sinfi
 (3 soat, A2+: 5 soat)

38-mavzu: Ildam kaltakesakning tuzilishi, ko‘payishi va rivojlanishi. (1 soat A2+:2 soat) 

Ildam kaltakesakning yashash muhiti va tashqi ko‘rinishi, ko‘zlari, quloqlari va terisining tuzilishi, tullashi. Ichki tuzilishining asosiy xususiyatlari. Ko‘payishi, rivojlanishi va regeneratsiyasi. 

39-40-mavzu: Sudralib yuruvchilarning xilma-xilligi. (2 soat, A2+: 3 soat) 
Tangachalilar turkumi. Kaltakesaklar asosiy turlarining yashash muhiti va hayot kechirish xususiyatlari. Ilonlar tuzilishi va hayot kechirishi. O‘zbekistonning zaharli ilonlari, ularning tarqalishi va ahamiyati.

 Toshbaqalar va timsohlar turkumlari. Toshbaqalar tuzilishining asosiy xususiyatlari, asosiy turlarining yashash muhiti va hayot kechirishi. Timsohlar turkumi, tashqi va ichki tuzilishining asosiy xususiyatlari va hayot kechirishi, asosiy turlarining tarqalishi. Sudralib yuruvchilarning kelib chiqishi, qadimgi sudralib yuruvchilar.

Jihozlar va o‘quv ko‘rgazmali qurollar: kaltakesaklar, ilonlar, toshbaqalar va timsohlarning tuzilishiga oid rasmli jadvallar, quruq yoki ho‘l preparatlar. Ildam kaltakesak, zaharli ilonlar, toshbqalar va timsohlarning hayoti, ko‘payishi va rivojlanishiga oid animatsion va videolavhalar. 

8.4. Qushlar sinfi 
(10 soat, A2+: 17 soat)

41-42-mavzu: Qushlarning tashqi tuzilishi, skeleti va muskullari. (2 soat, A2+: 3 soat)
Qushlar to‘g‘risida umumiy ma’lumotlar. Ko‘k kaptarning tashqi tuzilishi: gavda bo‘limlari. Tana qoplag‘ichi. Pat va parlarning tuzilishi, xillari. Qushlar tuzilishining uchishga moslashganligi. 

Ko‘k kaptarning skeleti va muskullari. Bosh, umurtqa pog‘onasi, qanotlar, oyoqlar, yelka va chanoq kamari skeletlari. Suyaklar tuzilishining uchishga moslashganligi. Ko‘krak, o‘mrov va oyoq muskullari. Muskullarning suyaklarga birikishi. 

Laboratoriya mashg‘uloti: Qushlarning tashqi tuzilishi va pat qoplamini o‘rganish.

43-mavzu: Qushlarning ichki tuzilishi va sezgi organlari. (1 soat, A2+: 2 soat)
Qushlarning ichki tuzilishi: hazm qilish organlari, oziqlanishi. Nafas olish organlarining tuzilishi, ikki marta nafas olish. Qon aylanish organlari, issiqqonlilik. Qushlarning nerv sistemasi va sezgi organlarining tuzilishi. 

44-mavzu: Qushlarning ko‘payishi, rivojlanishi va kelib chiqishi. (1 soat, A2+: 2 soat)
Ko‘payish davri, juft hosil qilishi, uya qurishi, tuxum qo‘yishi, tuxum bosishi. Qushlar tuxumining tuzilishi. Jo‘ja ochuvchi va jish bola ochuvchi qushlar. Nasliga g‘amxo‘rlik qilish. Qushlarning kelib chiqishi. 

45-mavzu: Qushlarning mavsumiy hodisalarga moslanishi. (1 soat, A2+: 2 soat)
Qushlar hayotida mavsumiylik. Yil fasllari va qushlar hayoti. O‘troq, ko‘chib yuruvchi va uchib ketuvchi qushlar. Qushlarning uchib ketishi sabablari. Qushlarning uchib ketish yo‘lini aniqlash. Qushlarni xalqalash. 

Nazorat ishi. (1 soat, A2+: 1 soat)
46-mavzu: Qushlarning xilma-xilligi. (1 soat, A2+: 2 soat) 
Voha qushlari: chumchuqsimonlar va kaptarsimonlar turkumlari. Cho‘l qushlari: tuvaloqlar va tuyaqushsimonlar turkumlari. Qushlarning yashash muhitiga moslashganligi.

Suv havzalari va sohil qushlari. Suv qushlari: g‘ozsimonlar turkumi, o‘rdaklar va g‘ozlar, pingvinlar turkumi. Qushlarning suvda hayot kechirishga moslashganligi. Sohil qushlari: laylaksimonlar turkumi, ularning yashash muhitiga moslashganligi. 

47-mavzu: Yirtqich qushlar. (1 soat, A2+: 2 soat) 

Yirtqich qushlar tashqi tuzilishi va xatti-harakatining yirtqich hayot kechirishga moslashganligi. Kunduzgi yirtqichlar: qora kalxat va tasqaraning hayot kechirishi. Yapaloqqushlar turkumi, ukki va boyo‘g‘lining hayot kechirishi va ov qilishi. Qushlarning ahamiyati. 

48-mavzu: Parrandachilik. (1 soat, A2+: 2 soat) 

Tovuqlar, tuxum, tuxum-go‘sht va go‘sht yo‘nalishidagi tovuq zotlari. O‘rdaklar, g‘ozlar va kurkalar, ularni boqish. Parrandachilik sanoati. Parrandachilik fabrikalarida tuxum va go‘sht yetishtirish, broylerlar.

Jihozlar va o‘quv ko‘rgazmali qurollar: ko‘k kaptarning tashqi ko‘rinishi, pat qoplami, skeleti, muskullari, ichki tuzilishi, qushlar tuxumining tuzilish barelef modeli, qushlarning ko‘payishi va rivojlanishiga oid rasmlar. Qushlar tulumi, skeleti, tuxumlari hamda qush uyasi eksponatlari, qush patlari kolleksiyasi. Qushlarning hayot kechirishi, ko‘payishi va rivojlanishi, parrandachilik fabrikalarida tovuq boqishga oid videolavhalar. 

Nazorat ishi. (1 soat, A2+: 1 soat)
8.5. Sut emizuvchilar sinfi 
(12 soat, A2+: 13 soat, shundan 1 soat ekskursiya)

49-mavzu: Itning tashqi tuzilishi, skeleti va muskullari. (1 soat, A2+: 2 soat)
Sut emizuvchilarning tashqi tuzilishi, jun qoplami, terisi, ter bezlari. Skeleti tuzilishining asosiy xususiyatlari, muskullari, tishlarining tuzilishi, muskullari. 

50-mavzu: Itning ichki tuzilishi. (1 soat, A2+: 1 soat)
Hazm qilish, nafas olish, qon aylanish va ayirish sistemasining tuzilishi va funksiyasi. Bosh miyasi va sezgi (ko‘rish, hid bilish, eshitish, tuyg‘u) organlari.
51-mavzu: Sut emizuvchilar ko‘payishi, rivojlanishi va kelib chiqishi. (1 soat, A2+: 2 soat)
Ko‘payish organlari, bachadonining tuzilishi, homilasining rivojlanishi. Bolalarini sut bilan boqishi. Sut emizuvchilarning kelib chiqishi, sut emizuvchilarning sudralib yuruvchilarga o‘xshashligi, yirtqich tishli kaltakesak.

Tuxum qo‘yuvchilar, ularning tuban tuzilishi belgilari, ko‘payishi va rivojlanishi, o‘rdakburun va yexidnaning tarqalishi va hayot kechirishi. Xaltali sut emizuvchilar, ularning tuzilishi, asosiy vakillarining tarqalishi, ko‘payishi va hayot kechirishi. Yo‘ldoshlilar, tuzilishining asosiy xususiyatlari. 

52-mavzu: Qo‘lqanotlilar va kemiruvchilar turkumlari. (1 soat, A2+: 1 soat)
Qo‘lqanotlilar tuzilishining uchishga moslanish belgilari, fazoda mo‘ljalga olishi, asosiy vakillarining hayot kechirishi, tarqalishi va ahamiyati. Kemiruvchilar turkumi, tishlarining tuzilish xususiyatlari, ko‘payishi, xilma-xilligi. Zararkunanda va foydali kemiruvchilar.

53-mavzu: Yirtqich sut emizuvchilar turkumi. (1 soat, A2+: 1 soat)
Bo‘risimonlar oilasi tuzilishining asosiy xususiyatlari. Bo‘rilar va tulkilarning hayot kechirishi, ko‘payishi va rivojlanishi. Mushuksimonlar, suvsarsimonlar, ayiqsimonlar oilalari tuzilishi va hayot kechirishi, asosiy vakillarining hayot kechirishi.
54-mavzu: Dengiz sut emizuvchilari: kurakoyoqlilar va kitsimonlar turkumlari. (1 soat, A2+: 1 soat) 

Tyulenlar va dengiz mushugining tuzilishi, ko‘payishi, rivojlanishi va hayot kechirish xususiyatlari. Kitsimonlar turkumi, tishsiz va tishli kitlar, ko‘k kit, delfinlar va kashalotlarning ko‘payishi va hayot kechirishi.

55-mavzu: Tuyoqli sut emizuvchilar. (1 soat, A2+: 2 soat) 

Juft tuyoqlilar turkumi, kavsh qaytaruvchi va kavsh qaytarmaydigan juft tuyoqlilar tuzilishining asosiy xususiyatlari, asosiy turlarining hayot kechirishi, tarqalishi va ahamiyati. 

56-mavzu: Primatlar turkumi, sut emizuvchilarning ahamiyati. (1 soat, A2+: 1 soat)
Primatlarning yuksak tuzilishi belgilari tarqalishi va hayot kechirish xususiyatlari. Tor va keng burunli maymunlar. Odamsimon maymunlar, tarqalishi va hayot kechirishi. Sut emizuvchilarning ahamiyati.

57-mavzu: Sut emizuvchilar sinfiga mansub chorva mollari. (1 soat, A2+: 1 soat)
Chorvachilik va uning ahamiyati. Qoramolchilik, asosiy qoramol zotlari. Qo‘ychilik, qo‘ychilikning ahamiyati, jun, teri va go‘sht yo‘nalishidagi qo‘y zotlari. Yilqichilik, yilqilarning asosiy zotlari. 

Jihozlar va o‘quv ko‘rgazmali qurollar: it, mushuk, yoki boshqa sut emizuvchilarning tashqi va ichki tuzilishi, skeleti, muskullari, sut emizuvchilarning kelib chiqishi va embrional rivojlanishi, ularning asosiy turlarini aks ettiruvchi rasmlar, sut emizuvchilar skeleti, mulyaji, tulumlari kolleksiyasi, uy hayvonlari zotlarini aks ettiruvchi rasmlar va slaydlar, yovvoyi sut emizuvchilar hayotiga bag‘ishlangan kinolavhalar.

58-mavzu: Ekskursiya. (1 soat, A2+: 1 soat)
“O‘lkamiz qushlari va sut emizuvchi hayvonlarining xilma - xilligi, ularning tabiatdagi va inson hayotidagi ahamiyati” mavzusida tabiat, tabiat muzeyi, hayvonot bog‘iga yoki “Chorvachilikning asosiy tarmoqlari va ularning inson hayotidagi ahamiyati” mavzusida chorvachilik fermalariga ekskursiya.

Nazorat ishi. (1 soat, A2+: 1 soat)
Umumlashtiruvchi dars. (1 soat)
O‘quvchilarda shakllangan fanga oid kompetensiya elementlari:

Biologik obyektlarni tanish, ularda boradigan jarayonlarni tushunish va izohlash kompetensiyasi:

A2

xordalilar tipining umumiy ta’rifi, klassifikatsiyasini biladi;

lansetnik tuban xordali hayvon baliqlarning, suvda hamda quruqlikda yashovchilarning, sudralib yuruvchilarni yashash muhiti, xilma-xilligi, tashqi tuzilishini biladi va izohlay oladi;
qushlarning tashqi tuzilishi: tana bo‘limlari, pat qoplami (pat va parlari) tuzilishi, qushlar tuzilishini, uchishga moslashuvi, skelet muskullarining funksiyasini tushunadi va izohlay oladi, qushlarning xilma-xilligini biladi va izohlay oladi;

sut emizuvchilarning tashqi tuzilishi, jun qoplami, terisi, ter bezlari, skeleti tuzilishining asosiy xususiyatlarini biladi. 

A2+ 

xordalilarning xilma-xilligini biladi va izohlay oladi.
Biologik obyektlarda boradigan jarayonlarni kuzatish, tajribalar o‘tkazish va xulosalash kompetensiyasi:

A2

Baliqlar, suvda hamda quruqlikda yashovchilar, sudralib yuruvchilar, qushlar, sut emizuvchilar haqidagi umumiy ma’lumotlarni biladi. 

A2+ 

Xordalilar, baliqlar, sudralib yuruvchilar, sut emizuvchilarda boradigan biologik jarayonlarni kuzatib, tajribalar o‘tkazishni va xulosalar chiqarishni biladi.
Sog‘lom turmush tarzi va ekologik kompetensiyasi:

A2

Baliqlarning tabiatdagi va inson salomatligi uchun ahamiyatini, ularni muhofaza qilishni, suvlarni ifloslanishdan saqlash yo‘llarini biladi;

suvda hamda quruqlikda yashovchilar, jumladan, amfibiyalarning atrof-muhitni tozalashda, tozalikni saqlashda ahamiyatini biladi;

tabiatda va inson hayotida hayvonlarning ahamiyati, ov qilinadigan hayvonlar, noyob va yo‘qolib borayotgan hayvonlarni muhofaza qilish yo‘llarini biladi.
A2+ 

inson salomatligiga ijobiy ta’sir qiladigan uy hayvonlarini saqlash va parvarish qilishni biladi. “Qizil kitob”ga kiritilgan noyob hayvonlarni muhofaza qilish yo‘llarini biladi.

Mavzularni o‘rganish uchun – 58 soat, A2+: 89 soat). 

Tabiatga ekskursiya uchun – 1 soat, A2+: 4 soat). 

Umumlashtiruvchi takrorlash uchun – 1 soat. 
 Nazorat ishlari uchun – 8 soat.
 Jami - 68 soat, A2+: 102 soat). 
8-SINF 

 (68 soat, haftasiga 2 soat, (A1+: 102 soat, haftasiga 3 soat))

O‘quvchilarda shakllantiriladigan tayanch kompetensiyalar elementlari:

Kommunikativ kompetensiya:

A2

ijtimoiy vaziyatlarda ona tili hamda birorta xorijiy tilda o‘zaro samarali muloqotga kirisha olish, muloqotda muomala madaniyatiga amal qilish. 

A2+

ijtimoiy moslashuvchanlik, hamkorlikda jamoada ishlay olish.

Axborotlar bilan ishlash kompetensiyasi:
A2

mediamanbalardan zarur ma’lumotlarni izlab topa olish, saralash, qayta ishlash, saqlash, ulardan foydalana olish. 

A2+

mediamanbalarning xavfsizligini ta’minlash ko‘nikmalarini egallash hamda mediamadaniyatga ega bo‘lish.
O‘zini o‘zi rivojlantirish kompetensiyasi:

A2

doimiy ravishda o‘zini o‘zi jismoniy, ma’naviy, ruhiy va intellektual rivojlantirish, kamolotga intilish, hayot davomida mustaqil o‘qib-o‘rganish. 

A2+ 

bilim va tajribani mustaqil ravishda muntazam oshirib borish, o‘z xatti-harakatini adekvat baholash va mustaqil qaror qabul qila olish ko‘nikmalarini egallash.
Ijtimoiy faol fuqarolik kompetensiyasi:

A2

jamiyatda bo‘layotgan voqea, hodisa va jarayonlarga daxldorlikni his etish va ularda faol ishtirok etish, o‘zining fuqarolik burch va huquqlarini bilishi, unga rioya qilish. 

A2+ 

mehnat va fuqarolik munosabatlarida muomala va huquqiy madaniyatga ega bo‘lish.
Milliy va umummadaniy kompetensiya:

A2

vatanga sadoqatli, insonlarga mehr-oqibatli hamda umuminsoniy va milliy qadriyatlarga e’tiqodli bo‘lishni, badiiy va san’at asarlarini tushunish. 

A2+

orasta kiyinish, madaniy me’yorlarga va sog‘lom turmush tarziga amal qilish.

Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:

A2

aniq hisob-kitoblarga asoslangan holda shaxsiy, oilaviy, kasbiy va iqtisodiy rejalarini tuza olish, kundalik faoliyatda turli formula, model, chizma va diagrammalarni o‘qiy olish. 

A2+

inson mehnatini yengillashtiradigan, mehnat unumdorligini oshiradigan, qulay shart-sharoitga olib keladigan fan va texnika yangiliklaridan foydalana olish.
1-mavzu: Kirish. (1 soat, A2+: 2 soat)
Odam va uning salomatligi - odam organizmini o‘rganuvchi fan ekanligi. Odam anatomiyasi, fiziologiyasi va gigiyenasi haqida tushuncha berish. 

Anatomiya fanining kelib chiqishi va rivojlanishi. Anatomiya va fiziologiya fani rivojiga hissa qo‘shgan vatandoshlarimiz.
Sihat-salomatlikning har bir odam va jamiyat uchun ahamiyati. Odam salomatligining muhit sharoitiga, nasliga bog‘liqligi. Hukumatimizning aholi sog‘ligini muhofaza qilishga, yosh avlodni sog‘lomlashtirishga qaratilgan tabdirlari. 

Jihozlar va o‘quv ko‘rgazmali qurollar: Mavzuga oid plakatlar, olimlarning portretlari va proeksion ko‘rgazmali-metodik qo‘llanmalar.

1-BOB. ODAM ORGANIZMINING UMUMIY TAVSIFI 
(5 soat, A2+: 8 soat)
2-3-mavzu: Odamni sistematikada va tabiatda tutgan o‘rni. (2 soat, A2+: 3 soat)
Odamni sistematikada va tabiatda tutgan o‘rni. Odam tanasining hayvonlar bilan morfologik tomondan o‘xshashligi va farqlari. 

Odam tanasining tuzilishi va funksiyasi. Hujayralar shakli, tuzilishi va ko‘payishi. Hujayraning tarkibiy qismlari: membrana, sitoplazma, ribosoma, lizosoma, mitoxondriya, Goldji apparati. Yadroning tuzilishi va funksiyasi. Hujayraning irsiy apparati (xromosoma, genlar) va ularning ahamiyati.
4-5-mavzu: To‘qimalar. (2 soat, A2+: 3 soat)
To‘qimalar. Epitelial (qoplovchi), biriktiruvchi, muskul va nerv to‘qimalari. Ularning tuzilishi, joylashuvi, funksional xususiyatlari. Organ va organlar sistemasi. Organizm va uning bir butunligi.
6-mavzu: Organizm va tashqi muhit. (1 soat, A2+: 2 soat)
Organizm va tashqi muhit. Odamning har xil muhit sharoitlariga moslashuvi.

Jihozlar va o‘quv ko‘rgazmali qurollar: Ko‘z, quloq va teri tuzilishi bo‘yicha barelef modellari, hujayraning tuzilishi, shakllari va ko‘payishini tasvirlovchi, epiteliy, biriktiruvchi, muskul va nerv to‘qimalarini aks ettiruvchi plakatlar.

Laboratoriya mashg‘uloti: Epiteliy (qoplovchi), biriktiruvchi, muskul va nerv to‘qimalar tuzilishi bilan tanishish.
2-BOB. TAYANCH-HARAKATLANISH SISTEMASI 
(8 soat, A2+: 12 soat)

7-8-mavzu: Tayanch-harakatlanish sistemasi. (2 soat, A2+: 3 soat)
Tayanch-harakatlanish sistemasining ahamiyati. Tayanch-harakatlanish sistemasining tuzilishi. Odam skeletining tuzilishi va vazifalari. 
Nazorat ishi. (1 soat, A2+: 1 soat)
9-mavzu: Suyaklar. (1 soat, A2+: 2 soat)
Suyaklarning soni, xillari, shakli, tarkibiy qismi. Suyaklarning birikishi. Suyaklarning o‘sishi va ularning yoshga bog‘liq xususiyatlari. 
10-11-mavzu: Muskullar. (2 soat, A2+: 3 soat)
Muskullar va ularning funksiyasi. Muskullarning asosiy guruhlari haqida tushuncha. Muskullar ishining nerv sistemasi orqali boshqarilishi. Muskullarning statik va dinamik ishi. Muskullarning charchashi. 
12-13-mavzu: Tayanch-harakat sistemasining rivojlanishi. (2 soat, A2+: 3 soat)
Tayanch-harakat sistemasining rivojlanishida jismoniy tarbiya va mehnatning roli. Qomat va uning shakllanishi. Qomatning noto‘g‘ri shakllanish turlari, yassioyoqlik sabablari va uning oldini olish choralari.
Yiqilganda, suyaklar singanda va bo‘g‘imlar chiqqanda birinchi yordam ko‘rsatish.

Laboratoriya mashg‘uloti: 
1. Muskullarning dinamik va statik ishini kuzatish. 

2. Tayanch-harakat sistemasi shikastlanganda birinchi yordam ko‘rsatish.

Jihozlar va o‘quv ko‘rgazmali qurollar: Odam skeletining umumiy ko‘rinishi, suyak qirqimlari kolleksiyasi, bosh suyagi, umurtqa pog‘onasi, ko‘krak qafasi, qo‘l va oyoq suyaklari hamda bo‘g‘imlarning tuzilishini tasvirlovchi plakatlar. Shina (taxtakach) yoki faner, karton, yod, spirt, paxta. Mavzuga oid plakatlar va proeksion ko‘rgazmali-metodik qo‘llanmalar.

3-BOB. QON

 (4 soat, A2+: 7 soat)

14-15-mavzu: Qon va uning vazafalari. (2 soat, A2+: 3 soat).
Qon-organizm ichki muhitining tarkibiy qismi, uning nisbiy doimiyligi. Qonning asosiy vazifalari: tashuvchanlik, himoya, organizm funksiyalarini gumoral yo‘l bilan boshqarishdagi va tana haroratining nisbiy doimiyligini saqlashdagi ishtiroki.

16-mavzu: Qonning fiziologik xususiyatlari. (1 soat, A2+: 3 soat).
Qonning fiziologik xususiyatlari: solishtirma og‘irligi, osmotik bosimi. Qonning kimyoviy tarkibi, qon zardobi va shaklli elementlari (eritrotsitlar, leykotsitlar, trombotsitlar). Qonning ivishi, qon guruhlari. Immunitet, uning turlari (tug‘ma, turmushda orttirilgan, tabiiy va sun’iy).

Laboratoriya mashg‘uloti: Qonning shaklli elementlarini o‘rganish.
Jihozlar va o‘quv ko‘rgazmali qurollar: yurak tuzilishining barelef modeli, qon zardobi va shaklli elementlari (eritrotsitlar, leykotsitlar, trombotsitlar)ni hamda qon guruhlarini tasvirlovchi plakatlar, biologiya o‘quv laboratoriya xonasi kimyoviy reaktivlar to‘plami, biologiya o‘qituvchisining laboratoriya asbob-anjomlar to‘plami, mavzuga oid plakatlar va proeksion ko‘rgazmali-metodik qo‘llanmalar. 

Nazorat ishi. (1 soat, A2+: 1 soat)
4-BOB. QON AYLANISH SISTEMASI 

(6 soat, A2+: 9 soat)
17-18-mavzu: Qon aylanish sistemasi va yurak tuzilishi. (2 soat, A2+: 3 soat)
Qon aylanish sistemasi bo‘yicha umumiy tushuncha. Yurak tuzilishi. 
19-20-mavzu: Yurakning ishi. (2 soat, A2+: 3 soat)
Yurakning ishi. Yurak avtomatiyasi. Yurak biotoklari. Katta va kichik qon aylanish doiralari. Limfa aylanishi. 
21-22-mavzu: Taloq, qonning tomirlar bo‘ylab harakati. (2 soat, A2+: 3 soat)
Taloq, qonning tomirlar bo‘ylab harakati (gemodinamika qonuni). Tomir urishi (arteriya va vena tomirlarining urishi). Qon bosimi. Yurak-qon tomirlar faoliyatini nerv va gumoral yo‘l bilan boshqarilishi. Tashqi muhit omillarining yurak faoliyatiga va qon bosimiga ta’siri.

Laboratoriya mashg‘ulot: Jismoniy mashqlarning yurak-qon tomir sistemasiga ta’sirini baholash.
Jihozlar va o‘quv ko‘rgazmali qurollar: yurakning odam tanasida joylashuvi va uning tuzilishini tasvirlovchi plakatlar. Yurak elektrokardiogrammasini aks ettiruvchi grafik. Katta va kichik qon aylanish doiralari, odam tanasida limfa tugunlarining joylashuvi tasvirlangan plakatlar va proeksion ko‘rgazmali-metodik qo‘llanmalar.
5-BOB. NAFAS OLISH 

(4 soat, A2+: 6 soat) 

23-24-mavzu: Nafas olish va uning ahamiyati. (2 soat, A2+: 3 soat)
Nafas olishning ahamiyati. Tashqi va ichki nafas. Nafas organlarining tuzilishi. Ovoz apparatining tuzilishi va ahamiyati. Nafas harakatlari. O‘pkaning tiriklik sig‘imi. O‘pka ventilyatsiyasi. O‘pka va to‘qimalarda gazlarning almashinuvi. 
Nazorat ishi. (1 soat, A2+: 1 soat)
25-mavzu: Turli sharoitlarda nafas olish. (1 soat, A2+: 2 soat)
Turli muhit sharoitlarida nafas olish. Nafas olishning boshqarilishi. Sun’iy nafas oldirish. Nafas olish organlarining kasalliklari. Nafas olish organlari gigiyenasi. Nafas olish organlariga chekishning zararli ta’siri.

Laboratoriya mashg‘uloti: 
1. Ko‘krak qafasining harakatini kuzatish. 
2. Nafas bilan chiqadigan havodagi karbonat angidridni aniqlashga oid tajriba qo‘yish. 
Jihozlar va o‘quv ko‘rgazmali qurollar: Sekundomer, odam nafas olish sistemasining tuzilish barelef modeli. Mavzuga oid plakatlar va proeksion ko‘rgazmali-metodik qo‘llanmalar.
6-BOB. OVQAT HAZM QILISH 

(7 soat, A2+: 9 soat)
26-27-mavzu: Ovqat hazm qilish organlari ahamiyati. (2 soat, A2+: 3 soat)
Ovqat hazm qilishning ahamiyati. Ovqatning  kimyoviy o‘zgarishlari. I.P. Pavlovning ovqat hazm qilish organlarining funksiyasini o‘rganishdagi roli. Ovqat hazm qilish organlarining harakati, sekretor va so‘rish funksiyalari. 
28-mavzu: Ovqat hazm qilish organlarining tuzilishi. (1 soat, A2+: 2 soat)
Ovqat hazm qilish organlarining tuzilishi va funksiyasi. Jigar, oshqozon osti bezi. Ovqat hazm qilishning boshqarilishi. Tashqi muhit harorati yuqori bo‘lgan sharoitda ovqat hazm bo‘lishining xususiyatlari. Ovqat hazm qilish organlarining gigiyenasi. 
Nazorat ishi. (1 soat, A2+: 1 soat)
O‘quvchilarda shakllangan fanga oid kompetensiya elementlari:

Biologik obyektlarni tanish, ularda boradigan jarayonlarni tushunish va izohlash kompetensiyasi:
A2

odam anatomiyasi, fiziologiyasi va gigiyenasi haqida tushunadi va izohlay oladi;

odam tanasining tuzilishi va funksiyasi, hujayralar shakli, tuzilishi va ko‘payishi, to‘qimalarning tuzilishi, joylashuvini biladi va izohlay oladi;

qon organizm ichki muhitining tarkibiy qismi ekanligi, qon guruhlari, hususiyatlarini tushunadi va tushuntira oladi;

qon aylanish sistemasi va uning asosiy vazifalarini biladi va izohlay oladi;

yurakning tuzilishi, katta va kichik qon aylanish doiralari, limfa aylanishi haqidagi dastlabki ma’lumotlarni biladi va uni izohlay oladi;

nafas olish organlarining tuzilishi va uning asosiy vazifalarini biladi va izohlay oladi. 

A2+

Odam organizmining tuzilishi to‘g‘risida ma’lumotlarni biladi, odam organizmida kechadigan jarayonlarni tushunadi, ularni izohlay oladi.
Biologik obyektlarda boradigan jarayonlarni kuzatish, tajribalar o‘tkazish va xulosalash kompetensiyasi:

A2

odam tanasidagi to‘qimalar va hujayralardan olingan tayyor preparatlarni tuzilishini laboratoriya mashg‘ulotlarida mikroskop, multimedia yordamida ko‘rishni biladi, oddiy tajribalar o‘tkaza oladi va xulosalar tayyorlay oladi;

qonning shaklli elementlarining tuzilishini laboratoriya mashg‘ulotida o‘rganish va kuzatishni, multimedia vositalari yordamida ko‘rishni, tajribalar o‘tkazishni va xulosalar tayyorlashni biladi;

jismoniy mashqning yurak-qon tomirlar sistemasiga ta’sirini baholashni laboratoriya mashg‘ulotida o‘rganishni va kuzatishni, multimedia yordamida ko‘rishni, sekundomer, fonendoskop, tonometrda tajribalar o‘tkazishni va ularga xulosalar tayyorlashni biladi.
A2+ 

ko‘krak qafasining harakatini kuzatishni va nafas bilan chiqadigan havodagi karbonat angidrid gazini aniqlashga oid tajriba o‘tkazishni, o‘rganishni va kuzatishni, kodoskop, multimedia yordamida ko‘rish, spidometrda tajribalar o‘tkazishni va xulosalar tayyorlashni biladi.

Sog‘lom turmush tarzi va ekologik kompetensiya:

A2

odamning har xil muhit sharoitlariga moslashuvini biladi;

tug‘ma, turmushda orttirilgan, tabiiy va sun’iy immunitetni o‘rganish, tashqi muhit omillarining yurak faoliyatiga va qon bosimiga ta’sirini, yurak-qon tomir sistemasi kasalliklarining oldini olish yo‘llarini biladi;

A2+ 

sun’iy nafas oldirishni, nafas olish organlarining kasalliklarini, nafas olish organlari gigiyenasini, nafas olish organlariga chekishning zararli ta’sirini biladi, nafas olish sistemasini yuqumli va yallig‘lanish kasalliklaridan saqlanish yo‘llarini biladi.
29-30-mavzu: Ovqat hazm qilish organlarining kasalliklari. (2 soat, A2+: 3)
Oshqozon-ichak kasalliklari va ularning oldini olish. Spirtli ichimliklar ichish va giyohvandlikning hazm qilish organlariga zararli ta’siri.

Laboratoriya mashg‘uloti: So‘lak fermentining kraxmalga ta’sirini o‘rganish.
Jihozlar va o‘quv ko‘rgazmali qurollar: Oshqozon tuzilishining barelef modeli, biologiya o‘qituvchisining laboratoriya asbob anjomlari to‘plami (3 ta probirka, 3 ta tomizgich), raqamli termometr, biologiya xonalari uchun polipropilenli o‘lchov idishlari to‘plami, tarmoq adaptori, biologiya xonalari uchun kimyoviy reaktivlar to‘plami (kraxmal, yodning suvdagi kuchsiz eritmasi, xlorid kislotasining 0,1 foizli eritmasi), muz solingan idish, so‘lak fermenti (10 ml), ovqat hazm qilish trakti barelef modeli. Ovqat hazm qilish organlari (og‘iz bo‘shlig‘i, tish, xalqum, qizilo‘ngach, oshqozon, ichaklar, jigar va me’da osti bezi) tuzilishini va faoliyatini tasvirlovchi plakatlar, proeksion ko‘rgazmali-metodik qo‘llanmalar.

7-BOB. MODDALAR VA ENERGIYA ALMASHINUVI 

(3 soat, A2+: 5 soat)

31-mavzu: Moddalar almashinuvi. (1 soat, A2+: 2 soat)
Moddalar va energiya almashinuvining umumiy tavsifi. 
Assimilyatsiya va dissimilyatsiya jarayonlari. Oqsillar, yog‘lar va uglevodlar almashinuvi. Suv va mineral tuzlar almashinuvi. 
32-33-mavzu: Vitaminlar. (2 soat, A2+: 3 soat)
Vitaminlar. Energiya almashinuvi. Ratsional ovqatlanish. Bir kecha-kunduzgi ovqatlanish me’yori.
Laboratoriya mashg‘uloti: jadvaldan foydalanib, kunlik ovqat ratsionida necha gramm oqsil, yog‘, uglevodlar va qancha kkal energiya bo‘lishini aniqlash. 

Jihozlar va o‘quv ko‘rgazmali qurollar: tarkibida har xil vitaminlar bo‘lgan oziq-ovqat mahsulotlari (sabzavotlar, mevalar, hayvon mahsulotlariga oid plakatlar, rasmlar). Odamda energiya sarfini vositasiz kalorimetriya usulida aniqlashni tasvirlovchi rasm. Mavzuga oid plakatlar va proeksion ko‘rgazmali-metodik qo‘llanmalar.

8-BOB. AYIRISH 

(2 soat, A2+: 3 soat) 
34-35-mavzu: Ayirish organlari. (2 soat, A2+: 3 soat)
Ayirish organlarining ahamiyati. Ayirish organlari. Buyraklarning tuzilishi va funksiyasi. Siydik ayirish organlari kasalliklari va uning oldini olish.
Jihozlar va o‘quv ko‘rgazmali qurollar: Siydik ayirish organlari va bo‘yrak tuzilishining barelef modellari, umumiy ko‘rinishini, buyrakning ichki ko‘rinishi va mikroskopik tuzilishini (nefronlarni) tasvirlovchi plakatlar va proeksion ko‘rgazmali-metodik qo‘llanmalar.
9-BOB. TERI 

(1 soat, A2+: 2 soat)
36-mavzu: Teri. (1 soat, A2+: 2 soat)
Terining tuzilishi va funksiyasi. Organizmni chiniqtirish. Teri gigiyenasi. Kiyim va poyafzalga bo‘lgan gigiyenik talablar. Teri shikastlanganda birinchi yordam ko‘rsatish.
Nazorat ishi. (1 soat, A2+: 1 soat)
Jihozlar va o‘quv ko‘rgazmali qurollar: Teri tuzilishini tasvirlovchi plakat va barelef modeli. Mavzuga oid proeksion ko‘rgazmali-metodik qo‘llanmalar.
10-BOB. ICHKI SEKRESIYA BEZLARI 

(2 soat, A2+: 3 soat)
37-38-mavzu: Ichki sekresiya bezlari. (2 soat, A2+: 3 soat)
Tashqi va ichki sekresiya bezlari haqida umumiy tushuncha. Ichki sekresiya bezlarining ahamiyati. Gipofiz. Epifiz. Qalqonsimon bez. Qalqon oldi bezlari. Qalqonsimon bez kasalliklarini o‘rganish va davolashda o‘zbek olimlari - Yo.X. To‘raqulov, R.K. Islombekov ishlari. Ayrisimon bez. Buyrak usti bezlari. Me’da osti bezlari. Jinsiy bezlar.
11-BOB. NERV SISTEMASI 

(6 soat, A2+: 9 soat)

39-mavzu: Nerv sistemasining ahamiyati va tuzilishi. (1 soat, A2+: 2 soat)
Nerv sistemasining ahamiyati. Nerv sistemasining tuzilishi. Orqa miyaning tuzilishi va funksiyasi. Bosh miyaning tuzilishi va funksiyasi. 

40-41-mavzu: Uzunchoq, o‘rta va oraliq miya. (2 soat, A2+: 3 soat)
Uzunchoq miya. O‘rta va oraliq miya. Miyacha. Po‘stloq osti nerv markazlari (oqimtir yadro va targ‘il tana). 
42-43-mavzu: Bosh miya katta yarim sharlari. (2 soat, A2+: 3 soat)
Bosh miya katta yarim sharlari. Vegetativ nerv sistemasi (simpatik va parasimpatik nervlar). Nerv sistemasining kasalliklari.
Laboratoriya mashg‘uloti: Tizza refleksi hosil bo‘lishini kuzatish. 

Jihozlar va o‘quv ko‘rgazmali qurollar: Nerv sistemasining umumiy tasviri, markaziy nerv sistemasi (bosh va orqa miya, vegetativ nerv sistemasi) tuzilishlarini, refleks yoyini aks ettiradigan plakatlar. Bosh va orqa miya tuzilishi barelef modeli, tizza refleksi tasvirlangan darslikdagi rasm, rezina bolg‘acha. Mavzuga oid proeksion ko‘rgazmali-metodik qo‘llanma.
Nazorat ishi. (1 soat, A2+: 1 soat)
12-BOB. OLIY NERV FAOLIYATI

 (6 soat, A2+: 8 soat)

44-45-mavzu: Oliy nerv faoliyati haqida tushuncha. (2 soat, A2+: 3 soat)
Oliy nerv faoliyati haqida tushuncha. Shartsiz va shartli reflekslar. Refleks yoylari. Refleks turlari (ovqatlanish, himoyalanish, mo‘ljal olish, jinsiy reflekslar). Musbat va manfiy, foydali va zararli reflekslar. Birinchi va ikkinchi signal sistemasi. 
46-47-mavzu: Shartli reflekslar. (2 soat, A2+: 2 soat)

Turli odamlarda shartli reflekslarning xususiyatlari. Markaziy nerv sistemasida tormozlanish. Tashqi (shartsiz) va ichki (shartli) tormozlanish. Ularning turlari va ahamiyati. 

48-49-mavzu: Oliy nerv faoliyati. (2 soat, A2+: 3 soat)
Oliy nerv faoliyati - odam hulq-atvorining asosi. Oliy nerv faoliyatining tiplari. Nutq va fikrlash. Odam hulq-atvorining ijtimoiy jihatdan shartlanganligi. Hissiyot. Xotira. Uyqu va uning ahamiyati. Uyqusizlik. Tush ko‘rish. Nerv sistema gigiyenasi. Aqliy va jismoniy mehnat gigiyenasi.
Jihozlar va o‘quv ko‘rgazmali qurollar: Bosh miyaning tashqi ko‘rinishi va bosh miya yarim sharlari po‘stloq qismining mikroskopik tuzilishi tasvirlangan plakatlar, mulyajlar. Shartli reflekslarga oid o‘quv filmlar. Mavzuga oid plakatlar va proeksion ko‘rgazmali-metodik qo‘llanma.
13-BOB. SEZGI ORGANLARI 

(7 soat, A2+: 11 soat)
50-51-mavzu: Sezgi organlarining tuzilishi va ahamiyati. (2 soat, A2+: 3 soat)
Sezgi organlarining ahamiyati. Analizatorlar, ularning tuzilishi. 
52-53-mavzu: Ko‘z va eshitish organlari. (2 soat, A2+: 3 soat)
Ko‘rish analizatori. Ko‘zning tuzilishi. Ko‘rish organlarining funksiyasi, ko‘rish o‘tkirligi, ko‘zning ko‘rish maydoni. Ko‘rish organi funksiyasining buzilishi, yaqindan, uzoqdan ko‘rish sabablari va uning oldini olish. Daltonizm. Ko‘rish organlarining gigiyenasi. Eshitish analizatori. Ahamiyati. Tuzilishi. Funksiyasi. Eshitish analizatorining gigiyenasi.
54-mavzu: Muvozanat (vestibulyar) analizatori. (1 soat, A2+: 2 soat)
Muvozanat (vestibulyar) analizator. Ahamiyati. Tuzilishi. Funksiyasi. Muvozanat organi funksiyasining buzilishi. Muvozanat organini chiniqtirish.
Nazorat ishi. (1 soat, A2+: 1 soat)
55-mavzu: Muskullar. (1 soat, A2+: 2 soat)
Muskul, pay va bo‘g‘imlar orqali sezish (harakat analizatori). Teri analizatori, hid va ta’m bilish analizatorlari. Ichki organlarning sezuvchanlik xususiyatlari. 
Laboratoriya mashg‘uloti: 
1. Ko‘zning ko‘rish o‘tkirligini aniqlash. 
2. Ko‘zning qorachig‘i reflekslarini aniqlash. 

Jihozlar va o‘quv ko‘rgazmali qurollar: Bosh miya po‘stlog‘ida sezgi organlari markazlarining joylashuvi, ko‘rish analizatori, eshitish analizatorlari tuzilishi, eshitish organi barelef modeli, teri retseptorlarini aks ettiruvchi plakatlar va proeksion ko‘rgazmali-metodik qo‘llanma.

14-BOB. KO‘PAYISH VA RIVOJLANISH 

(6 soat, A2+: 8 soat)

56-57-mavzu: Ko‘payish organlari. (2 soat, A2+: 3 soat)
Ko‘payishning ahamiyati. Ko‘payish organlarining tuzilishi. Erkak va ayol jinsiy organlari. 
58-59-mavzu: Urug‘lanish. (2 soat, A2+: 3 soat)
Urug‘lanish va homilaning rivojlanishi. Bola tug‘ilishi. Bolaning o‘sishi va rivojlanishi. Sog‘lom avlod kamoli. Ona-bolaga g‘amxo‘rlik to‘g‘risida hukumat qarorlari. Sog‘lom avlod dasturi.
Nazorat ishi. (1 soat, A2+: 1 soat)
Umumlashtiruvchi dars. (1 soat, А2+1 соат).

Jihozlar va o‘quv ko‘rgazmali qurollar: Ayollik ichki jinsiy organlari, homilaning bachadon ichida joylashishi tasvirlangan plakatlar. Bir yoshgacha bo‘lgan bolaning kalla suyaklari tuzilishini va uning umurtqa pog‘onasida anatomik egriliklar hosil bo‘lishini aks ettiruvchi plakatlar va proeksion ko‘rgazmali-metodik qo‘llanmalar.
O‘quvchilarda shakllangan fanga oid kompetensiyalar:

Biologik obyektlarni tanish, ularda boradigan jarayonlarni tushunish va izohlash kompetensiyasi: 
A2

ovqat hazm qilish organlarining tuzilishi va uning asosiy vazifalarini biladi va izohlay oladi;

moddalar va energiya almashinuvining umumiy tavsifi, assimilyatsiya va dissimilyatsiya jarayonlarini biladi va izohlay oladi;

terining tuzilishini va funksiyasini biladi, izohlay oladi;

ayirish organlarining tuzilishini va funksiyasini biladi va izohlay biladi;

nerv sistemasining tuzilishini, uning ahamiyatini biladi va izohlay oladi;

oliy nerv faoliyati, shartsiz va shartli reflekslar, refleks yoylari tuzilishi va funksiyasi haqidagi dastlabki ma’lumotlarni biladi va izohlay oladi;

sezgi organlarining tuzilishi va funksiyasi haqidagi dastlabki ma’lumotlarni biladi va izohlay oladi;

A2+ 

ko‘payish organlarining tuzilishi va funksiyasi haqidagi dastlabki ma’lumotlarni biladi va izohlay oladi.
Biologik obyektlardagi o‘xshashlikni kuzatish, tajribalar o‘tkazish va xulosalash kompetensiyasi:

A2

so‘lak fermentining kraxmalga ta’sirini laboratoriya mashg‘ulotida o‘rganishga oid tajriba o‘tkazishni, kuzatishni va xulosalar tayyorlashni biladi;

jadvaldan foydalanib, odamning kunlik ovqat ratsionida zarur bo‘lgan oqsil, uglevodlar, yog‘lar va qancha kkal energiya bo‘lishini aniqlashni laboratoriya mashg‘ulotida o‘rganishni, tajriba o‘tkazishni, kuzatishni va xulosalar tayyorlashni biladi;

terining tuzilishini o‘quv mashg‘ulotda o‘rganishni va kuzatishni, kodoskop, multimedia yordamida ko‘rishni va xulosalar tayyorlashni biladi;

nefronlarni mikroskopik tuzilishini o‘quv mashg‘ulotda o‘rganishni va kuzatishni, kodoskop, multimedia yordamida ko‘rishni va xulosalashni biladi;

oliy nerv faoliyati - odam xulq-atvorining asosi ekanligini o‘quv mashg‘ulotda o‘rganishni va kuzatishni, multimedia vositalari yordamida ko‘rishni, xulosalar tayyorlashni biladi;

ko‘zning ko‘rish o‘tkirligini aniqlashni va ko‘zning qorachig‘i reflekslarini laboratoriya mashg‘ulotda o‘rganishni va kuzatishni, multimedia yordamida ko‘rishni va xulosalar tayyorlashni biladi;

tizza refleksi hosil bo‘lishini laboratoriya mashg‘ulotida kuzatish, multimedia yordamida ko‘rish, tajribalar o‘tkazish va xulosalar tayyorlashni biladi.

A2+ 

erkak va ayol jinsiy organlarining tuzilishi, urug‘lanish va homilaning rivojlanishi, bola tug‘ilishi, bolaning o‘sishi va rivojlanishi haqidagi dastlabki ma’lumotlarni biladi va xulosalar tayyorlay oladi;

Sog‘lom turmush tarzi va ekologik kompetensiya:

A2

ovqat hazm qilish organlarining gigiyenasi, ovqat hazm qilish sistemasining yuqumli va yallig‘lanish kasalliklaridan saqlanishni biladi;

ovqatlanish rejimi va ratsional ovqatlanishni biladi;

organizmni chiniqtirish, teri gigiyenasi, kiyim va poyafzalga bo‘lgan gigienik talablar, teri shikastlanganda birinchi yordam ko‘rsatishni biladi;

siydik ayirish organlari kasalliklari va ularning oldini olishni biladi.
A2+ 

nerv sistemasining bir butunligi va uning kasalliklari, nerv sistemasi gigiyenasi, aqliy va jismoniy mehnat gigiyenasini biladi;

analizatorlarning ahamiyati va gigiyenasini biladi.

Mavzularni o‘rganish uchun – 59 soat, A2+: 93 soat. 

Umumlashtiruvchi takrorlash uchun – 1 soat.
 nazorat ishlari uchun – 8 soat.
 Jami 68 soat, A2+: 102 soat. 
9-SINF 

 (68 soat, haftasiga 2 soat, A1+: 102 soat, haftasiga 3 soatdan)

O‘quvchilarda shakllantiriladigan tayanch kompetensiyalar elementlari:

Kommunikativ kompetensiya:

A2

ijtimoiy vaziyatlarda ona tili hamda birorta xorijiy tilda o‘zaro samarali muloqotga kirisha olish, muloqotda muomala madaniyatiga amal qilish, ijtimoiy moslashuvchanlik, hamkorlikda jamoada ishlay olishi, biologiyadan olgan bilimlari asosida prokariot, eukariot organizmlarni bilish. 

A2+

hujayra va uning tarkibiy qismi, ontogenez, genetika va seleksiya sohasidagi bilimlarga ega bo‘lish.
Axborotlar bilan ishlash kompetensiyasi:

A2

mediamanbalardan zarur prokariot, eukariot organizmlar, hujayra va uning tarkibiy qismi, ontogenez, genetika va seleksiyaga oid ma’lumotlarni izlab topa olish, saralash, qayta ishlash, saqlash, ulardan foydalana olish. 

A2+

mediamanbalarning xavfsizligini ta’minlash ko‘nikmalarini egallashni hamda mediamadaniyatga ega bo‘lish.
O‘zini o‘zi rivojlantirish kompetensiyasi:

A2

doimiy ravishda o‘zini-o‘zi jismoniy, ma’naviy, ruhiy va intellektual rivojlantirish, kamolotga intilish, hayot davomida tirik organizmlar (prokariot, eukariotlar, ularning hujayraviy, individual rivojlanish, irsiyat va o‘zgaruvchanlik, seleksiya) haqida mustaqil ma’lumotlarni o‘qib-o‘rganish. 

A2+

bilim va tajribani mustaqil ravishda muntazam oshirib borish, o‘z xatti-harakatini adekvat baholash va mustaqil qaror qabul qila olish ko‘nikmalarini egallash.
Ijtimoiy faol fuqarolik kompetensiyasi:

A2

jamiyatda bo‘layotgan voqea, hodisa va jarayonlarga daxldorlikni his etish va ularda faol ishtirok etish, o‘zining fuqarolik burchi va huquqlarini bilishi. 

A2+ 

tabiatni muhofaza qilish chora-tadbirlariga rioya qilishi, mehnat va fuqarolik munosabatlarida muomala va huquqiy, ekologik madaniyatga ega bo‘lish.
Milliy va umummadaniy kompetensiya:

A2

vatanga sadoqatli, insonlarga mehr-oqibatli hamda umuminsoniy va milliy qadriyatlarga e’tiqodli bo‘lishni, badiiy va san’at asarlarini tushunish, orasta kiyinish, madaniy me’yorlarga va sog‘lom turmush tarziga amal qilish. 

A2+

O‘zbek va chet el olimlarini biologiya fani rivojiga qo‘shgan hissalari haqidagi ma’lumotlarni kengaytirib borish.
Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:

A2

aniq hisob-kitoblarga asoslangan holda shaxsiy, oilaviy, kasbiy va iqtisodiy rejalarini tuza olish, kundalik faoliyatda turli xil biologik formula, model, chizma va diagrammalarni o‘qiy olish. 

A2+ 
inson mehnatini yengillashtiradigan, mehnat unumdorligini oshiradigan, qulay shart-sharoitga olib keladigan fan va texnika yangiliklaridan foydalangan holda metabolizm, genetikaga oid masalalarni ishlay olish ko‘nikmalariga ega bo‘lish.
1-BOB. HAYOTNING UMUMIY QONUNIYATLARI 

(3 soat, A2+: 5 soat)

1-mavzu: Kirish. (1 soat, A2+: 2 soat)
Biologiya - tirik organizmlar haqidagi fan. Biologiya - turli ilmiy sohadagi fanlar majmuasi. Biologiyaning inson amaliy faoliyatidagi ahamiyati. Biologiya fanining rivojlanish tarixi. 

2-3-mavzu: Tirik organizmlarni o‘rganish metodlari. (2 soat, A2+: 3 soat)
Tirik organizmlarni o‘rganish metodlari: kuzatish, taqqoslash, tajriba, modellashtirish. Hayot va tiriklikning mohiyati. Tirik oranizmlarga xos xususiyatlar: kimyoviy tarkibi, hujayraviy tuzilishi, moddalar almashinuvi, irsiyat, o‘zgaruvchanlik, ko‘payish, o‘sish, rivojlanish, ta’sirlanish. Tirik va notirik tabiatning o‘xshashligi va farqi. 
Tiriklikning tuzilish darajalari. Hayot shakllarining xilma-xilligi.

2-BOB. MOLEKULAR BIOLOGIYA ASOSLARI 

(11 soat, A2+: 17 soat)

4-5-mavzu: Tirik organizmlar tarkibi. (2 soat, A2+: 3 soat)
Tirik organizmlarning elementar tarkibi. Hujayra tarkibiga kiruvchi elementlar. Anorganik moddalar. Suv va uning hujayra hayotiy faoliyatidagi ahamiyati. Mineral tuzlar va ularning hujayra hayotiy faoliyatidagi ahamiyati.
6-7-mavzu: Organik moddalar. (2 soat, A2+: 3 soat)
Organik moddalar. Biopolimerlar. Uglevodlar, ularning xilma-xilligi: oddiy va murakkab uglevodlar. Uglevodlarning hujayra hayotiy faoliyatidagi ahamiyati. 

8-mavzu: Lipidlar va ularning xilma-xilligi. (1 soat, A2+: 2 soat)
Lipidlar va ularning xilma-xilligi: oddiy va murakkab lipidlar. Lipidlarning hujayra hayotiy faoliyatidagi ahamiyati. 

Nazorat ishi. (1 soat, A2+: 1 soat)
9-10-mavzu: Oqsillar. (2 soat, A2+: 3 soat)
Oqsillar. Aminokislotalar. Oqsillarning tarkibi. Peptid bog‘lar. 

11-12-mavzu: Oqsillarning tuzilishi. (2 soat, A2+: 3 soat)
Oqsillarning tuzilishi. Oddiy va murakkab oqsillar. Oqsillarning xossalari. Oqsillarning funksiyasi. 

13-mavzu: Nuklein kislotalar. (1 soat, A2+: 2 soat)
Nuklein kislotalar. Nukleotidlar. DNKning tuzilishi va funksiyasi. RNKning tuzilishi, turlari va funksiyasi. ATF va hujayradagi boshqa organik birikmalar. ATFning tuzilishi. 
Laboratoriya mashg‘uloti: Amilazaning kraxmalga ta’siri.

3-BOB. SITOLOGIYA ASOSLARI 

(14 soat, A2+: 21 soat)

14-15-mavzu: Sitologiya hujayra haqidagi fan. (2 soat, A2+: 3 soat)
Sitologiya hujayra haqidagi fan. Hujayrani o‘rganish tarixi. Hujayra tiriklik tuzilishi, funksiyasi va rivojlanishining eng kichik birligi. 

16-mavzu: Hujayra nazariyasi. (1 soat, A2+: 2 soat)
Hujayra nazariyasi, uning hozirgi zamon asosiy qoidalari va ahamiyati. Hujayrani o‘rganish metodlari. Hayotning hujayrasiz shakllari. Viruslar. Viruslarning tuzilishi, xilma-xilligi, kelib chiqishi. 

Nazorat ishi. (1 soat, A2+: 1 soat)
17-18-mavzu: Prokariot hujayralar. (2 soat, A2+: 3 soat) 
Prokariot hujayra. Bakteriyalar. Bakteriya hujayrasining tuzilishi. Bakteriyalardagi hayotiy jarayonlar: oziqlanish, nafas olish, ko‘payish, spora hosil bo‘lishi. Bakteriyalarning tabiatdagi va inson hayotidagi ahamiyati. Ko‘k-yashil suvo‘tlar.

19-20-mavzu: Eukariot hujayralar. (2 soat, A2+: 3 soat)
Eukariot hujayra. Eukariot hujayraning tuzilishi. Plazmatik membrana. Plazmatik membrananing tuzilishi, xususiyatlari, funksiyalari. 

21-22-mavzu: Hujayra organoidlari. (2 soat, A2+: 3 soat)
Sitoplazma. Hujayraning membranasiz va membranali organoidlari: endoplazmatik to‘r, ribosomalar, golji majmuasi, mitoxondriya, plastidalar, lizosomalar, vakuolalar, hujayra markazi, sitoskelet, hujayraning harakat organoidlari, ularning tuzilishi, funksiyalari. Kiritmalar, ularning xilma-xilligi, ahamiyati. 

23-mavzu: Yadro va uning uning tuzilishi. (1 soat, A2+: 2 soat)
Yadro, uning tuzilishi, funksiyalari. Xromosomalar, ularning tuzilishi. Somatik va jinsiy hujayralar haqida tushuncha. Kariotip. Genom. 
24-mavzu: Prokariot va eukariot hujayralar. (1 soat, A2+: 1 soat)
Prokariot va eukariot hujayralarning tuzilishidagi o‘xshashlik va farqlar. Bakteriya, zamburug‘, o‘simlik va hayvon hujayralarning tuzilishidagi o‘xshashlik va farqlar. Eukariot hujayraning kelib chiqishi.

25-mavzu: Laboratoriya mashg‘uloti. (1 soat (A+:2 soat))

Laboratoriya mashg‘uloti: Prokariot hujayraning tuzilishini o‘rganish
Laboratoriya mashg‘uloti: O‘simlik va hayvon hujayralarining tuzilishini mikroskop yordamida o‘rganish.

Nazorat ishi. (1 soat, A2+: 1 soat)
4-BOB. HUJAYRADA MODDALAR VA ENERGIYA ALMASHINUVI 

(8 soat, A2+: 12 soat)

26-mavzu: Moddalar almashinuvi. (1 soat, A2+: 2 soat)
Hujayrada moddalar almashinuvi. Metabolizm. Plastik va energetik almashinuv.

27-28-mavzu: Energetik almashinuv. (2 soat, A2+: 3 soat)
Hujayrada energetik almashinuv. Hujayrada energetik almashinuv bosqichlari. ATF sintezi. 

29-30-mavzu: Hujayraning oziqlanishi. (2 soat, A2+: 3 soat) 
Avtotrof (fototrof va xemotrof), geterotrof oziqlanishi.
31-32-mavzu: Hujayrada plastik almashinuv. (2 soat, A2+: 3 soat)
Hujayrada plastik almashinuv. Hujayrada DNK va RNK sintezi. Hujayrada oqsil biosintezi. Genetik kod. Hujayrada oqsil biosintezi bosqichlari. Hujayrada moddalar almashinuviga doir masalalar yechish.

Laboratoriya mashg‘uloti: Bargda organik moddalarning hosil bo‘lishini o‘rganish.

Nazorat ishi. (1 soat, A2+: 1 soat)
O‘quvchilarda shakllangan fanga oid kompetensiya elementlari:

Biologik obyektlarni tanish, ularda sodir bo‘ladigan jarayonlarni tushunish va izohlash kompetensiyasi:

A2

biologiyaning turli ilmiy sohadagi fanlari nimani o‘rganishini, biologiyaning inson amaliy faoliyatidagi ahamiyatini izohlay oladi;

biologiya fanining rivojlanish tarixini bilish, hayot va tiriklikning mohiyatini, tirik organizmlarga xos xususiyatlar: kimyoviy tarkibi, hujayraviy tuzilishi, tiriklikning tuzilish darajalari. Hujayra tarkibiga kiruvchi elementlar, anorganik moddalar. Organik moddalarning xilma-xilligini bilish, ularni farqlash, viruslarni, prokariot hujayralarni, eukariot hujayralar va ularning tarkibiy qismlari: tuzilishidagi o‘ziga xos jihatlarini farqlay biladi;

ularning tuzilishini izohlay olish, hujayra hayotiy faoliyatida assimilyatsiya va dissimilyatsiya jarayonlarining ahamiyatini, assimilyatsiya va dissimilyatsiya jarayonlarining o‘zaro bog‘liqligini izohlay oladi;

A2+ 

mavzu yuzasidan xulosa chiqara olish, o‘z fikrini aniq va tushunarli bayon eta oladi, darslik va qo‘shimcha adabiyotlardagi matn asosida mantiqiy ketma-ketlikda savollar tuzadi, savollarga yozma va og‘zaki javob bera oladi.

Biologik obyekt, jarayonlar ustida kuzatish va tajribalarni o‘tkazish kompetensiyasi:

A2

amilaza fermentinining kraxmalga ta’sirini kuzatadi va tajribani o‘tkaza oladi;

tirik organizmlarni o‘rganish metodlari: kuzatish, taqqoslash, tajriba, modellashtirish metodlaridan qanday maqsadlarda foydalanishni biladi;

tirik organizmlar ustida kuzatish o‘tkazish, tirik organizmlarni o‘zaro hamda tirik tabiatni notirik tabiat bilan taqqoslay oladi, hujayrada moddalar almashinuviga doir masalalarni yechish yo‘llarini biladi.
A2+ 

bargda organik moddalarning hosil bo‘lishini kuzatadi, rasmini chizadi, kuzatganlari asosida xulosa chiqara oladi;

hujayrada moddalar almashinuviga doir masalalarni yechish yo‘llarini biladi. 

Sog‘lom turmush tarzi va ekologik kompetensiya:

A2

makro va mikroelementlar, suv va mineral tuzlar, uglevodlar, lipidlar, aminokislotalar, oqsillar, nuklein kislotalar, vitaminlarning inson organizmi uchun ahamiyatini biladi;

viruslar va bakteriyalarning inson hayotidagi ahamiyatini bilgan holda, ular keltirib chiqaruvchi kasalliklarning oldini olish maqsadida gigiyenik qoidalarga rioya qilishni biladi.
A2+ 

organizmda moddalar va energiya almashinuvi jarayonlari mohiyatini anglagan holda o‘z organizmini o‘zi nazorat qila olish va kun tartibiga rioya qilishni biladi.

5-BOB. ORGANIZMLARNING KO‘PAYISHI VA INDIVIDUAL RIVOJLANISHI 

(10 soat, A2+: 13 soat)

33-34-mavzu: Hujayra sikli. (2 soat, A2+: 2 soat)

Hujayra sikli. Eukariot hujayraning bo‘linish usullari. Mitoz. Mitozning biologik ahamiyati. Amitoz.
35-36-mavzu: Meyoz. (2 soat, A2+: 3 soat)
Meyoz. Meyozning biologik ahamiyati.
37-38-mavzu: Tirik organizmlarning ko‘payishi. (2 soat, A2+: 3 soat)
Tirik organizmlarning ko‘payish usullari. Jinssiz ko‘payish. Bir va ko‘p hujayrali organizmlarning jinssiz ko‘payishi. Jinssiz ko‘payishning biologik ahamiyati. 
39-40-mavzu: Jinsiy ko‘payish. (2 soat, A2+: 3 soat)
Jinsiy ko‘payish. Jinsiy ko‘payish usullari. Jinsiy ko‘payishning biologik ahamiyati. Gulli o‘simliklarda jinsiy ko‘payish. 

41-mavzu: Hayvonlar jinsiy hujayralarining tuzilishi. (1 soat, A2+: 1 soat)
Hayvonlar jinsiy hujayralarining tuzilishi va rivojlanishi. Gametogenez. Gametogenez jarayoni bosqichlari. Hayvonlarda urug‘lanish. Partenogenez. Ontogenez – organizmlarning individual rivojlanishi. Embrional davr. Embrional davr bosqichlari. Embrionning rivojlanishiga tashqi muhitning ta’siri. Postembrional davr. Postembrional davr bosqichlari. To‘g‘ri va noto‘g‘ri rivojlanish. Gomeostaz. Rivojlanishning umumiy qonuniyatlari. Biogenetik qonun. Embrionlarning o‘xshashlik qonuni. 

Nazorat ishi. (1 soat, A2+: 1 soat)
6-BOB. GENETIKA ASOSLARI 
(18 soat, A2+: 28 soat)

42-43-mavzu: Genetika fani maqsadi. (2 soat, A2+: 3 soat)
Genetika fanining maqsadi, vazifasi va ilmiy tadqiqot metodlari. Genetikaning rivojlanish tarixi. 

44-45-mavzu: Mendel tajribalari. (2 soat, A2+: 3 soat)
G.Mendelning tajribalari. Duragaylash metodining mohiyati. Irsiylanish qonuniyatlari. Monoduragay chatishtirish. 

46-47-mavzu: Genetikaning asosiy tushunchalari. (2 soat, A2+: 3 soat)
Genetikaning asosiy tushunchalari: genotip, fenotip, alternativ belgilar, allel genlar, dominant va retsessiv belgilar, gomozigota va geterozigota organizmlar. 

Nazorat ishi. (1 soat, A2+: 1 soat)
48-49-mavzu: G.Mendelning qonunlari. (2 soat, A2+: 3 soat)
Mendelning birinchi va ikkinchi qonunlari. Monoduragay chatishtirishning sitologik asoslari. Gametalar sofligi gipotezasi. Oraliq irsiylanish.

Laboratoriya mashg‘uloti: Monoduragay chatishtirishga doir masalalar yechish.

50-51-mavzu: Chatishtirsh. (2 soat, A2+: 3 soat)
Diduragay va poliduragay chatishtirish. Pennet katagi. Belgilarning mustaqil irsiylanish qonuni. Tahliliy chatishtirish. 

Laboratoriya mashg‘uloti: Diduragay chatishtirishga doir masalalar yechish.

52-mavzu: Genlarning o‘zaro ta’siri. (1 soat, A2+: 2 soat)
Noallel genlarning o‘zaro ta’siri. Komplementariya. Epistaz. Polimeriya. Genlarning ko‘p tomonlama ta’siri: pleyotropiya. 

Laboratoriya mashg‘uloti: Noallel genlarning o‘zaro ta’siriga doir masalalar yechish. 

53-54-mavzu: Belgilarning irsiylanishi. (2 soat, A2+: 4 soat)
Belgilarning birikkan holda irsiylanishi va krossingover. Morgan qonuni. Irsiyatning xromosoma nazariyasi. Genetik xarita haqida tushuncha.
Jins genetikasi. Jinsni aniqlashning xromosoma nazariyasi. Jins bilan bog‘liq holda irsiylanish.

Laboratoriya mashg‘uloti: Birikkan holda irsiylanish va jins bilan bog‘liq holda irsiylanishga doir masalalar yechish.

55-mavzu: O‘zgaruvchanlik. (1 soat, A2+: 2 soat)
O‘zgaruvchanlik qonuniyatlari. O‘zgaruvchanlik turlari. Fenotipik va genotipik o‘zgaruvchanlik. 

Modifikatsion o‘zgaruvchanlik. Reaksiya normasi. Modifikatsion o‘zgaruvchanlikning asosiy xarakteristikasi. 

Mutatsion o‘zgaruvchanlik. Mutatsiya turlari: gen, xromosoma, genom mutatsiyalari. Mutatsiya turlari: dominant va retsessiv mutatsiyalar. Mutatsiya turlari: somatik va generativ mutatsiyalar. 

Laboratoriya mashg‘uloti: Modifikatsion o‘zgaruvchanlikning statistik qonuniyatlarini o‘rganish.

Nazorat ishi. (1 soat, A2+: 1 soat)
56-57-mavzu: Odam genetikasi. (2 soat, A2+: 3 soat)
Odam genetikasi. Uni o‘rganish metodlari: geneologik, egizaklar, sitogenetik, biokimyoviyo, populyatsion-statistik metod. 

Odamlardagi irsiy kasalliklar. Gen va xromosoma kasalliklari. Ularning sabablari va oldini olish tadbirlari. Tibbiy genetik xavfsizlik muammolari. 

7-BOB. SELEKSIYA VA BIOTEXNOLOGIYA ASOSLARI 

(4 soat, A2+: 6 soat)

58-59-mavzu: Seleksiyaning maqsadi. (2 soat, A2+: 3 soat)
Seleksiyaning maqsadi, vazifalari. Nav, zot, shtamm tushunchalari. Seleksiyaning asosiy metodlari: tanlash, duragaylash, sun’iy mutagenez, hujayra va gen injenerligi. O‘simliklar seleksiyasi. Madaniy o‘simliklarning xilma-xilligi va kelib chiqish markazlari haqida N.I.Vavilov ta’limoti. Hayvonlar seleksiyasi. Hayvonlar seleksiyasining istiqbollari.

60-mavzu: Seleksiya va biotexnologiya. (1 soat, A2+2 soat)

Mikroorganizmlar seleksiyasi va biotexnologiya. O‘zbekiston olimlarining seleksiya va biotexnologiya sohasidagi yutuqlari. 

Umumlashtiruvchi takrorlash. 

Nazorat ishi. (1 soat, A2+: 1 soat)
O‘quvchilarda shakllangan fanga oid kompetensiya elementlari:

Biologik obyektlarni tanish, ularda sodir bo‘ladigan jarayonlarni tushunish va izohlash kompetensiyasi:

A2

hujayra sikli, mitoz va meyoz bo‘linishda sodir bo‘ladigan jarayonlarning mohiyatini tushunib, tahlil qila oladi. Tirik organizmlarning ko‘payish usullarini biladi. Organizmlarning individual rivojlanishini biladi. Irsiyat, o‘zgaruvchanlik va uning turlarini tushuntirib bera oladi. Seleksiyaning maqsadi, vazifalari, nav, zot, shtamm tushunchalari, seleksiyaning asosiy metodlarini biladi. O‘simliklar, hayvonlar, mikroorganizmlar seleksiyasining yutuqlari va istiqbollari haqida tushunchaga ega bo‘ladi. 

A2+ 

Mavzu yuzasidan xulosa chiqara oladi, o‘z fikrini aniq va tushunarli bayon eta oladi, darslik va qo‘shimcha adabiyotlardagi matn asosida mantiqiy ketma-ketlikda savollar tuza oladi, savollarga yozma va og‘zaki javob bera oladi.
Biologik obyekt, jarayonlar ustida kuzatish va tajribalarni o‘tkazish kompetensiyasi:

A2

postembrional rivojlanish davrida o‘simlik va hayvonlarda sodir bo‘ladigan o‘zgarishlarni kuzatishni biladi;

irsiyat qonunlariga doir masalalarni yechish usullari va mexanizmini tushungan holda masalalarni yecha oladi;

modifikatsion o‘zgaruvchanlikning statistik qonuniyatlarini tajribada o‘rgana oladi.
A2+

o‘simliklarning yangi hosildor navlarini, hayvonlarning zotlarini yaratishning dastlabki usullarini biladi.

Sog‘lom turmush tarzi va ekologik kompetensiya:

A2

inson organizmining embrional va postembrional rivojlanishiga tashqi muhitning ijobiy va salbiy ta’sirlari oqibatlarini anglaydi;

odamlardagi irsiy kasalliklar: gen va xromosoma kasalliklari, ularning sabablari va oqibatlari, kasalliklarning oldini olish tadbirlarini biladi, tibbiy genetik xavfsizlik muammolarini tushuna oladi.
A2+
xona o‘simliklari va uy hayvonlarini parvarishlash qoidalariga rioya qilishni biladi.
O‘quvchilarda shakllantirilgan tayanch kompetensiyalar elementlari:

Kommunikativ kompetensiya:

A2

ijtimoiy vaziyatlarda ona tili hamda birorta xorijiy tilda o‘zaro samarali muloqotga kirisha oladi, muloqotda muomala madaniyatiga amal qilishni biladi, ijtimoiy moslashuvchanlik, hamkorlikda jamoada ishlay oladi, biologiyadan olgan bilimlari asosida prokariot, eukariot organizmlar, hujayra va uning tarkibiy qismi, ontogenez, genetika va seleksiya sohasidagi bilimlarga ega bo‘ladi. 

A2+ 

hujayra va uning tarkibiy qismi, ontogenez, genetika va seleksiya sohasidagi bilimlarga ega bo‘ladi. 

Axborotlar bilan ishlash kompetensiyasi:
A2

mediamanbalardan zarur prokariot, eukariot organizmlar, hujayra va uning tarkibiy qismi, ontogenez, genetika va seleksiyaga oid ma’lumotlarni izlab topa oladi, saralab, qayta ishlab, saqlab, ulardan foydalana oladi. 

A2+ 

mediamanbalarning xavfsizligini ta’minlash ko‘nikmalarini egallashni hamda mediamadaniyatga ega bo‘lish yo‘llarini biladi.
O‘zini o‘zi rivojlantirish kompetensiyasi:

A2

doimiy ravishda o‘zini o‘zi jismoniy, ma’naviy, ruhiy va intellektual rivojlantirish, kamolotga intilish, hayot davomida tirik organizmlar (prokariot, eukariotlar, ularning hujayraviy, indivilual rivojlanish, irsiyat va o‘zgaruvchanlik, seleksiya) haqida mustaqil ma’lumotlarni o‘qib-o‘rganishi, bilim va tajribani mustaqil ravishda muntazam oshirib boradi. 

A2+ 

o‘z hatti-harakatini adekvat baholash va mustaqil qaror qabul qila olish ko‘nikmalarni egallashni biladi.
 Ijtimoiy faol fuqarolik kompetensiyasi:

A2 

jamiyatda bo‘layotgan voqea, hodisa va jarayonlarga dahldorlikni his etib va ularda faol ishtirok etib, o‘zining fuqarolik burch va huquqlarini biladi. 

A2+ 

tabiatni muhofaza qilish chora-tadbirlariga rioya qilishi, mehnat va fuqarolik munosabatlarida muomala va huquqiy, ekologik madaniyatga ega bo‘lishini biladi.
Milliy va umummadaniy kompetensiya:

A2

vatanga sadoqatli, insonlarga mehr-oqibatli hamda umuminsoniy va milliy qadriyatlarga e’tiqodli bo‘lishni, badiiy va san’at asarlarini tushinishni, orasta kiyinishni, madaniy me’yorlarga va sog‘lom turmush tarziga amal qilishni biladi. 

A2+ 

o‘zbek va chet el olimlarining biologiya fani rivojiga qo‘shgan hissalari haqidagi dastlabki ma’lumotlarni biladi.
Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:

A2

aniq hisob-kitoblarga asoslangan holda shaxsiy, oilaviy, kasbiy va iqtisodiy rejalarini tuza oladi, kundalik faoliyatda turli xil biologik formula, model, chizma, va diagrammalarni o‘qiy oladi. 

A2+
 inson mehnatini yengillashtiradigan, mehnat unumdorligini oshiradigan, qulay shart-sharoitga olib keladigan fan va texnika yangiliklaridan foydalangan holda metabolizm, genetikaga oid masalalarni ishlay oladi.
Mavzularni o‘rganish uchun – 60 soat, A2+: 94 soat. 

Nazorat ishlari uchun – 8 soat.
Jami - 68 soat, A2+: 102 soat.

